
krónan hríðfélli. Viðbrögðin við þessum fréttum urðu 
til þess að hlutabréfamarkaðurinn, sem hafði hækkað 
grimmt fyrstu tvo mánuðina, féll hratt nokkra daga í röð 
– en þó aldrei niður fyrir stöðuna eins og hún hafði verið 
í desember 2005 þegar menn gátu ekki haldið vatni af 
ánægju yfir hinu ótrúlega háa verði og mikilli ávöxtun. 
Hvílíkt og annað eins skammtímaminni!

NÆSTU VIKURNAR VAR rifist um það hvernig 
ætti að matreiða og flytja stórar viðskiptafréttir. Þessi 
umræða kom til af forsíðufrétt Morgunblaðsins þriðju-
daginn 14. mars með stríðsfyrirsögninni: Hlutabréfin, 
krónan og skuldabréfin falla! Eftir þessa forsíðu snerist 
umræðan upp í það hvort Morgunblaðið stundaði æsi-
fréttamennsku og birti hverja skýrsluna af annarri hráa 
þegar augljósar rangtúlkanir væru í þeim. Umræðan um 
það hvort hægt væri „að tala niður verð“ á hlutabréfum 
náði jafnvel inn á aðalfund FL Group þar sem stjórnar-
formaðurinn sagði: „Ástæða er til að hvetja þá sem hefja 
upp raust sína hér heima að hafa það hugfast að tiltölu-
lega saklaust neistaflug á hinu íslenska alþingi götunnar 
getur orðið að afdrifaríku báli á stærri markaðssvæðum.“ 
En umræðan fjaraði út og allir tóku gleði sína á ný þegar 
líða tók á árið og verð hlutabréfa tók að hækka og nálg-
aðist fyrri hæðir.

STÓRAR VIÐSKIPTAFRÉTTIR UM krónuna, 
verðbólguna, vaxtahækkanir Seðlabankans og hvort taka 
eigi upp evruna hafa rétt sísvona flotið með stórfréttum 
um yfirtökur og kaup á erlendum fyrirtækjum; blaðastríði 
í Danmörku og skrifum Ekstrablaðsins um íslensku fjár-
festanna. Ef það er eitthvað sem árið 2006 hefur kennt 
íslensku fjárfestunum þá er það að venjast því að erlendir 
blaðamenn fjalli um þá mjög óvægið og skrifi greinar 
fullar af rangfærslum og lygi. Þeir hafa líka lært að oftast 
er betra að svara þessum umfjöllunum en hundsa þær. 

EIN AF STÓRU viðskiptafréttum ársins var að 
gömlu VÍS-mennirnir, Finnur Ingólfsson og Axel Gísla-
son, hefðu í samvinnu við gömlu Sjóvámennina, Einar 
Sveinsson og Benedikt Sveinsson, verið kjölfestan í 
kaupunum á Icelandair af FL Group. Ekki nóg með það; 
Finnur virðist hafa náð Icelandair fyrir framan vin sinn 
Ólaf Ólafsson í Samskipum sem var á sama tíma í við-
ræðum um kaupin á félaginu en hætti við. 

Þarf að segja eitthvað meira; síðasta stóra viðskipta-
fréttin verður sem betur fer aldrei skrifuð. 

Jón G. Hauksson

ÉG KANN AÐ hafa sagt þessa sögu áður; en fyrir 
þremur árum var ég í útvarpsviðtali að ræða um stórfrétt 
í viðskiptalífinu þegar ég var spurður að því hvort ekki 
færi að koma að síðustu stóru viðskiptafréttinni. Getur 
það gengið til lengdar að stórfréttir í viðskiptalífinu séu 
daglegt brauð? Ég svaraði því til að blaðamenn yrðu 
aldrei uppiskroppa með viðskiptafréttir á meðan til væru 
duglegir fjárfestar sem hefðu áhuga á að kaupa, sameina, 
yfirtaka, umbreyta og láta að sér kveða í viðskiptum, 
bæði hér heima og erlendis. 

ÁRIÐ 2006 HEFUR verið ár stórra viðskiptafrétta 
– líkt og sex undanfarin ár. Það er enn ekki komið að síð-

ustu stóru viðskiptafréttinni; og verður aldrei. Hins 
vegar má halda því fram að stórfréttir í viðskiptalíf-
inu hafi gengisfallið þegar þær eru orðnar daglegt 
brauð. Fyrir rúmum tíu árum þótti yfirtaka Jóns 
Ólafssonar á Stöð 2 upp á einn milljarð ein stærsta 
frétt ársins og henni var slegið rækilega upp, dag 
eftir dag.  Núna kemst yfirtaka upp á einn millj-
arð varla í eindálk á baksíðu blaðanna og hún ratar 
ekki inn í útvarps- og sjónvarpsfréttir. Jafnvel nýleg 
frétt um að Björgólfur Thor Björgólfsson hefði 
á dögunum innleyst 56 milljarða króna hagnað 
vegna fjárfestingar í tékknesku símafyrirtæki fyrir 
aðeins rúmum tveimur árum fékk tæpast athygli 

hjá fólki almennt – þótt viðskiptalífið hafi sperrt eyrun.
Í UPPHAFI ÞESSA árs varð mér hugsað til þess 

hvaða atburðir yrðu helst í fréttum á árinu – hvort 
íslenskir fjárfestar „yrðu í tökustuði“ – svo maður vísi í 
orðatiltæki hjá laxveiðimönnum – og hvort draga myndi 
úr daglegum stórum viðskiptafréttum. En það var varla 
búið að skjóta upp flugeldunum þegar hver stórfréttin 
af annarri fór að glymja; kaup á banka í Úkraínu, 
digrir starfslokasamningar og sala Straums-Burðaráss á 
margumtöluðum hlut í Glitni! Þessar fréttir voru bara 
smjörþefurinn á litríku ári stórra viðskiptafrétta.

STÆRSTA VIÐSKIPTAFRÉTT ÁRSINS var fjaðra-
fokið í kringum skýrslufargan erlendu matsfyrirtækjanna 
sem létu í ljós efasemdir um styrk bankanna til lengri 
tíma litið. Í skýrslunum var því haldið fram að bankarnir 
væru ofmetnir í verði; að stórfelldur hagnaður þeirra 
væri að miklu leyti til kominn vegna gengishækkana á 
hlutabréfum og krosseignatengsla við stærstu fyrirtæki 
landsins. Þau vöruðu við miklum erlendum skuldum 
bankanna og þjóðarinnar – sem og viðskiptahalla sem 
gæti endað með mjög „harðri lendingu“ ef og þegar 

NÚ ÁRIÐ ER LIÐIÐ:

Síðasta stóra viðskiptafréttin?
NÚ ÁRIÐ ER LIÐIÐ:

Síðasta stóra viðskiptafréttin?

RITSTJÓRNARGREIN

Síðasta stóra 
viðskiptafréttin 

verður sem betur 
fer aldrei skrifuð. 

Alltént ekki á 
meðan til eru 

duglegir og frískir 
athafnamenn.

Tíminn er hraðfleygur fugl ...
Spakleg orð um „tímans þunga nið“ í tilefni áramóta

UMSJÓN: PÁLL BJARNASON

Sjá, dagar koma, ár og aldir líða, 
og enginn stöðvar tímans þunga nið.

Davíð Stefánsson
___

Sjá, Tíminn, það er fugl sem flýgur hratt, 
hann flýgur máski úr augsýn þér í kveld.

Omar Khayyam (þýð. Magnúsar Ásg.)
___

Í gær, einhvern tíma milli sólarupprásar 
og sólarlags, töpuðust tvær dýrmætar 
klukkustundir, skreyttar 60 gullnum mín-
útum. Engum fundarlaunum er heitið því að 
stundirnar eru endanlega glataðar.

Horace Mann
___

Ég hugsa aldrei um framtíðina. Hún kemur 
nógu fljótt samt.

Albert Einstein
___

Sá sem heldur að ekki sé hægt að breyta 
fortíðinni hefur enn ekki skrifað endurminn-
ingar sínar.

Torvald Gahlin

Meira máli skiptir hvernig þú eyðir tímanum 
en peningunum. Peninga sem glatast má 
eignast aftur, en horfinn tími kemur aldrei 
aftur.

David B. Norris
___

Þeir sem fara verst með tímann kvarta 
mest undan því hvað hann er stuttur.

Jan de la Bruyére
___

Menn tala um að drepa tímann á meðan 
tíminn er hægt og hljóðlega að drepa þá.

Dion Boucicault
___

Frestaðu aldrei til morguns því sem þú 
getur gert í dag. – Ef þú nýtur þess í dag 
geturðu gert það aftur á morgun.

James A. Michener
___

Gærdagurinn er reynsla, morgundagurinn er 
von og dagurinn í dag fer í að finna bestu 
leiðina þarna á milli.

John M. Henry

Við höfum oft verið minnt á að fara ekki á 
mis við gullin tækifæri, en sum tækifæri urðu 
gullin vegna þess að við misstum af þeim.

James M. Barrie
___

Við mælum ævi okkar ekki aðeins í árum. 
Helstu viðburðir í lífi okkar eru oft besta 
almanakið.

Benjamin Disraeli
___

Tíminn sjálfur hefur engar mælistikur.  
Hann tilkynnir ekki áramót með hávaða. 
Það er aðeins mannfólkið sem boðar nýtt 
ár með glaumi og hvellum.

Thomas Mann
___

Lífið er ekki blaktandi kerti. Það er kyndill 
sem við eigum að láta loga sem skærast 
uns við afhendum það komandi kynslóðum.

Bernard Shaw
___

Svo rísa um aldir árið hvert um sig, 
eilífðar lítið blóm í skini hreinu. 
Mér er það svo sem ekki neitt í neinu, 
því tíminn vill ei tengja sig við mig.

Jónas Hallgrímsson

Hlutabréfamarkaðurinn tók 
því fljúgandi vel þegar bréf í 
Icelandair Group Holding voru 
skráð á aðallista Kauphallar 
Íslands 15. desember. Á fyrsta 
degi námu heildarviðskipti með 
bréf félagsins 1,2 milljörðum 
króna. Markaðsvirði félagsins 
við lok viðskipta þann dag var 
27,6 milljarðar króna. 

Langflug ehf. er stærsti ein-
staki hluthafinn í Icelandair, með 
32% hlut, en stærstu eigendur 
Langflugs eru Eignarhaldsfélagið 
Samvinnutryggingar og 
einkahlutafélag í eigu Finns 
Ingólfssonar fv. ráðherra og 
forstjóra VÍS, sem er með fjórð-
ungshlut. Finnur er jafnframt 
stjórnarformaður Icelandair 
Group. Næststærsti hluthafinn 

Icelandair
á markaðinn

Mættir á markaðinn. Finnur Ingólfsson, stjórnarformaður Icelandair Group Holding, Páll Harðarson, for-
stöðumaður Kauphallar Íslands, Helgi S. Guðmundsson frá Eignarhaldsfélaginu Samvinnutryggingum og 
Glitnismaðurinn Jón Diðrik Jónsson.

Íbyggnir á svip. Finnur Ingólfsson, Helgi S. Guðmundsson, Bjarni 
Ármannsson, Jón Diðrik Jónsson, Hermann Guðmundsson og 
Guðjón Arngrímsson.

er Naust ehf., með 14,81% hlut, en 
eigendur þess félags tengjast m.a. 
Olíufélaginu og Bílanausti.  

Stjórnendur og starfsmenn 
Icelandair Group Holding hf. og dótt-
urfélaga eiga nú yfir 6% eignarhlut 
í félaginu. „Það er félaginu mikill 

styrkur að finna þann 
áhuga og traust sem 
birtist í sölunni á fyrirtæk-
inu og skráningu þess 
á markað. Ég er fullur 
tilhlökkunar að takast á 
við að efla fyrirtækið og 
styrkja með nýjum eig-
endum, ekki síst vegna 
þess að meðal nýju eig-
endanna eru fjölmargir 
samstarfsmenn sem 
keyptu hlutabréf í fyrir-
tækinu,“ segir forstjórinn, 
Jón Karl Ólafsson.

Bera saman bækur. Jón Karl Ólafsson,
forstjóri Icelandair Group, og Páll Harðarson.

UMSJÓN: SIGURÐUR 
BOGI SÆVARSSON

Tryggingamiðstöðin, sem um 
þessar mundir fagnar 50 ára 
afmæli sínu, hélt upp á þau 
tímamót með skautasvelli 
á Ingólfstorgi á aðventunni. 
Svellið var lagt í samvinnu 
við Reykjavíkurborg og með 
stuðningi Orkuveitunnar. Óskar 
Magnússon, forstjóri TM, og 
Vilhjálmur Þ. Vilhjálmsson borg-

arstjóri opnuðu svellið form-
lega. Á aðventunni var boðið 
upp á kennslu í íshokkí og 
krullu, listsýningar á skautum, 
dansleik og margvíslegar fleiri 
uppákomur. 

„Allar viðameiri uppákomur 
í markaðsstarfi Tryggingamið-
stöðvarinnar reynum við að 
tengja miðbænum, þar sem 
höfuðstöðvar fyrirtækisins 
hafa verið allt frá upphafi. Hér 
höfum við meðal annars verið 
með viðamikla atburði á menn-
ingarnótt, en í ár beindum við 
kröftum okkar að skautavellinu 
þar sem leikir á ísnum nutu 
mikilla vinsælda,“ segir Pétur 
Pétursson, talsmaður TM.

Ís á Ingólfstorgi

Óskar á hálum ís. Forstjórinn sýndi tilþrif á skautasvellinu þar sem 
hann lék krullu.                                         FV-myndir: Geir Ólafsson

Það er kúnst að keppa á 

skautum, en æfingin skapar 

meistarann.

Íshokkímenn í góðri sveiflu, í leik sem nýtur æ meiri vinsælda hér á 

landi.

Svellið opnað formlega. 
Borgarstjórinn naut liðsinnis 
forstjóra TM og fórst þeim 
verkið vel úr hendi.

Friðrik Sigurðsson, forstjóri TM 
Software, lætur af störfum nú 
um áramótin, en hann stofnaði 
fyrirtækið fyrir tuttugu árum 
og hefur stýrt því síðan. Við 
starfi forstjóra tekur Ágúst 
Einarsson, framkvæmdastjóri 
TM Software – Infrastructure 
Management. 

TM Software er í dag eitt 
af stærstu fyrirtækjum í upplýs-
ingatækni hérlendis, með starf-
semi í 11 löndum og rúmlega 
1.800 viðskiptavini um allan 
heim. Ársvelta nemur á fimmta 
milljarð króna. Fyrirtækið 
leggur áherslu á þróun, sölu og 
þjónustu á eigin hugbúnaði og 
heildarþjónustu til viðskiptavina 

og hefur oft verið heiðrað sem 
eitt framsæknasta fyrirtæki 
Evrópu.

Nýi forstjórinn, Ágúst Einars-
son, hefur komið víða við í 
hugbúnaðargeiranum. Hann 
hefur verið framkvæmdastjóri 
TM Software – Infrastructure 
Management frá 2003, en 
áður starfaði hann í fjögur ár 

sem svæðisstjóri fyrir Navision 
Software, tvö ár sem fram-
kvæmdastjóri fyrir SAP og 
IBM hugbúnað á Íslandi og 
fimm ár sem framkvæmdastjóri 
TrackWell Software. Ágúst er 
menntaður iðnaðar- og véla-
verkfræðingur frá Álaborg, með 
áherslu á stjórnun og upplýs-
ingatækni.

Ágúst í stað Friðriks
TM SOFTWARE:

Friðrik Sigurðsson.

Ágúst Einarsson.

Bókaforlagið Salka í nýtt húsnæði
Bókaútgáfan Salka flutti 
nýlega í glæsilegt húsnæði við 
Skipholt 50 C. Að sjálfsögðu 
var hinum nýju húsakynnum 
fagnað með hanastéli og 
léttum munnbitum. Hildur 
Hermóðsdóttir, eigandi Sölku, 
segir að útgáfan sé núna í 

fjórfalt stærra húsnæði og auk 
þess komin á jarðhæð. Á meðal 
bóka sem Salka gaf út fyrir 
þessi jól er Njála lifandi komin 
og Rósaleppaprjón í nýju ljósi. 
Ennfremur sendi Salka frá sér 
matreiðslubækur á íslensku og 
ensku.

Hildur Herðmóðsdóttir, eigandi bókaútgáfunnar Sölku.

Gunnar Helgi Hálfdanarson, 
sjóðstjóri hjá Aliance Capital 

Management, og Jafet 
Ólafsson, stjórnarmaður í

VBS fjárfestingarbanka.

Hið árlega aðventuboð Heklu 
var haldið, venju samkvæmt, 
fyrsta fimmtudag í aðventu 
og var afar fjölsótt. „Hingað 
mættu fjölmargir góðir gestir, 
enda leggjum við mikið upp 
úr því að eiga góð tengsl 
og vinabönd við okkar við-
skiptavini. Við Heklufólk erum 
mikil jólabörn og starfsfólk hér 
hlakkar alltaf mikið til þess-

arar hátíðar,“ segir Jón Trausti 
Ólafsson, markaðsstjóri. 
Góður gangur er í rekstri Heklu 
um þessar mundir. Sala á 
nýjum bílum hefur sjaldan verið 
meiri, enda eru kjör almennings 
yfirleitt góð. Þá hefur starfsemi 
Véladeildar eflst að mun síð-
ustu árin, sem er í samræmi 
við mikla framkvæmdagleði á 
Íslandi í dag.

Jólabörn í Heklu

Bankastjórar á skrafi. Frá vinstri talið: Halldór J. Kristjánsson, 
bankastjóri Landsbanka Íslands, Birgir Ísleifur Gunnarsson
fv. seðlabankastjóri og Sólon Sigurðsson, fv. forstjóri KB-banka.

Tekið á móti gestum. Frá vinstri talið: Birgir Sigurðsson, nýr fram-
kvæmdastjóri fjármála- og rekstrarsviðs Heklu, Knútur Hauksson, 
forstjóri Heklu, Þórólfur Árnason, forstjóri Skýrr. 

Stjórnarmenn í Heklu, Frosti Bergsson og Hjörleifur Jakobsson, 
spjalla við góðan gest.

Nýjasta útgáfan af Volkswagen, klædd í jólafötin, var fyrir utan 
höfuðstöðvarnar þegar gestir gengu í hús.

Glaðbeittir. Knútur Hauksson, forstjóri Heklu, og Agnar Már 
Jónsson, tölvunarfræðingur og fyrrverandi forstjóri Opinna kerfa.

Tveir á tali. Stefán Sandholt, sölustjóri hjá Heklu, til vinstri, 
og Ólafur Guðmundsson, varaformaður FÍB.





FRÉTTIR

ÁRIÐ 2006 KVEÐUR:

Svo mörg voru þau orð
„MIKIÐ HEFUR VERIÐ RÆTT um ákvarðanir 
íslenskra stjórnvalda á sínum tíma um 
málefni Íraks. Þær byggðust á röngum 
upplýsingum. Forsendurnar voru rangar 
og ákvarðanaferlinu ábótavant. Þessar 
ákvarðanir voru því rangar eða mistök.“  

- Jón Sigurðsson, formaður Fram-
sóknarflokksins, gerir upp stuðning 
við Íraksstríðið á miðstjórnarfundi 
flokksins í nóvember.

„VANDI SAMFYLKINGARINNAR LIGGUR 
Í ÞVÍ að kjósendur þora ekki að treysta 
þingflokknum – ekki ennþá, ekki 
hingað til. Of margt fólk sem vill og 
ætti að kjósa okkur – allur meginþorri 
Íslendinga sem hafa sömu lífssýn, 
áhyggjur og verkefni og við – hefur ekki 
treyst þingflokknum fyrir landsstjórn-
inni.“

- Ingibjörg Sólrún Gísladóttir á fundi 
flokksráðs Samfylkingarinnar í nóv-
ember. 

„MAÐUR FÆR EKKI ALLTAF það sem 
maður vill. Og þá verður maður að 
vinna úr því sem maður þá fær í stað-
inn. Maður getur ekki alltaf farið með 
sætustu stelpuna heim af ballinu, en 
stundum kannski eitthvað sem gerir 
sama gagn.“

- Geir H. Haarde utanríkisráðherra á 
fundi með sjálfstæðismönnum um 
stöðuna í varnarviðræðunum.„RÁÐLEYSI RÍKISSTJÓRNARINNAR ER 

ALGJÖRT og fréttir fljúga um sali að 
nú verði Framsókn að skipta út og fá 
nýja eignaraðila úr S-hópnum til valda í 
Framsóknarflokknum og sem ráðherra 
í ríkisstjórnina. Góðir landsmenn, guð 
hjálpi okkur ef það á að vera bjargráðið 
sem Framsóknarflokkurinn er að finna.“

- Guðjón Arnar Kristjánsson, 
formaður Frjálslyndra, á eld-
húsdegi um brotthvarf Halldórs 
Ásgrímssonar og hugsanlega endur-
komu Finns Ingólfssonar.

„ÞAÐ ER NEFNILEGA ÞANNIG, herrar mínir 
og frúr í ríkisstjórninni, að góðærið hefur gert 
stuttan stans víða og farið algerlega 
hjá garði hjá þúsundum og aftur 
þúsundum landsmanna.“ 

- Steingrímur J. Sigfússon, 
formaður VG, á eldhúsdegi 
á Alþingi.





18    F R J Á L S  V E R S L U N  •  1 1 .  T B L .  2 0 0 6

 FORSÍÐUGREIN • MAÐUR ÁRSINS

MAÐUR 
ÁRSINS

ÚTNEFNING FRJÁLSRAR VERSLUNAR:

RÓBERT WESSMAN 
forstjóri Actavis Group er maður ársins 2006 

í íslensku atvinnulífi

TEXTI: SIGRÚN DAVÍÐSDÓTTIR
MYNDIR: GEIR ÓLAFSSON o.fl.



F R J Á L S  V E R S L U N  •  1 1 .  T B L .  2 0 0 6   19

 FORSÍÐUGREIN • MAÐUR ÁRSINS

MAÐUR 
ÁRSINS



 FORSÍÐUGREIN • MAÐUR ÁRSINS

S
kotið við gluggann með gömlum sjónauka á þrífæti, 
hægindastól eftir þekktan bandarískan arkitekt og andlit 
af konu eftir Alfreð Flóka tekur sig vel út á stórri skrif-
stofunni. Útsýnið í allar áttir nýtur sín til hlítar. Úr þess-
ari byggingu er horft lengra en sjónauki dregur. 

Þegar gluggað er í erlendar umfjallanir um Actavis 
hefur ör stækkun félagsins – úr 100 manns 1999 í ell-

efu þúsund 2006 – vakið athygli. „En það er ekki endalaust hægt 
að horfa á þessa fortíð,“ segir Róbert ákveðinn. „Nú er athyglin á 
framtíðarsýn okkar.“

Þegar Róbert kom að Delta 1999, þá þrítugur að aldri, höfðu 
verið átök milli lykilstjórnenda, en þáverandi stjórn Delta áleit 
Róbert Wessman rétta manninn til að hnika rekstrinum í betra horf. 
Delta hafði byggt myndarlega verksmiðju sem reyndist dýrari en 
áætlað var. Það voru engir peningar til að greiða laun og Íslandsbanki 
hafði tekið fyrir lánaviðskipti við fyrirtækið. 

Deilurnar bárust jafnvel inn á fundinn þar sem átti að kynna Róbert 
fyrir starfsmönnum svo á endanum steig hann fram og kynnti sig 
sjálfur. Og það var ekki aðeins sýn nýja forstjórans sem fundarmenn 
fýsti að heyra af – hann var líka spurður hversu gamall hann væri og 
hvort hann væri giftur! En hvaða möguleika sá þá Róbert í upphafi?

„Delta átti góða verksmiðju og fyrirtækið var gott í að þróa ný 
samheitalyf – þetta var vel gert en ég áleit að hægt væri að gera enn 
betur með því að þróa fleiri lyf og fjárfesta í verksmiðjum þar sem 
framleiðslukostnaðurinn væri lágur. Mitt fyrsta verk var að hóa 
saman lykilstarfsmönnum, við eyddum nokkrum dögum á Hótel 
Örk til að koma saman og kynna sýn fyrirtækisins: Ætlunin var að 
stækka erlendis, efla þróunarhlutann og fjárfesta í sölukerfi – síðan 
hefur þetta verið kapphlaup.

Sjálfur trúði ég á að Delta gæti orðið öflugt alþjóðlegt félag en af 
því að horfurnar voru sannarlega ekki bjartar hafði ég ekki hátt um 
þetta í byrjun: þetta var einfaldlega of brjálæðislegt!

Samkeppnin í samheitalyfjageiranum er gríðarleg, til þess að halda 
sjó er nauðsynlegt að vera með mörg lyf í þróun. Þegar ég tók við 
störfuðu tuttugu manns í lyfjaþróun, nú eru þeir 800, 330 verkefni 

Actavis stefnir að því að verða þriðja stærsta samheitalyfjafyrirtæki í heimi 
• Ávöxtun í Actavis hefur verið 59% á ári síðan árið 1999 • Yfirtökurnar eru 
orðnar 25 og ellefu þúsund starfsmenn Actavis eru að störfum í 32 löndum. 
Mikill hraði einkennir starfsemina. „Okkur liggur á,“ segir Róbert Wessman.

„OKKUR LIGGUR Á“

Róbert Wessman, forstjóri Actavis Group, er 
maður ársins í íslensku atvinnulífi árið 2006, 
að mati dómnefndar Frjálsrar verslunar. Hann 

hlýtur þennan heiður fyrir einstakan árangur við að 
stækka fyrirtækið, athafnasemi, djarflega framgöngu 
við yfirtökur á erlendum fyrirtækjum og framúrskarandi 
ávöxtun til hluthafa á undanförnum árum.

Þegar Róbert var ráðinn forstjóri lyfjafyrirtækisins 
Delta í Hafnarfirði árið 1999, þá þrítugur að aldri, störf-
uðu 100 manns hjá fyrirtækinu. Núna eru ellefu þúsund 
starfsmenn Actavis að störfum í 32 löndum. Arðsemi 
Actavis hefur verið 59% á ári að jafnaði frá árinu 1999 
sem auðvitað er einstök ávöxtun. Yfirtökurnar eru 
orðnar 25 talsins í tíð Róberts, þar af þrjár á síðustu 
fjörutíu dögum.

Actavis Group er núna fjórða stærsta samheitalyfja-
fyrirtækið í heimi. Stefnan er skýr; að verða það þriðja 
stærsta og ná 15 til 20% vexti á hverjum markaði. 
Áætlaðar heildartekjur á árinu 2006 eru 127 milljarðar 
króna, en í fyrra voru þær ríflega 50 milljarðar.

Stjórn Actavis Group undir forystu Björgólfs Thors 
Björgólfssonar stjórnarformanns hefur staðið þétt við 
hlið Róberts og annarra stjórnenda. 

Actavis er það samheitalyfjafyrirtæki, sem hefur 
vaxið hvað hraðast í heiminum hin síðari ári, og 
greiningardeildir erlendra banka hafa sent frá sér yfir-
lýsingar um að Actavis sé eitt allra áhugaverðasta 
félagið á sviði samheitalyfja.

TEXTI: JÓN G. HAUKSSON

Undraverður árangur!

eru í þróun í 40-50 löndum og um 150 milljónum evra (um 140 
milljörðum króna), um tíu prósent veltunnar, varið til vöruþróunar.  
Til að ná þessum fjármunum til baka, auk þess að fjárfesta í verk-
smiðjum, uppbyggingu þeirra og gæðamálum, þarf öflugt alþjóðlegt 
sölunet. 

Strax frá upphafi var stefnt að því að vaxa með innri vexti með 
æ breiðara vöruúrvali og bættri dreifingu og svo með ytri vexti með 
kaupum á fyrirtækjum. Yfirtökurnar eru orðnar 25, við erum með 
ellefu þúsund starfsmenn í 32 löndum. Þarna erum við ekki aðeins að 
takast á við mismunandi menningarbakgrunn í einstökum löndum 
heldur líka mismunandi fyrirtækjakúltúr. Bakgrunnur fyrirtækj-
anna, sem við höfum keypt, er svo ólíkur, sum fyrirtækjanna voru 
í eigu ríkisins, önnur í eigu hjálparstofnana, Alpharma var skráð á 
hlutabréfamarkað í Bandaríkjunum og mörg fyrirtækjanna höfðu 
verið lengi í eigu sömu einstaklinga sem tóku allar ákvarðanir upp á 
eigin spýtur.“  

- Og áskorun er að takast á við þessa þætti með fyrirtækjakaupum?
„Já. Þetta var auðvelt fyrst, öll starfsemin á Íslandi, bara hundrað 
starfsmenn og þeir skildu auðveldlega hvað við vildum. Þegar fyrir-
tæki stækkar síðan í ólíkar áttir skiptir máli að hafa augun stöðugt á 
hagræðingu og samstilla hugarfarið.

Við tóku upp nafnið Actavis 2004 því það var þörf fyrir eitt tákn 
sem allir starfsmenn gætu fylkt sér bak við. Auk þess höfum við alltaf 
eytt miklum tíma í að skilgreina lykilgildi og lykilmarkmið – þeirri 
vinnu lýkur reyndar aldrei!

Í mörgum alþjóðafyrirtækjum er það svo að þegar maður fer á 
ólíka staði þá eru fyrirtækin ólík, markmiðin ekki skilgreind, lykil-
gildin bæði óskýr og mismunandi eftir stöðum. Hjá okkur er þessu 
öfugt farið. Í framkvæmd snýst þessi vinna meðal annars um að halda 
reglulega fundi með lykilstarfsmönnum við starfsmótun og áætl-
anagerð. Við höfum mjög sterka skoðun á því hvernig stjórnendur og 
stjórnunarstíl við viljum hafa. Við þjálfum stjórnendur okkar innan-
húss og hefur tekist að mynda stjórnendahóp með sama skilning og 
skilgreindar væntingar. 

TEXTI: SIGRÚN DAVÍÐSDÓTTIR
MYNDIR: GEIR ÓLAFSSON

„OKKUR LIGGUR Á“

Stiklað á stóru í sögu Actavis síðan 1999   
1999:   Pharmaco kaupir Balkanpharma, stærsta 
 lyfjafyrirtæki Búlgaríu. 

2001:    Delta kaupir verksmiðju á Möltu.

2002:    Delta kaupir Omega Pharma, Íslandi.
    Samruni Pharmaco (nú Actavis) og Delta.     
    Kaup á Zdravlje í Serbíu.

2004:    Kaup á pólska lyfjafyrirtækinu Biovena.     
 Sölu- og markaðsskrifstofur í Noregi, Danmörku, 
 Svíþjóð og Finnlandi keyptar af PLIVA.     
 Kaup á einu stærsta lyfjafyrirtæki í Tyrklandi, 
 Fako. 

2005:    Kaup á Alpharma Human Generics.     
 Kaup á Keri Pharma í Ungverjalandi.
 Kaup á Higia, stærsta lyfjadreifingarfyrirtæki í 
 Búlgaríu.
 Kaup á Amide Pharmaceuticals í Bandaríkjunum.
 Kaup á Pharma Avalanche í Tékklandi og 
 Slóvakíu.     
 Kaup á rannsóknarfyrirtækinu Lotus á Indlandi.

2006:    Actavis kaupir rúmenska fyrirtækið Sindan, 
 framleiðir krabbameinslyf.
 Actavis kaupir 51% hlut í rússneska lyfjafyrir-
 tækinu ZiO Zdorovje.
 Kaup á Abrika Pharmaceuticals í 
 Bandaríkjunum.
 Actavis býður 175 milljarða króna í Pliva, 
 en kaupin takast ekki. 
 Actavis sýnir áhuga á að kaupa 53% hlut 
 rúmenska ríkisins í Antibiotice lasi í Rúmeníu. 
 Actavis kaupir verksmiðju indverska lyfjafyrir-
 tækisins Grandix Pharmaceuticals.



Stefnumótunin snýst um einföld, skýr markmið: Við setjum okkur 
markmið um hvað mörg lyf verði þróuð, hvaða vöxtur eigi að nást 
á hverju svæði, hvað framlegð hverrar verksmiðju eigi að vera mikil 
– allt markmið sem er einfalt að mæla. Galdurinn í okkar geira er að 
taka flókið fyrirtæki í flóknu starfsumhverfi og koma með einföld 
lykilskilaboð sem er auðvelt að mæla og fylgja eftir.“

Er Actavis til sölu?
- Þið hafið keypt mörg fyrirtæki undanfarin ár – en  sumir velta því 
fyrir sér hvort Actavis sé ekki sjálft orðið álitleg söluvara. Hvernig 
horfir það við þér?
„Upp úr 1999 voru margir að horfa á okkur, félagið var tiltölulega 
ódýrt og oft spurst fyrir um það en undanfarin fjögur ár hefur sjaldan 
verið spurt. Við erum það félag sem hefur vaxið hraðast, bæði með 
yfirtökum og innri vexti – eins og er fáum við því ekki fyrirspurnir 
um hvort við séum til sölu. Hins vegar er mikill áhugi á okkur meðal 
erlendra fagfjárfesta sem gætu hugsað sér að verða hluthafar í félaginu 
í framtíðinni.

Félagið er auðvitað skráð á markað svo það má segja að það sé 
stöðugt að skipta um eigendur. Ég hef unnið með fimm stjórnar-
formönnum síðan ég tók við 1999 en breytingar á stjórn hafa ekki 
breytt neinu um stefnu félagsins. Ég er annars þeirrar skoðunar 
að stjórnendur eigi ekki að vera að spá alltof mikið í hverjir eiga 
félagið.“

- Hvort fer meiri tími í það hjá þér að leita eftir nýjum fyrirtækjum 
til að kaupa eða sinna daglegum rekstri Actavis?
„Þetta kemur í skömmtum. Það fer töluverður tími í að hugsa um 
framtíðina, spá í hvort rekstrarumhverfið sé að breytast, hvar tæki-
færin – og hætturnar – liggi.

Sem dæmi um breytingar er að 1999 seldum við til þriggja aðila 
sem seldu lyfin frá okkur áfram undir öðrum vörumerkjum. Þetta var 
og er arðbær rekstur og framlegðin há – af hverju átti þá að vera að 
sperrast við að ná meiru og fara í beina samkeppni við viðskiptavini 
okkar?

Ég reyndi þá að sjá fyrir hvernig samheitalyfjaiðnaðurinn myndi 
líta út eftir fimm ár, sýndist að hann myndi örugglega þjappast 
saman, samkeppnin fyrir hvert lyf færi harðnandi, einstök fyrirtæki 
myndu stækka og yrðu sjálfbær í að þróa ný lyf. Því yrði í framtíðinni 
mikilvægt að selja lyf undir eigin vörumerkjum og geta þannig stýrt 
vörunni frá framleiðslu í apótekin. 

Þetta þýddi hins vegar að við færum í samkeppni við kaupendur 
okkar en um leið vildum við ekki missa framlegðaráhrifin sem við 
höfðum af sölunni til þeirra. Alpharma var þá eitt stærsta fyrirtækið 
og við svo litlir að við gátum varla fengið fund með þeim. Við seldum 
þeim og þeir voru einna fyrstir að hóta því að hætta að versla við 
okkur ef við færum að selja lyf undir okkar eigin vörumerkjum – nú 
höfum við keypt þá.

Ef við stefnum að því að eitthvað gerist 2008 verðum við að koma 
því af stað núna því að starfsumhverfi okkar einkennist af formlegum 
og flóknum ferlum. Ætli helmingur af mínum tíma fari ekki í að 
hugsa um framtíðina og helmingur í daglegan rekstur. Áherslan í 
daglega rekstrinum er að tryggja að lykilmarkmiðin séu að nást.“

- Er hægt að spyrja hvernig hefðbundinn vinnudagur hjá þér lítur út?
„Nei, hann er ekki til! Dagarnir ákvarðast af því sem ég vil klára þann 
daginn, miðast við hvaða mál hafa forgang, skipuleggja ferðalög og 
horfa fram í tímann. Ég vil líka vera sveigjanlegur til að geta stokkið 
á það sem kemur upp á og endurraða þá verkefnunum.

Vinnan einkennist af ferðalögum, formlegum fundum, innanhús-
fundum og óformlegum samskiptum í síma og um tölvupóst. Áður en 
við tökum ákvarðanir erum við ekki að drukkna í löngum skýrslum, 
heldur drögum við saman lykilstaðreyndir og komum ákvörðunum 
hratt og vel í verk.“

- Hversu oft fundarðu með lykilstjórnendum?
„Framkvæmdastjórnin samanstendur af stjórnendum tekjusviðanna 
fjögurra sem eru Bandaríkin, Vestur-Evrópa, Mið- og Austur-Evr-
ópa og sala til þriðja aðila, auk þeirra sem leiða þróunarsvið, fjár-
málasvið og rekstrarsvið. Við hittumst formlega einu sinni í mánuði 
en höldum svo vikulega símafundi og þá með stærri hópi sem í eru 

RÓBERT
Í ERLI
DAGSINS

Tekur á í ræktinni í Laugum snemma að morgni. Kominn á skrifstofuna og skoðar tölvupóstinn.

Fundar með framkvæmdastjórunum Guðbjörgu Eddu Eggerts-
dóttur, Elinu Gabriel og Sigurði Óla Ólafssyni, aðstoðarforstjóra.

Ræðir við lögfræðingana Gunnar Þór Pétursson og Árna Harðarson.

Um 11.000 starfsmenn.



þeir sem sjá um að koma nýjum lyfjum á markað, innkaupastjórar 
og lykilsölumenn á lykilmörkuðum. Þessir fundir fylgja fastri dagskrá 
þar sem rennt er yfir lykiltölur. Í fyrirtækjum sem hafa vaxið jafn 
hratt og Actavis er mikilvægt að fylgja vel eftir öllum verkefnum og 
ákvörðunum til að tryggja stöðugleika í rekstrinum og geta gripið inn 
í ef hlutirnir þróast ekki eins og ætlað var.

Framkvæmdastjórar Actavis eru víðs vegar um heim. Einn er á 
Írlandi, einn í Bandaríkjunum, einn í Danmörku og einn í Bretlandi, 
en hinir eru hér. Ég er í miklum daglegum samskiptum við fram-
kvæmdastjórana og þeir svo aftur við sitt lykilfólk. Í sambandi við 
stjórnendaþjálfun fyrirtækisins hittast svo allir lykilstjórnendur.

Leiðarljós við yfirtökur
- Hvaða þættir ráða mestu þegar þið eruð að kaupa fyrirtæki?
„Við leitum fyrirtækja sem falla að okkar aðalstarfsemi, kaupum 
fyrirtæki sem flýta fyrir því að við náum markmiðum okkar. Í dag 
erum við helst að leita að markaðsfyrirtækjum þar sem við erum ekki 
með starfsemi, þar sem sölustarfsemi okkar er veik fyrir, auk þess 
að skoða hvernig við getum aukið vöruvalið. Við höfum skilgreint 
hvaða markaði við viljum komast inn á. Þar þarf meira til en bara lyf 
og sölufólk. Það er auðvelt að leiðast út í að spá í fyrirtæki í hliðar-
greinum okkar: Við einbeitum okkur bara að þróun, framleiðslu og 
sölu samheitalyfja.

Við skoðum veikleika og styrk fyrirtækjanna, skipulag þeirra, 
stjórnendur og tækifæri okkar til að bæta rekstur þeirra og okkar eftir 
kaupin. Verðið verður auðvitað að vera ásættanlegt. En við getum 
bæði haft áhuga á fyrirtæki sem er mjög vel eða mjög illa rekið – for-
sendurnar eru mismunandi.

Við ætlum okkur ekki að reka 25 mismunandi félög – þannig að 
eftir kaupin fer samþætting í gang. Hvað varðar Alpharma lokuðum 
við til dæmis mörgum skrifstofum – samþætting felur í sér að sam-
þætta rekstur skrifstofa, vöruhúsa og dreifingarkerfis, taka upp mán-
aðarlegt uppgjör, skilgreina markmið viðkomandi fyrirtækis og taka 
alla lykilstarfsmenn inn í okkar vinnuferli. Það er óhætt að segja að 

ekkert íslenskt félag sé jafnvíða, með jafnmarga starfsmenn og jafn-
samþætta starfsemi.“

- Hvort horfirðu meira á V/H-hlutfall eða EBITDA-hlutfall við 
kaup á fyrirtækjum?
„Ég horfi á hvort tveggja, skoða kaupverð og skuldir í samhengi við 
framlegð en síðan skiptir miklu máli hvaða lyf fyrirtækið framleiðir, 
hvaða markaði kaupin færa okkur og hvernig við getum svo aukið við 
það sem við erum að kaupa.“

- Hvernig er hefðbundið ferli Actavis við yfirtöku?
„Á undanförnum árum höfum við skoðað hundruð félaga af öllum 
stærðum, þar af um áttatíu félög ítarlega. Athugunar- og síðan yfir-
tökuferlið er vel skilgreint. Við athugum lykilstærðir, framtíðaráætl-
anir, ef þær eru til, og rekstrartölur. Ef kaupáhugi okkar vaknar fáum 
við nauðsynlegar upplýsingar hjá fyrirtækinu, spyrjum okkur svo 
hvort það sé þess virði að skoða þetta betur og ef svo er athugum við 
hvort það sé áhugi á að selja. 

Ef menn vilja selja reynum við að ná saman um verð, gera áreiðan-
leikakönnun sem er oftast unnin af starfsfólki okkar, stundum í sam-
vinnu við KPMG.

Við erum í þannig aðstöðu að ef eitthvað er hugsanlega til sölu er 
því beint til okkar, en við höfum yfirleitt frekar áhuga á fyrirtækjum 
sem eru ekki komin í sölu. Það er oft auðveldara að ná saman um 
verð ef menn hafa ekki of fastmótaðar hugmyndir. Við erum þekktir 
fyrir að starfa hratt og vel við yfirtökur – það gerir okkur áhugaverða 
kaupendur.“

Alpharma 119 milljarðar
- Lýstu kaupunum á Alpharma.
„Kaupin á Alpharma 2005 voru söguleg. Þau eru gott dæmi um hvað 
við getum brugðist skjótt við. Við ræktum samband við bankana og 
höfðum fyrir nokkrum árum sagt Bank of America að við hefðum 
áhuga á þessu fyrirtæki ef sala væri einhvern tíma á dagskrá. Síðan 
fréttum við að fyrirtækið væri til sölu og að Bank of America sæi um 

Á skrifstofunni. Þar er horft lengra en sjónauki dregur. Í upphafi fundar með framkvæmdastjórninni.

hana. Þegar við spurðum af hverju þeir hefðu ekki talað við okkur 
var svarið að það væri nánast búið að selja fyrirtækið, en auk þess 
værum við nýbúnir að kaupa fyrirtæki og ófærir um að fjármagna 
enn önnur kaup.

Við skrifuðum stjórn Alpharma bréf í snatri því að við vissum sem 
var að stjórn í skráðu bandarísku fyrirtæki gæti ekki hafnað því að 
ræða við okkur. Við buðum ekki hærra verð, en buðum hins vegar 
að klára kaupin á skemmri tíma. Þeir héldu einfaldlega að okkur væri 
ekki alvara.  

Á sama tíma áttum við bókaðan fund með Bank of America út af 
öðru, en ég vissi að sá sem leiddi söluferli Alpharma fyrir hönd bank-
ans átti að vera á fundinum. Við vildum vita af hverju okkur hefði 
ekki verið boðið að bjóða í fyrirtækið. Svarið var aftur að við ættum 
ekki fyrir því og auk þess væri búið að selja fyrirtækið. Ég sagði þá 
að við myndum ekki leita til bankans í framtíðinni, tilkynnti að við 
hefðum sent stjórninni bréf og þar með fórum við af fundinum án 
þess að ræða málin sem lágu fyrir.

Nokkrum dögum seinna barst okkur bréf um að ef við gætum 
klárað kaupin á sjö dögum gæti salan gengið eftir. Bankinn vildi 
greinilega eiga okkur áfram að vini og stjórnin hafa vaðið fyrir neðan 
sig – en það var líka ljóst að þeir áttu ekki von á að við gætum gert 
áreiðanleikakönnun á fyrirtæki sem starfaði í 
ellefu löndum og auk þess útvegað fjármögnun 
kaupa upp á rúmar 800 milljónir Bandaríkja-
dala. En í raun var þetta heildarfjármögnun 
upp á 1,7 milljarða Bandaríkjadala – eða 119 
milljarða króna – þar sem við þurftum að end-
urfjármagna eldri lán. Samhliða þessu sömdum 
við um kaupsamning upp á 800 blaðsíður 
– sennilega hefðu margir þurft vikuna til að lesa 
samninginn yfir hvað þá að semja um einstök 
atriði. 

Þetta gekk þó eftir – en var aðeins hægt af 
því við höfðum þegar tekið svo mörg fyrirtæki 
yfir svo að þættir eins og áreiðanleikakönnun, 
fjármögnun og endurfjármögnun þarf ekki að 
taka langan tíma. Síðast en ekki síst höfum við 

gott samband við bankana svo þegar á reynir geta hlutirnir gengið 
hratt fyrir sig.“

- Hefur árangurinn af Alpharma-kaupunum orðið sá sem þið von-
uðust eftir?
„Árangurinn hefur orðið mjög góður og við höfum svo fylgt átaki 
okkar á Bandaríkjamarkaði eftir með kaupunum á Amide í fyrra og 
Abrika nú í nóvember.

Með kaupunum á Alpharma stefndum við eins og alltaf á að ná 
góðri samþættingu í rekstri og sameina sölu, dreifingu, vöruhús, 
framleiðslu, fjármál og þróunarstarf. Við kaupin bættust þrjú þús-
und starfsmenn við þá átta þúsund sem fyrir voru. Við lokuðum 
strax skrifstofum í Noregi, Danmörku, Svíþjóð og Finnlandi því að 
bæði fyrirtækin voru með rekstur í þessum löndum, og sameinuðum 
starfsemina í Bandaríkjunum. 

Við fórum með lykilstjórnendur í þrjá daga á Hótel Búðir, fórum 
svo og hittum lykilstjórnendur á hverjum stað til að púsla þessu 
öllu saman. Við fækkuðum í millilögum Alpharma, sögðum upp 
200 manns af þrjú þúsund en höfum nú tilkynnt að dreifingarmið-
stöðvum í Bandaríkjunum verði lokað sem þýðir að níutíu manns í 
viðbót verður sagt upp. Við stefnum að sameiningum verksmiðja í 

Fer yfir málin með aðstoðarforstjóranum, Sigurði Óla Ólafssyni. Tekur á móti gestum í heimsókn Félags viðskiptafræðinga og hagfræðinga.

Bandaríkjunum en það tekur tvö ár að loka þeim, kostar flókið ferli í 
samskiptum við yfirvöld og mun hafa í för með sér að um 200 manns 
í viðbót verður sagt upp störfum. Við þetta næst sparnaður upp á 
14-15 milljónir evra. Sömuleiðis erum við að skoða sölu á einni af 
verksmiðjum Alpharma.  

Samþættingarferlið undanfarin ár hefur verið ótrúlega umfangs-
mikið – það tekur á að láta ellefu þúsund manns í 32 löndum dansa 
í takt, koma hverjum og einum í rétta stöðu. Samþættinguna má 
sjá þannig fyrir sér að öllum vinnufærum Akureyringum hefði verið 
dreift á 32 lönd, búin til ein keðja þar sem hver og einn hefði sitt 
hlutverk og látin stefna í sömu átt. Í allt höfum við sagt upp fimm 
þúsund manns á undanförnum fjórum árum.

Mörg fyrirtæki taka ekki nóg á í samþættingu þegar þau kaupa 
fyrirtæki: Alpharma og Pliva eru bæði dæmi um fyrirtæki sem ekki 
gerðu það. Pliva lækkaði í verði um þrjátíu prósent á fimm árum 
– það næst einfaldlega enginn árangur ef ekki er samþætt. Það er 

vissulega erfitt að segja upp fólki en uppsagnir eru hluti af því að ná 
nauðsynlegri hagræðingu.“

- Hvaða Actavis-hugsun er það sem þið reynið að koma inn hjá fyrir-
tækjum ykkar?
„Það er skýrt hvað við ætlum okkur: 15-20 prósent vöxtur á hverjum 
markaði, að við séum meðal fimm stærstu á hverjum markaði og 
skýrt hvaða lyf við viljum þróa og selja. Allt þetta er einfalt að mæla 
og því erfitt að fela sig á bak við það að menn skilji ekki að hverju 
er stefnt. Lyfjaumhverfið er svo flókið að það er nauðsynlegt að hafa 
allt sem allra einfaldast.“

Baráttan við Barr um Pliva 
- Fram eftir árinu glímduð þið við bandaríska fyrirtækið Barr um 
yfirtöku á króatíska fyrirtækinu Pliva. Hvers vegna teygðuð þið 
ykkur ekki lengra og náðuð fyrirtækinu í stað þess að gefast upp?
„Það var ekki erfitt að hætta við kaupin. Það er munur á að hætta og 
gefast upp! Skoðum aðeins samhengið. Við höfum skoðað um áttatíu 
fyrirtæki ítarlega og keypt 25. Árið 2004 skoðuðum við til dæmis eitt 
fyrirtæki í hálft ár. Þau kaup hefðu styrkt stöðu okkar verulega, en á 
endanum náðum við ekki saman um verð.

Með Pliva hefðum við orðið þriðja stærsta fyrirtækið og náð 
takmarki okkar á mjög mörgum mörkuðum. Það er mjög freist-
andi fyrir forstjóra að láta slag standa þegar maður er búinn að eyða 
miklum tíma í samninga – egóið hleypir mönnum líka oft lengra en 
skynsamlegt er. Við höfum hins vegar haldið þeim aga að þó kaupin 
virðist skynsamleg og þjóna markmiðum fyrirtækisins, þá dugir það 
ekki ef verðið er ekki fjárhagslega rétt.

Varðandi Pliva-kaupin hefðum við getað haldið áfram í samræmi 
við markmið okkar, en við gátum ekki réttlætt fyrir okkur hærra verð 
þó að við hefðum fé til þess. Það er einfaldlega aldrei hægt að rétt-
læta yfirboð því á endanum snýst þetta um arðsemi fyrir hluthafa. 
Kaupin þrýsta augljóslega á Barr – aðeins ein spurning skiptir máli; 
skila Pliva-kaupin hærra hlutabréfaverði?“

- Þið sýnduð þá markaðnum að þið eruð kaupglaðir en borgið ekki 
hvað sem er!
„Þeir sem hafa fylgst með Pliva-málinu fengu sannarlega staðfest enn 
og aftur að Actavis heldur í það prinsip að yfirborga ekki. Þetta hefur 
í raun styrkt okkur sem leiðandi fyrirtæki í yfirtökum.“

Fjármögnun á yfirtökum
- Hvernig standið þið að fjármögnun þegar þið kaupið fyrirtæki?
„Það er háð eðli og stærð kaupanna. Almennt höldum við okkur 
innan ákveðins ramma, höldum okkur vel fyrir innan þá fjórföldu 
framlegð í samhengi við skuldsetningu sem þykir eðlilegt og þannig 
fáum við bestu kjör. Okkar staða er sterk. Af íslenskum fyrirtækjum 
eru það aðeins við og bankarnir sem eiga kost á svo góðum lána-
kjörum, 50-80 stig yfir líbor. Þetta er staðfesting á að við erum 
eðlilega skuldsett. Við einbeitum okkur að því að hafa jafnvægi í 

Róbert Wessman ásamt fjölskyldu. Eginkona hans 
er Sigríður Ýr Jensdóttir heimilislæknir, en þau hafa 
verið saman frá því þau voru 17 ára. Þau eiga tvö 
börn, Jens Hilmar, 5 ára, og Helenu Ýr, 8 ára .Róbert 
er fæddur 1969 og útskrifaðist úr viðskiptafræði frá 
Háskóla Íslands 1993. Vann hjá Samskipum bæði 
á Íslandi og í Þýskalandi. Hann varð forstjóri Delta 
1999, síðar forstjóri Pharmaco, en nafni þess var 

skuldsetningu og að taka inn hlutafé. Ávöxtun í Actavis hefur að 
meðaltali verið 59 prósent á ári síðan 1999 sem er einstök ávöxtun.“

- Hvaða bönkum vinnið þið einkum með?
„Við vinnum með um þrjátíu erlendum bönkum og leggjum mikla 
vinnu í að rækta þessi sambönd vel svo að bankarnir geti verið 
tilbúnir að stökkva til með okkur ef á liggur eins og oft gerist. Í dag 
eru það stórir erlendir bankar eins og Abn Amro, Bank of America, 
UBS, JP Morgan og HSBC, en þeir skipta svo aftur við marga meðal-
stóra banka sem koma að lánunum.

Þetta er dálítið annað en 1999 þegar Íslandsbanki hætti að lána 
okkur og okkur vantaði 200-300 milljónir króna til að halda áfram. 
Þá var það Kaupþing og Búnaðarbankinn sem brugðust við. Seinna 
varð Hamburgische Landesbank, síðar HSH, fyrsti erlendi bankinn 
til að lána okkur.“

Hátt flækjustig
- Hvernig er aðgangi að mörkuðum háttað. Getið þið til dæmis 
framleitt lyf í Búlgaríu og selt í Bandaríkjunum?
„Flækjustigið í okkar geira er gríðarlega hátt. Það tekur tvö ár að þróa 
samheitalyf, sýna fram á að það hafi sömu virkni og sama geymsluþol 
og frumlyfið og að verksmiðjurnar standist kröfur markaðarins. Í 
Bandaríkjunum er það Food and Drug Administration sem gerir 
úttekt á lyfjum, í ESB eru það ein eða fleiri yfirvöld. Það eru varla 
jafnstrangar gæðakröfur í nokkrum öðrum geira: 1.400 starfsmenn 
sinna gæðamálum hjá Actavis – það dugir auðvitað ekki að lyf virki 
bara í 99 prósent tilvika!

Við höfum eytt stórum upphæðum í að endurbyggja tíu verk-
smiðjur svo athyglin hefur verið á byggingarframkvæmdum um leið 
og fyrirtækið hefur vaxið. Hluti af þessari uppbyggingu er gríðarlegt 
gæðakerfi, það er gerð nákvæm úttekt á verksmiðjunum til að kanna 
hvort þær standist gæðapróf eða ekki. Okkar verksmiðjur eru með 
því besta sem þekkist í dag, við erum með tíu ára forskot á það sem 
tíðkast í Bandaríkjunum.

Mikilvægustu markaðirnir
- Austur-Evrópa og Asía eru hraðvaxandi markaðir. Hvor mark-
aðurinn verður ykkur mikilvægari á næstu fimm árum?
„Markaðir okkar skiptast í þrennt: Bandaríkjamarkaður, Vestur-Evr-
ópa og Mið- og Austur-Evrópa. Við teljum að vöxtur okkar verði 
mestur í Bandaríkjunum og í Mið- og Austur-Evrópu en almennt 
skiptir síðastnefndi markaðurinn líklega mestu máli. 

Ef við lítum víðar eygjum við tækifæri á fleiri stöðum þar sem 
markaðurinn er ekki mjög þróaður, til dæmis í Mið-Austurlöndum. 
Í Asíu erum við með verksmiðju og sölu í Indónesíu og Kína. Í 
þessum löndum  er margt fólk, lítil kaupgeta en við reiknum með 
að það muni breytast og þá er gott að vera kominn á markaðinn. 
Sama gildir um aðra Asíumarkaði, fáir stórir þar og sala samheita-
lyfja lítil. Þetta á til dæmis við um Japan. Þar er flókið að komast 
inn, nauðsynlegt að hafa samstarfsaðila en seinlegt að finna þá – við 
erum að vinna í því. 

Bæði Kína og Indland eru áhugaverð lönd, kaupgetan enn lítil 
en vaxandi millistétt. Þessi lönd eru áhugaverð fyrir okkur því þarna 
er hægt að fá hráefni, byggja upp þróunarstarf og framleiðslukostn-
aður er lágur. Gæðakröfur í Kína eru minni en við erum vön, verðið 
markast af því en við höfum séð til dæmis á Möltu að gæðakröfurnar 
aukast með tímanum og þá detta þeir út sem standast þær ekki. Á 
fáum árum höfum við orðið stærsta samheitalyfjafyrirtækið á Möltu. 

Við opnuðum litla skrifstofu á Indlandi upp úr 2000 til að læra á 
landið, keyptum svo þróunareiningu í Bangalore og höfum stækkað 
rannsóknastofurnar og nú nýverið byggt þróunarverksmiðju fyrir 
hráefni. Þarna stefnum við að því að þróa og framleiða hráefni og 
lyf fyrir Bandaríkja- og Evrópumarkað. Kína er eins og Indland fyrir 
áratug, erfitt að finna samstarfsaðila. Indland hefur hefð, reynslu og 
fólk. Í Kína er kraftur og hugsjónir, menn byggja verksmiðjuhúsnæði 
án þess að vita hvað á að gera við það.“

Ólík fyrirtækjamenning eftir löndum
- Veldur fyrirtækjamenning á einstökum markaðssvæðum ykkur vanda?
„Stærsta áskorunin í samþættingu er ólík menning í fyrirtækjunum 
sem við höfum keypt. Á Möltu keyptum við fyrirtæki þar sem ekki 
ríkti hagnaðarsjónarmið, Alpharma var bandarískt fyrirtæki skráð 
á hlutabréfamarkaði. Fako hafði verið 40 ár í eigu sama mannsins 
sem einn tók allar ákvarðanir, hvort sem voru kaup á blómapottum 
eða hráefni, og serbneska Zdravlje hafði verið í eigu ríkisins. Óháð 
löndum er mikill munur á menningu innan þessara fyrirtækja allt 
eftir hvernig eignarhaldi var háttað.

Auðvitað lærir maður síðan á þjóðarsálina þar sem við stundum 
mikil viðskipti. Sumar þjóðir sveiflast meira en aðrar, sumar hafa til-
hneigingu til að lofa meiru en þær geta staðið við. Á Möltu tíðkast 
til dæmis ekki að maður sé á öndverðum meiði við fólk fyrir framan 
aðra. Í byrjun gagnrýndu menn ekki hver annan á fundum, en 
fljótlega skildu þeir að svona ynnum við og menn yrðu að laga sig að 
því. Innan félagsins er ekki veittur neinn afsláttur út á þjóðerni. Það 
verða allir að vinna eftir skilgreindum markmiðum og því hugarfari 
sem við leggjum áherslu á.“

Styrkleiki Actavis
- Í hverju liggur styrkleiki Actavis núna?
„Hann liggur í að hafa 800 manns til að þróa ný lyf; í kostnaðar-
strúktúr sem er samkeppnishæfur; í jafnvægi milli helstu markaða 
okkar og í jafnvægi í áhættudreifingu okkar. Það er heilmikill styrkur 
í ímynd okkar: Við erum þekkt fyrir að geta staðið vel að yfirtökum, 
fyrir góða samþættingu og orðspor okkar í fjármálaheiminum er 
gott. Fyrirtækjamenning Actavis einkennist af drifkrafti, úthaldi og 
útsjónarsemi stjórnenda og starfsmanna – allt mikilvægt þar sem sam-
keppnin er hörð. Okkur hefur tekist á sjö árum að móta gott hugarfar 
í fyrirtækinu og góðan stjórnunarstíl.“

Erlendur áhugi á árangri Actavis
- Hvað er það í vinnubrögðum Actavis sem vekur athygli erlendis?

„Það fer eftir því hver er að tala við okkur. Það hefur aldrei neitt félag 
vaxið svona hratt í okkar geira, hvorki að verðmætum né veltu, og 
það vekur athygli. Við erum þekkt fyrir mikið þróunarstarf. Þeir sem 
vinna við að greina fyrirtæki hafa áhuga á okkur því að við höfum 
bestu framtíðarsýnina og stefnumótunina. Bankaheimurinn hefur 
áhuga á okkur því að við framleiðum mörg lyf, gæðavörur, með 
lágum framleiðslukostnaði og störfum víða.

Okkur hefur gengið vel í iðnaði sem er þekktur fyrir harða sam-
keppni. Allir vilja vera með þeim sem eru að vinna svo það er auðvelt 
fyrir okkur að fá fólk í vinnu. Áhuginn skilar sér líka í því að þegar 
við leitum eftir kaupum er starfsfólkið oft á okkar bandi og eigendur 
treysta okkur til að gera eitthvað gott úr fyrirtækinu.

Við vildum til dæmis gjarnan kaupa Sindan í Rúmeníu því að 
það þróar og framleiðir krabbameinslyf, sem fáir framleiða, og selur 
til Evrópu og Bandaríkjanna. Ég fór út og hitti eigandann sem 
vildi auðvitað hagnast á sölunni, en það skipti hann líka máli hver 
keypti. Þá lágu fyrir fimm kauptilboð, þar af fjögur bindandi. Við 
buðum 160 milljónir dala, næsta tilboð var næstum 220 milljónir. 
Starfsmenn JP Morgans, sem sá um söluna, lágu í okkur að hækka 
tilboðið. Allir voru að fara á taugum en ég var sannfærður um að 
eigandinn tæki ekki aðeins afstöðu eftir verðinu heldur líka eftir því 
hvað yrði um fyrirtækið og starfsfólkið eftir söluna – og það reynd-
ist líka rétt.

Amide var selt einu og hálfu ári eftir að eigandinn varð bráð-
kvaddur á besta aldri og fjölskyldan var hikandi að selja. Við eyddum 
því miklum tíma í að sannfæra hana um að selja, en á endanum 
tókumst við í hendur ég og einn sonurinn um 500 milljónir Banda-
ríkjadala auk allt að hundrað milljónum í áfangagreiðslur. Þegar fjöl-
skyldan réð Bank of America til að sjá um söluna vildu þeir hitta mig 
til að ræða verðið, 700 milljónir Bandaríkjadala væru lágmark því að 
annars yrði fyrirtækið selt öðrum. Ég neitaði að ræða við þá, sagði 
þeim að verðið væri þegar umsamið og þeir skyldu tala við fjölskyld-
una. Þeir komu svo aftur með það svar að hún stæði við verðið þó að 
bankinn hefði legið í henni að hækka það. 

Við höfum unnið margar kaupsamningalotur á þennan hátt. 
Höfum hitt fólk og sannfært það um að það ætti að selja okkur og 
síðan klárað kaupin hraðar en aðrir hafa treyst sér til.“

- Hvaða spurningar færðu oftast frá erlendum blaðamönnum?
„Í byrjun var athyglin á örum vexti Actavis, hvernig þetta væri allt 
hægt. Nú horfa menn á framtíðina, hafa áhuga á nýjum kaupum og 
nýjum mörkuðum okkar. Á þessu ári hafa birst um 600 greinar um 
okkur í virtum miðlum. Bloomberg- sjónvarpsstöðin var nýlega hér 
með fimm manns í þrjá daga að gera þátt um félagið.“

- Hvaða eiginleikar Íslendinga heldurðu að hafi gefist best í útrás 
íslenskra fyrirtækja erlendis undanfarin ár?
„Þetta er komið undir einstaklingunum sem reka þessi fyrirtæki, 
en ekki endilega þjóðerninu. Sumt má þó rekja til þess að hefðir 
hér heima er öðruvísi. Menn verða að fara út til að vaxa, þeir eru 
óhræddir við það og óragir að taka slaginn.

Viðhorfið hér á Íslandi er að gera ekki of mikið mál út hlutunum 
og að flest sé hægt. Við leysum bara vandann. Erlendis er tilhneiging 
til að líta á allt sem vandamál og að sumt sé ekki hægt. Stór erlend 
fyrirtæki eru líka í viðjum pappírsflóðs og stjórnskipulags sem tefur 
ákvarðanir. Svona er þetta ekki á Íslandi. Menn hér eru almennt 
snöggir að taka ákvarðanir og hrinda þeim í framkvæmd.“

- Útlendingar segja stundum að Íslendingar séu vissulega fljótir að 
taka ákvarðanir en svo skorti þá eftirfylgni. Kannastu við það?
„Ég eyði a.m.k. miklum tíma í að prédika yfir mínu fólki að það sé 
sjálfsagt að treysta á fólk en líka nauðsynlegt að tryggja að hlutirnir 
séu kláraðir. Stjórnendur bera ábyrgð á því gagnvart mér. Það þýðir 
ekki að koma með afsakanir um að einhver hafi ekki gert það sem 
hann átti að gera og því hafi viðkomandi verk ekki verið klárað. 

Róbert í akstri á Formúlu 1 bíl í Frakklandi í október síðastliðnum.  

Róbert prýddi nýlega forsíðu hins þekkta viðskipta-
tímarits CNBC European Business.  

Munurinn á okkur og öðrum er að við náum að klára hlutina en hér 
þurfa menn líka að klára meira til að gera betur en hinir.“

Eigin fjárfestingar
-Þú átt 4,5 prósenta hlut í Actavis en hefur líka fjárfest víðar, ekki satt?
„Fyrir utan eignarhlut minn í Actavis hef ég fjárfest nær eingöngu í 
fasteignum og landi erlendis; í Frakklandi, Montenegro, Eystrasalts-
löndum og víðar. Á Spáni á ég í landi sem er undir Lamanga Club, 
einum besta golf- og íþróttastað Evrópu.“

Að stjórna eftir 
eigin sannfæringu
- Víkjum að stjórnun. Er eitthvert eitt ráð sem hefur reynst þér vel?
„Ég lærði viðskiptafræði á sínum tíma, en ég held að stjórnunarstíll 
hljóti að koma langmest frá manni sjálfum. Mér liggur næst að segja 
að maður þurfi bara að nota heilbrigða skynsemi því stjórnun snýst 
um að finna einfaldar lausnir. Þannig hefur minn stíll allavega þróast, 
reyndar ekki breyst mikið frá byrjun, held ég. Stjórnun snýst um sýn 

og markmið, að fá lykilstjórnendur sem fylgja þessu eftir með manni. 
Ég hef ekki stúderað stjórnun sem slíka heldur bara fundið það út hjá 
sjálfum mér að þetta henti mér best.

Við þjálfum okkar eigin stjórnendur bæði með markvissri þjálfun 
en ekki síður með því að tala um markmiðin, sýnina og til hvers 
er ætlast – en stjórnunarstíll okkar finnst ekki í neinni bók. Hann 
snýst um að ná fólki með sér og geta leyst hlutina vel af hendi á sem 
skemmstum tíma. 

Það skiptir miklu máli að hafa sjálfur sannfæringu. Maður endur-
skoðar í sífellu eigin skoðanir og fer svo eftir eigin sannfæringu. 
Aðrir verða að virða það þó að þeir séu kannski ósammála. Erfiðustu 
ákvarðanirnar eru oftast þær sem enginn annar en maður sjálfur sér 
rökin fyrir.

Galdurinn við að ná langt er að fá fólk til að taka skrefið aðeins 
lengra, að gefast ekki upp við að leita að lausn þó maður fái fimm 
sinnum „nei“. Að sætta sig ekki við að „það sé ekki hægt að gera 
meira“, fá menn til að hugsa sem svo að þó að þeir hafi tekið stórt 
skref sé kannski hægt að taka enn stærra skref, að þrátt fyrir góðan 
árangur þurfi að athuga aftur og aftur og aftur hvort hægt sé að gera 
enn betur!“

- Þú nefnir að erfiðustu ákvarðanirnar séu þær sem enginn annar 
sjái rökin fyrir. Er kalt á toppnum?
„Ég álít ekki að það sé kalt á toppnum eins og sumir segja. Þó maður 
þurfi að taka erfiðar ákvarðanir virða menn ákvarðanir okkar því að 
við erum með samstilltan hóp stjórnenda.  Þó menn séu ekki alltaf 
sammála er kúltúrinn þannig að menn fylkja sér að baki ákvörð-
uninni og hrinda henni í framkvæmd.“

- Hvaða eiginleikum leitarðu eftir þegar þú ræður fólk?
„Ég lít á reynslu, en umfram allt að fólk hafi frumkvæði, kraft og 
metnað, bæði fyrir sig sjálft og fyrirtækið. Okkur liggur á hér í 
Actavis. Í okkar umhverfi er meiri samkeppni en víðast annars staðar. 
Verðlækkanir í okkar geira nema um 10 prósentum á ári sem er álíka 
upphæð og allur hagnaðurinn. Við þurfum bæði að ná því aftur og 
samt að vaxa.

Ég leita eftir fólki sem skilur að okkur liggur á og að það er áríðandi 
að klára hlutina. Ég leita að stjórnendum sem eru virkir, óhræddir að 
taka á hlutunum, deila út verkefnum og fylgja þeim eftir. Auðvitað 
verður að tryggja að allir hafi sömu framtíðarsýn, ekki dugir að margir 
kokkar séu að krydda sömu steikina. Við höfum lent í að ráða stjórn-
endur sem byrjuðu á að byggja upp sitt eigið veldi, en þeir hafa ekki 
staldrað lengi við hjá okkur. Starfsfólkið er lykilatriði í hverju fyrirtæki 
– fyrirtæki er aldrei sterkara en þeir sem vinna hjá því.“

Vörður á vegi 
velgengninnar
- Geturðu nefnt fimm ákvarðanir sem hafa ráðið miklu um vel-
gengni Actavis undanfarin ár?
„Það væri hægt að nefna margar slíkar! En ætli það sé ekki fyrst sú 
ákvörðun að koma lisinopril inn á þýska markaðinn í upphafi. Í öðru 
lagi þegar við ákváðum 1999 að þó öll salan væri til þriðja aðila og 
skilaði mikilli framlegð væri best að byrja að selja undir eigin merki. 

Í þriðja lagi eru ákvarðanir um að lækka framleiðslukostnað með 
fjárfestingum á Möltu og í Búlgaríu og efla þróunarstarfsemi á Ind-
landi.“ 

Viltu aðild að ESB?
- Hvaða áhrif hefði aðild Íslands í ESB á starfsemi Actavis?
„Hún skiptir okkur í sjálfu sér engu máli. Með því að vera fyrir utan 
ESB þurfum við rannsóknarstofur þar til að fá leyfi fyrir lyf okkar 
sem væri flókið ef við værum ekki í EFTA, en ESB-aðild breytir ekki 
öllu.

Veltan okkar hér heima er minni en eitt prósent af veltu Actavis. 
Gjaldmiðillinn skiptir heldur ekki öllu máli en það er samt óheppi-
legt að vera með lítinn og sveiflukenndan gjaldmiðil. Það væri miklu 
heppilegra fyrir okkur ef hér væri tekin upp evra. Vaxtastigið hér er 
brjálæðislegt sem skiptir reyndar ekki öllu máli fyrir okkur því að 
getum við tekið lán í evrum eins og önnur fyrirtæki. Einstaklingar 
á Íslandi geta gert það líka en það er varla forsvaranlegt vegna geng-
isáhættunnar. Það myndi breyta heilmiklu fyrir heimilin í landinu ef 
evran væri tekin upp hér. Ég vildi gjarnan sjá krónuna tengda evrunni 
með einhverjum hætti.“

Hátt lyfjaverð á Íslandi
- Verð á lyfjum er stöðugt bitbein. Hvers vegna er verð á lyfjum á 
Íslandi hærra en á Norðurlöndum?
„Þar koma til nokkrir þættir. Lyf frá okkur sem seljast aðeins í litlu 
magni á íslenska markaðnum ættu sum hver að vera allt að fimm 
sinnum dýrari ef þau ættu að standa undir sér miðað við það þjón-
ustustig sem við veitum. Læknar vilja ekki að við hættum með þessi 
lyf og okkur finnst það skylda okkar að þjóna markaðnum hér. Þetta 
veikir samanburðinn við aðra, en við höfum upp úr stærri lyfjunum 
svo að í heild er framlegðin eðlileg.

Við höfum bent á galla í kerfinu. Ef þeir væru lagaðir væri hægt 
að skila bæði neytendum og ríki sparnaði án þess að lyfjaverðið væri 

lækkað. Okkar verð er 30 prósent lægra en verð frumlyfjanna en 
síðan gefum við afslátt inn í stóru keðjurnar tvær sem stýra lyfjasöl-
unni hér. Tryggingastofnun miðar endurgreiðsluna við brúttóverðið, 
ekki brúttóverð að afslættinum frádregnum. Ein leiðin væri að banna 
afslátt rétt eins og er í Danmörku og Þýskalandi. Þar með gæti Trygg-
ingastofnun lækkað sín útgjöld og við skilað okkar nettóverði út á 
markaðinn sem myndi þá ýta á aðra að lækka verðið.

Það hefur verið vilji í þessa átt en ekkert orðið úr aðgerðum. Þrýst-
ingurinn hefur verið á okkur. Einfaldast væri fyrir okkur að hætta að 
selja litlu lyfin. Sum þeirra gætum við framleitt erlendis fyrir lægri 
kostnað, en þetta eru gömul lyf og það kostaði milljónir að uppfæra 
skráningargögn, og töluverðan tíma tæki að fá slíka umsókn sam-
þykkta. 

Við erum að vinna í þessu með yfirvöldum og vonumst til að ná 
því á næstu tólf mánuðum að eldri lyf, sem standa ekki undir fram-
leiðslukostnaði, verði framleidd annars staðar og flutt inn. Svigrúm 
fengist til verðlækkunar ef við fengjum að sleppa við að endurþróa 
lyfin og gætum tekið út breska skráningu hér. Á Íslandi er lyfjaverð 
alltaf borið saman við það sem gerist í Danmörku sem er mjög erf-
iður markaður. 

Danmörk er með lægsta lyfjaverð í Evrópu – við seljum lyfin okkar 
oft á hærra verði í Mið- og Austur-Evrópu en þar. Hér á Íslandi má 

ekki breyta verði nema með leyfi, í Danmörku er heimilt að breyta 
verði á tveggja vikna fresti. Apótekin eiga alltaf að afgreiða ódýrasta 
lyfið sem þýðir að þeir sem eru með hærra verð selja ekki sín lyf. Allir 
eru því með lager af óseldum lyfjum sem eru síðan seld á lægra verði 
áður en geymsluþolið rennur út og  menn eru kannski að selja þau á 
5-10 prósent kostnaðarverðs.

Auðvitað er ekki hægt að una við slíkt til lengdar. Við erum bara 
að þrjóskast við að vera þarna því við erum þekkt nafn og ef maður 
fer út af markaðnum er erfitt að koma þar aftur inn. Við teljum að 
danski markaðurinn muni breytast, lyfjafyrirtækin verði færri þar. Við 
viljum láta reyna á hvort markaðurinn muni ekki rjátla þetta af sér 
með gjaldþrotum og sölum. Samkeppni er af hinu góða en allir þurfa 
að eiga fyrir salti í grautinn. 

Þetta er umræðan í hnotskurn og flókið að útskýra hverjar aðstæð-
urnar eru hér í raun. Við högnumst ekki óeðlilega hér heima en 
vildum gjarnan leita leiða til að fá aðra niðurstöðu á þeim lyfjum 
sem við töpum á. Við höfum beðið erlend fyrirtæki að skrá inn lyf 
hér þannig að við gætum tekið okkar lyf af markaðnum en þau hafa 
ekki haft á því áhuga. Íslenski markaðurinn er ofboðslega lítill, álíka 
stór og Árósar.

Við höfum lagt fram tillögur sem við teljum að geti sparað 
hundruð milljóna en hér þarf samstillt átak yfirvalda og lyfjafyrir-

tækjanna. Það er tvímælalaust vilji hjá yfirvöldum til að lækka verð 
og kostnað hér. Nú þegar afnuminn hefur verið virðisaukaskattur á 
geisladiskum hefði ég gjarnan vilja sjá það sama gerast um lyf!“

Forstjórastarfið 
og fjölskyldulífið
- Hvernig gengur að samræma forstjórastarfið og fjölskyldulífið?
„Konan mín, Sigríður Ýr Jensdóttir, er að ljúka námi í heimilislækn-
ingum. Við vorum bæði í Menntaskólanum við Sund og fórum að 
vera saman þegar við vorum sautján ára og höfum því verið saman 
í tuttugu ár. Það kom aldrei neitt annað til greina en að við ynnum 
bæði úti. Hún er í mjög krefjandi starfi sem læknir og vinnur oft á 
vöktum en þetta gengur því við eigum góða að. Hún tekur tvímæla-
laust hærra hlutfall af heimilisstörfunum en ég svo það er mikið álag 
á henni. Við eigum átta ára stelpu og fimm ára strák og þegar við 
erum heima reynum við að vera með börnunum eins og við getum 
– þannig viljum við hafa það. Við bjuggum rúmt ár í London, það 
var góður tími, dóttir okkar náði enskunni eins og innfædd en svo 
var betra að vera hér þar sem konan mín er að klára námið. Það gæti 
verið gaman að búa þar aftur seinna.“

- Hver eru helstu áhugamálin?
„Við reynum að gera eitthvað saman um helgar, það þarf ekki að 
vera neitt flóknara en að fara í sund sem við gerum oft. Þegar við 
fórum í Disneyland í Frakklandi með krakkana fannst þeim ekkert 
minna skemmtilegt að vera bara í sundlauginni á hótelinu. Auk þess 
förum við í bíltúra, á kaffihús, erum úti við, heimsækjum vini og 
fjölskyldu. 

Við byrjuðum að fara með krakkana á skíði í fyrra og höldum því 
örugglega áfram. Við erum að byggja sumarbústað við Kiðjaberg og 
svo dreymir mig um að véla börnin einhvern tíma með mér í golf. 
Ég spilaði golf fyrir tíu árum en seldi settið til að golfið væri ekkert 
að freista mín.“

Harley Davidson hjólið
„Ég hef gaman af mótorhjólum, á Harley Davidson en tala ekki mikið 
um þetta heima, það er ekki beint vinsælt! Svo hef ég gaman af bílum 
og bátum, hef víst gaman af öllu með mótor. Ég er með nokkrum 
félögum mínum í þessu, höfum keppt á go-cart bílum og farið á 
Formúla 1 brautir í Evrópu. Það er ekki mikill tími í svona lagað, en 
ég sting stöku sinnum af í þetta.“

Mér finnst líka gaman að laxveiðum og skytteríi en það gildir það 
sama þar að mér dugir alveg að fara í stutta túra og kannski bara einu 
sinni á ári. Ég þarf ekkert að vera alltaf að þessu.“

- Ertu morgunmaður eða kvöldmaður?
„Tvímælalaust kvöldmaður, óþreytandi í að vaka en það er engin 
óskastaða að þurfa að fara á fætur fyrir klukkan sex eins og oft er fyrir 
flug. Ef ég má velja vil ég frekar teygja daginn frameftir og vakna þá 
aðeins seinna.“

Alltaf með hlaupaskóna nálægt
- Þú leggur mikið upp úr líkamsrækt. 
„Ég hef alltaf verið í einhverju sporti, skokka en tek það gjarnan 
í bland við lyftingar núorðið. Ég hljóp þegar ég var yngri, lengsta 
hlaupið mitt var víst Álafosshlaupið. Já, ég er alltaf með hlaupadótið 
með mér. Það er ekki hægt að halda út mikið flug og stuttan svefn 
nema að vera í góðu líkamlegu formi.

Veitingamenn og kokkar
- Nú er faðir þinn þekktur veitingamaður og hótelstjóri og þú átt 
frændur sem eru með frægustu kokkum Íslands. Kom aldrei til greina 
að þú færir þessar leiðir?
„Jú, ég er fæddur og uppalinn á hóteli, byrjaði ellefu ára að vinna sem 
pikkóló og síðan í eldhúsinu þar sem maður þurfti kannski að skræla 
kartöflur ofan í allan Súlnasalinn, 400 manns. Ég prófaði nokkurn 
veginn öll hótelstörf, var í gestamóttökunni, vann sem þjónn og bar-

þjónn – þetta var allt heillandi þegar ég var yngri en þegar ég eltist stóð 
valið bara á milli læknisfræði og viðskiptafræði sem varð ofan á.“

- Finnst þér gaman að elda?
„Það er víst best að segja ekki of mikið því ég sagði einhvern tíma í 
viðtali að ég eldaði alltaf heima, en fékk þá að heyra það hjá konunni 
minni að ég væri aldrei heima! Já, mér finnst rosalega gaman að elda og 
ef mig langar í eitthvað vil ég helst drífa í að elda það sjálfur. Mér finnst 
aldrei leiðinlegt að elda og það þarf heldur ekki að taka langan tíma.“

- Ertu duglegur að fara í frí?
„Ég tek alltaf gott jólafrí og eins aukadaga í kringum páskana. Ég reyni 
að taka 1-2 vikur í frí á vorin. Annars er ég nánast á ferðinni í hverri 
viku, iðulega 2-4 daga í burtu.“

- Hvernig lætur þér að vinna í miklum törnum?
„Það er varla hægt að tala um tarnir: þetta hefur bara verið ein samfelld 
törn í rúm sjö ár! Þetta snýst ekki um verkefni sem koma inn á borð 
hjá mér heldur um verkefni sem við búum til. Það eina sem takmarkar 
vöxtinn er tíminn – hvað er hægt að komast yfir á hverri mínútu.

En þó tíminn sé takmarkaður sækjum við stöðugt í ný verkefni, 
hvort sem eru breytingar innanhúss eða kaup á nýjum fyrirtækjum. 
Lykilfólkið okkar eru miklir vinnuþjarkar.“

FRJÁLS VERSLUN HEFUR ÚTNEFNT EFTIRFARANDI MENN ÁRSINS FRÁ 1988:

Ári› 1988: Sigtryggur Helgason og Jóhann Jóhannsson í Brimborg.

Ári› 1989: Samherjafrændur, fiorsteinn Vilhelmsson, fiorsteinn Már Baldvinsson og Kristinn Vilhelmsson.

Ári› 1990: Pálmi heitinn Jónsson, stofnandi Hagkaupa.

Ári› 1991: Fe›garnir fiorvaldur heitinn Gu›mundsson í Síld og fisk og Skúli fiorvaldsson á Hótel Holti.

Ári› 1992: fiorgeir Baldursson, forstjóri Prentsmi›junnar Odda.

Ári› 1993: Hjónin Gu›rún Lárusdóttir og Ágúst Sigur›sson, eigendur Stálskips.

Ári› 1994: Sighvatur Bjarnason, fyrrverandi framkvæmdastjóri Vinnslustö›varinnar í Vestmannaeyjum.

Ári› 1995: Össur Kristinsson, stofnandi og a›aleigandi Össurar.

Ári› 1996: A›alsteinn Jónsson, fyrrverandi forstjóri og a›aleigandi Hra›frystihúss Eskifjar›ar.

Ári› 1997: Fe›garnir Jóhannes Jónsson og Jón Ásgeir Jóhannesson sem jafnan eru kenndir vi› Bónus.

Ári› 1998: Hör›ur Sigurgestsson, fyrrverandi forstjóri Eimskips.

Ári› 1999: Páll Sigurjónsson, forstjóri Ístaks.

Ári› 2000: Olgeir Kristjónsson, forstjóri EJS.

Ári› 2001: Bræ›urnir í Bakkavör, Ágúst og L‡›ur Gu›mundssynir.

Ári› 2002: Félagarnir í Samson, Björgólfur Thor Björgólfsson, Björgólfur Gu›mundsson og Magnús fiorsteinsson.

Ári› 2003: Jón Helgi Gu›mundsson í BYKO.

Ári› 2004: Sigurður Helgason, forstjóri Flugleiða.

Ári› 2005: Sigurður Einarsson, starfandi stjórnarformaður, og Hreiðar Már Sigurðsson, forstjóri Kaupþings.

Ári› 2006: Róbert Wessman, forstjóri Actavis Group.

ÚTNEFNT Í NÍTJÁNDA SINN

Dómnefnd Frjálsrar verslunar. Frá vinstri: Benedikt Jóhannesson, framkvæmdastjóri Heims, útgáfufélags Frjálsrar verslunar, en hann er 
formaður dómnefndar, Jón G. Hauksson, ritstjóri Frjálsrar verslunar, Sigurður Helgason, fyrrverandi forstjóri FL Group, Gylfi Magnússon, 
prófessor við Háskóla Íslands og Jón Helgi Guðmundsson í Byko.                                                                                FV-mynd: Geir Ólafsson

Margeir Pétursson. Kaupir 
ásamt fleirum banka í Úkraínu.

7. janúar

Kaupa banka 
í Úkraínu
Sagt var frá því að íslenskir 
fjárfestar undir forystu MP Fjár-
festingarbanka hf. hefðu samið 
um kaup á 90% hlutafjár í við-
skiptabanka í Úkraínu, Bank 
Lviv. Bankinn er fimmtán ára 
og er í borginni Lviv þar sem 
býr um ein milljón íbúa. Mar-
geir Pétursson, stjórnarformað-
ur MP fjárfestingarbanka, sem 
leiddi málið, sagði í samtali við 
Morgunblaðið um kaupin: „Hér 
er um góð kaup að ræða sem 
þýða að við séum komin með 
mjög öfluga undirstöðu fyrir 
starfsemi okkar í Úkraínu.“

7.  febrúar

Bílanaust kaupir 
Olíufélagið
Þessi frétt kom eins og þruma 
úr heiðskíru lofti: Bílanaust, nú-
verandi hluthafar og stjórnend-

ur Bílanausts, ásamt nokkrum 
fjárfestum, höfðu keypt allt 
hlutafé í Olíufélaginu ehf. 

Ekki var greint frá kaupverð-
inu, en þó var upplýst að það 
hefði legið á bilinu 15 til 20 
milljarðar króna.

Eignarhaldsfélag í eigu Bene-
dikts Sveinssonar, fyrrum stjórn-
arformanns Eimskipafélagsins 
og Sjóvár-Almennra, er stærsti 
hluthafinn í Bílanausti. Bjarni 
Benediktsson alþingismaður og 
sonur Benedikts er stjórnarfor-
maður Bílanausts.

Hermann Guðmundsson, 
framkvæmdastjóri Bílanausts, 
verður framkvæmdastjóri eign-
arhaldsfélagsins sem á bæði 
Olíufélagið og Bílanaust. 

Bílanaust fjárfesti á síðasta 
ári í Bretlandi og hyggst auka 
umsvif sín þar enn frekar.

11. febrúar

84 milljónir 
fyrir 120 daga
Björn Ingi 
Sveinsson, 
fyrrverandi 
sparisjóðsstjóri 
Sparisjóðs Hafn-
arfjarðar, fékk 
greiddar 84 
milljónir vegna 
starfsloka á 
síðasta ári, að því er fram kom 
í ársreikningi Sparisjóðsins. 
Björn Ingi gegndi starfinu í fjóra Hermann  Guðmundsson, 

forstjóri Bílanausts.

9. janúar

SALAN Í ÍSLANDSBANKA: 

EIN AF FRÉTTUM ÁRSINS
Ein af fréttum ársins urðu 
þessa helgi þegar sagt var 
frá því að Straumur-Burðarás 
hefði selt 21% hlut í Íslands-
banka. Sennilega hefur ekki 
verið skrifað um nein mál eins 
mikið og kaup Landsbanka, 
Burðaráss og Straums á hlut-
um í Íslandsbanka á undan-
förnum árum og um þá valda-
baráttu sem þar hefur átt sér 
stað. Straumur-Burðarás held-

ur eftir um 5% í bankanum.
Það vakti athygli að kaup-

endurnir voru allt menn í kring-
um Karl Wernersson - sem 
hefur núna ótvírætt tögl og 
hagldir í félaginu. Félag hans 
og systkina hans, Milestone, 
keypti 4%, og á eftir kaupin 
ásamt Þætti um 23,3% í bank-
anum. Stærsti kaupandinn í 
þessum viðskiptum var hins 
vegar FL Group sem keypti 

6,5% hlut og á eftir kaupin 
16%. Jón Snorrason keypti 
3%, Ker 2% og bræðurnir 
Einar og Benedikt Sveinssynir 
rúmt 1% og eiga félög þeim 
tengd nú um 8% í bankanum. 
Þá keypti Íslandsbanki sjálfur 
um 4,5%.

Söluhagnaður Straums-
Burðaráss var um 16 milljarð-
ar af sölunni.

Karl 
Wernersson.

Þórður Már 
Jóhannesson.

Bjarni 
Ármannsson.

2. janúar

ALLT VARÐ VITLAUST: 

290 MILLJÓNIR Í STARFSLOKAGREIÐSLUR
Það þarf í sjálfu sér ekki mörg 
orð um þetta; mál málanna 
fyrstu tvær vikur ársins voru 
fréttir um starfslokagreiðslur 
upp á samtals 290 milljónir 
til fyrrum forstjóra FL Group, 
Sigurðar Helgasonar og Ragn-
hildar Geirsdóttur. Sigurður 
fær 161 milljón og Ragnhildur 
130 milljónir á næstu fjórum 

til fimm árum vegna starfs-
lokanna. Þessar upplýsingar 
komu fram í skráningarlýsingu 
FL Group vegna hlutafjárútboðs-
ins í nóvember. Í stuttu máli 
þetta: Það varð allt vitlaust í 
þjóðfélaginu, enda þótt þetta 
væri fyrst og fremst samningur 
og mál hluthafa FL Group og 
forstjóranna.

Björn Ingi 
Sveinsson.

mánuði en í ráðningarsamningi 
var fallist á að hann hlyti ríf-
legar bætur ef breytingar yrðu 
á yfirstjórn sjóðsins. Björn var 
borgarverkfræðingur áður en 
hann var ráðinn til SPH sem 
sparisjóðsstjóri.

Það tók Björn ekki svo 
langan tíma að fá vinnu eftir 
brotthvarfið frá sparisjóðnum 
því hann var í lok janúar sl. ráð-
inn framkvæmdastjóri Saxbygg 
- sem er fjárfestingarfélag í 
sameiginlegri eigu Saxhóls ehf. 
og Byggingarfélags Gylfa og 
Gunnars (BYGG) ehf.

20. febrúar

Magnús kaupir 
Gísla Jónsson
Magnús Kristinsson, útgerð-
armaður í Eyjum, sem nýlega 
hafði keypt Pál Samúelsson hf. 
og bílaleiguna Hertz á Íslandi, 
lét ekki deigan síga við að 
kaupa fyrirtæki. Sagt var frá 
því að hann hefði keypt Gísla 
Jónsson ehf. 

27. febrúar

79 milljarðar eru 
ekkert vandamál
Dagsbrún skorti ekki fé ef 
marka mátti viðtal norska dag-
blaðsins Dagens Næringsliv 
við Gunnar Smára Egilsson, 
forstjóra Dagsbrúnar. Hann 
sagði að Orkla Media hefði 
gott af því að fá nýja eigendur, 
enda hefði hann þá tilfinningu 
eftir fund með fólki frá Orkla 
Media að það hefði ekki áhuga 
á að leiða félagið áfram. Hafði 
blaðið eftir Gunnari Smára að 
Dagsbrún hefði meiri áhuga 
á dönskum fjölmiðlum í eigu 
Orkla Media en norskum og 
að fjármögnunin 79 milljarðar 
íslenskra króna væri ekkert 
vandamál fyrir Dagsbrún.

21. mars

Hallgrímur hættir 
hjá Árvakri
Hallgrímur 
Geirsson óskaði 
eftir starfs-
lokum sem 
framkvæmda-
stjóri Árvakurs, 
útgáfufélags 
Morgunblaðsins, 
á aðalfundi fé-
lagsins. Stjórnin féllst á starfs-

Það urðu miklar sviptingar í 
stjórn Straums-Burðaráss fjár-
festingabanka eftir aðalfund 
félagsins sem haldinn var föstu-
daginn 3. mars. Einn stærsti 
hluthafinn í félaginu, Magnús 
Kristinsson, útgerðarmaður í 
Eyjum, sem hefur verið varafor-
maður stjórnarinnar, náði ekki 
kjöri sem varaformaður. Þess 
í stað var Eggert Magnússon, 
formaður KSÍ, kosinn vara-
formaður stjórnarinnar og að 
sögn Magnúsar var Eggert kos-
inn sem fulltrúi „litla manns-
ins“ í stjórnina. 

Við skulum glugga í frétt 
Morgunblaðsins með beinni 
tilvitnun:

„Magnús sagði að þegar 
fundurinn átti að hefjast hefði 
komið í ljós að einn aðalmað-
ur af fimm, Páll Magnússon, 
var fjarverandi. Hann segir að 

Björgólfur Thor Björgólfsson, 
formaður stjórnar, hafi greini-
lega verið búinn að ákveða fyr-
ir fundinn hver yrði varamaður 
Páls og greint frá því að Þór-
unn Guðmundsdóttir lögmaður, 
sem er einn af varamönnum 
í stjórn, sæti fundinn í stað 
Páls. Þetta hafi komið Magn-
úsi í opna skjöldu. 

„Allt í einu er Þórunn sest 
við stjórnarborðið en við ger-
um enga athugasemd við það. 
Eggert Magnússon tekur síðan 
til máls og tilkynnir að hann 
sé öldungur fundarins og eigi 
að setja fundinn, sem hann 
og gerði. Fyrsta mál á dag-
skrá var að hann stakk upp á 
Björgólfi Thor sem formanni og 
voru allir samþykkir því,“ segir 
Magnús. 

Hann segir að þessu næst 
hafi Þórunn tekið til máls á 

fundin-
um, nán-
ast tilbú-
in með 
skrifaða 
ræðu um 
að henni 
þætti 
eðlilegt að fulltrúi litla manns-
ins, eins og hún orðaði það, 
yrði kosinn varaformaður 
stjórnar Straums-Burðaráss 
fjárfestingabanka. Sá hafi ver-
ið Eggert Magnússon, sem 
var síðan kosinn varaformaður 
gegn atkvæði Magnúsar. 

„Og óska ég Eggerti Magn-
ússyni, fulltrúa litla mannsins, 
innilega til hamingju með 
að vera orðinn varaformaður 
Straums-Burðaráss fjárfestinga-
banka. Vonast ég til þess að 
hann ræki það embætti vel og 
dyggilega,“ segir Magnús. 

4. mars

EGGERT FULLTRÚI „LITLA MANNSINS“

Eggert Magnússon, 
formaður KSÍ.

Hallgrímur 
Geirsson.

Magnús 
Kristinsson.

Mál mál anna í við skipta líf inu í 
mars var tví mæla laust  skýrsla 
verð bréfa fyr ir tæk is ins  Merrill 
Lynch um ís lenska banka kerf-
ið þar sem  sagði að ekki væri 
allt sem sýnd ist hjá bönk un-
um. Bank arn ir væru of hátt 
metn ir. Eigna tengsl in  milli 
 banka og  stærri fyr ir tækja á 
Ís landi væru mik ið á hyggju-
efni og gæti skap að kerf is-
læga á hættu í nið ur sveiflu. 
Mikl ar er lend ar skuld ir bank-
anna væru til skamms tíma 
sem gæti skap að mik il vand-
ræði hjá þeim við end ur fjár-
mögn un og að bú ast  mætti 
við að kjör  þeirra á al þjóð leg-
um skulda bréfa mark aði ættu 
eft ir að  versna til muna og 
vaxta á lag  hækka. Nið ur staða: 
Bank arn ir væru ekki eins 
sterk ir og þeir væru stór ir.

Það þarf ekki mörg orð um 
að við brögð  danskra fjöl miðla, 
voru á einn veg; að allt væri 
að fara til fjand ans á Ís landi - 
eins og þeir  hefðu spáð  lengi. 
Morg un blað ið sló  skýrslu 
 Merrill Lynch upp á for síðu 
und ir fyr ir sögn inni: Ís lensku 

bank arn ir - ekki allt sem sýn-
ist.  Þetta var þunga vigt ar fyr ir-
sögn. Flest um fannst  Merrill 
Lynch, sem er í sam keppni 
við ís lensku bank ana, fara 
fram með of mikl um gassa-
gangi og ó þarf legri böl sýni.

Mánu dag inn 13. mars  birti 
grein ing ar deild fjár mála fyr ir tæk-
is ins Morg an  Stanley  skýrslu 
um bank ana og þar  sagði að 
mark að ur inn  hefði brugð ist of 
harka lega við um fjöll un um ís-
lensku bank ana en  lýsti samt 
á hyggj um af því hvað Kaup þing 
 banki væri á geng ur  banki. 
 Mælti Morg an  Stanley með 
kaup um á skulda bréf um Glitn is 
og Lands bank ans, en  mælti 
 hvorki með né á móti kaup um 
á skulda bréf um Kaup þings 
 banka. Þenn an mánu dag lækk-
uðu hluta bréf í  verði á Ís landi 
- um nokk ur pró sentu stig -  og 
hef ur Morg un blað ið rætt um 
þenn an dag sem ein hvern 
„svart an mánu dag“.

En bomb an kom eig in-
lega dag inn eft ir. Þá fannst 
mörg um sem Morg un blað ið, 
sem hef ur æv in lega sleg ið 

upp skýrsl um er lendu fyr ir-
tækj anna upp, koma með 
slík an upp slátt og mynd ræna 
fram setn ingu að  halda  mætti 
að efna hag skreppa væri 
skoll in á með  miklu afli á 
Ís landi. Var þá mörg um inn-

an bank anna nóg boð ið og 
sner ist um ræð an upp í það 
hvort Morg un blað ið stund aði 
æsifrétta mennsku í frétta flutn-
ingi um ís lensku bank ana og 
skýrsl urn ar um þá.

8. mars og 14. mars

STRÍÐS FYR IR SAGN IR UM BANK ANA

For síða Morg un blaðs ins 14. mars. 
Eft ir  þessa for síðu sner ist um ræð an upp í það 
hvort  Morg un blað ið stund aði æsifrétta mennsku 
í frétta flutn ingi af bönk un um.

lok hans en ósk aði eft ir því við 
hann að  hann gegndi  stöðu 
fram kvæmda stjóra uns eft ir mað-
ur hans yrði ráð inn. Hall grím ur 
varð fram kvæmda stjóri Ár vak-
urs 1. októ ber árið 1995, en 
þar á und an var hann stjórn ar-
for mað ur fé lags ins í níu ár.

23. mars

Björgólf ur for stjóri 
Iceland ic  Group
Til kynnt var á að al fundi 
Iceland ic  Group að Björgólf ur 
Jó hanns son  hefði ver ið ráð inn 
for stjóri fé lags ins. Björgólf ur 
hef ur um árarað ir ver ið einn af 
at kvæða mestu mönn um sjáv ar-
út vegs á Ís landi. Hann var um 
ára bil for stjóri Síld ar vinnsl unn ar 
í Nes kaup stað.  

3. maí

Þórólf ur Árna son 
for stjóri Skýrr
Þórólf ur Árna son, fyrr ver andi 
borg ar stjóri, var ráð inn í starf 
for stjóra Skýrr hf., dótt ur fé-
lags Kög un ar, en Kög un er í 
meiri hluta eigu Dags brún ar hf. 
Þórólf ur tók við af  Hreini Jak-
obs syni sem  hætti í kjöl far eig-
enda skipta á Skýrr.Björgólf ur Jó hanns son.

9. mars

BJÖRGÓLFUR Í 350. SÆTI FORBES
Björgólfur Thor Björgólfsson 
er ríkasti Íslendingurinn. 
Hann var í 350. sæti á lista 
bandaríska tímaritsins For-

bes yfir 500 ríkustu menn 
heims. Bill Gates, stofnandi 
Microsoft, er ríkasti maður 
heims.

27. mars

ÖLLUM SAGT UPP Á VELLINUM
Allir íslenskir starfsmenn Varnar-
liðsins, 592 að tölu, fengu upp-
sagnarbréf. Þetta kom fram í 
kjölfar þess að Bandaríkjamenn 
höfðu lýst því yfir að þeir ætl-

uðu að draga stórlega saman í 
umsvifum sínum á Vellinum og 
fara með flugflota sinn í burtu. 
Viðræður um varnarsamstarf 
þjóðanna fóru fram í kjölfarið.

Hjónin Ólafur Ólafsson, stjórnarformaður Samskipa, og Ingibjörg 
Kristinsdóttir landslagsarkitekt gáfu 500 þúsund Bandaríkjadala, 
39 milljónir króna, til uppbyggingar menntaverkefnis Barnahjálpar 
Sameinuðu þjóðanna í Sierra Leone í Vestur-Afríku. Til stendur 
að byggja 50 skóla fyrir gjafaféð og í þeim munu 5 þúsund börn 
njóta góðrar grunnmenntunar. 

9. apríl

ÓLAFUR OG INGIBJÖRG GEFA 
39 MILLJÓNIR TIL SIERRA LEONE

Ingibjörg Kristinsdóttir og Ólafur Ólafsson ásamt syni sínum, Ólafi Orra.

5. maí

Eigið fé RÚV 
neikvætt um 
186 milljónir
Eigið fé RÚV var neikvætt um 
186 milljónir króna í lok síðasta 
árs en hafði verið jákvætt um 
10,2 milljónir í upphafi ársins. 
Tap á rekstri RÚV var 196,2 
milljónir á síðasta ári. Rekstrar-
tekjur RÚV voru tæpir 3,6 millj-

arðar króna. 
Fyrir Alþingi 
liggur frum-
varp um að 
breyta RÚV 
í hlutafélag. 
Ætlunin er að 
eiginfjárhlut-
fall RÚV hf. 
verði 10% í 
upphafi eða sem nemur um 500 
milljónum.

Páll Magnússon, 
útvarpsstjóri 
RÚV.

Skýrslan 
um efna-
hags-
ástandið 
hér á landi 
eftir þá 
Tryggva 
Þór Her-
bertsson, 
prófessor og forstöðumann 
Hagfræðistofnunar Háskólans, 
og Frederic S. Mishkin, pró-
fessor við Columbia háskóla í 
New York, vakti mikla athygli. 
Hún var fyrst kynnt í New 
York. Viðskiptaráð Íslands 
stóð að gerð skýrslunnar sem 
bar yfirskriftina „Financial 
Stability in Iceland“.

Tryggvi og Mishkin nefndu 
í skýrslunni fjögur atriði sem 
gætu haft áhrif til hins betra 
á stöðugleika í íslensku efna-
hagslífi í framtíðinni. Fyrir það 
fyrsta nefndu þeir að Fjármála-
eftirlitið verði fært inn í Seðla-
banka Íslands, þannig verði 
það skilvirkara. Þeir lögðu til 
að viðskiptabankarnir veiti 
meiri og betri upplýsingar um 
starfsemi sína. Þá nefndu þeir 
að dregið yrði úr áhrifum hús-
næðis á vísitölu neysluverðs 

sem mælir 
verðbólg-
una. Loks 
hvöttu þeir 
til þess að 
ríkisstjórnin 
búi til fjár-
málareglu 
sem dragi 

úr áhrifum hagsveiflunnar í 
íslensku viðskiptalífi. Í skýrsl-
unni segir að grunnstoðir ís-
lensks efnahags séu traustar. 

Á fundi í New York þar 
sem skýrslan var kynnt sagði 
Mishkin að íslenska hagkerf-
ið væri verulega sveigjanlegt 
og hann varaði við að líta á 
viðskiptahallann sem mikið 
hættumerki. Ef litið væri til 
þess hvað lægi að baki hon-
um þá væri viðskiptahalli 
vegna lántöku til arðbærra 
fjárfestingarverkefna ekki 
slæmur þar sem þær fjárfest-
ingar myndu í framtíðinni 
standa undir endurgreiðslu á 
lánum. Hann hafði orð á því 
að staða ríkissjóðs á Íslandi 
væri sterk vegna mikilla niður-
greiðslna skulda á undanförn-
um árum.

3. maí

TRYGGVI ÞÓR OG MISHKIN

Tryggvi Þór 
Herbertsson

Frederic S. 
Mishkin.

Þórður Már Jóhannesson.

21. júní

Þórði Má sagt 
upp hjá Straumi
Eitt heitasta mál sumarsins var 
eflaust uppsögn Þórðar Más 
Jóhannessonar, fyrrverandi 
forstjóra Straums-Burðaráss. 
Uppsögnin var ákveðin á 
löngum stjórnarfundi í bank-
anum að kvöldi 21. júní en á 
fundinum var jafnframt ákveðið 
að boða til hluthafafundar 19. 
júlí. Sá fundur átti svo eftir að 
verða í meira lagi sögulegur 
þar sem hluthöfum var meinað 
að bera fram spurningar – en 
sá liður var ekki á dagskrá. Á 
stjórnarfundinum 21. júní var 

ákveðið að Friðrik Jóhannsson 
yrði nýr forstjóri Straums-
Burðaráss. Friðrik var áður 
forstjóri Burðaráss en lét af 
þeim störfum þegar Straumur 
og Burðarás voru sameinaðir, 
en Þórður var forstjóri Straums. 
Friðrik er gamall í hettunni og 
varð fyrst áberandi í viðskipta-
lífinu þegar hann varð forstjóri 
Fjárfestingarfélag Íslands í 
kringum 1990.

22. júní

„Trúnaðarbrestur 
milli mín og Þórðar“
Björgólfur Thor Björgólfsson, 
formaður stjórnar Straums-
Burðaráss, sagði ástæðuna 
fyrir brottrekstri Þórðar Más 
Jóhannessonar, fráfarandi for-
stjóra, hafa verið trúnaðarbrest 
þeirra á milli. 

Þetta kom fram á blaða-
mannafundi sem Björgólfur 
Thor hélt daginn eftir hinn 
sögulega stjórnarfund. Hann 
sagði ennfremur að sitt mat 
væri að athygli Þórðar Más 
hefði beinst um of að þeim 
átökum hluthafa sem hefðu 

verið að skaða fyrirtækið 
– átökum sem forstjórinn ætti 
að standa fyrir utan.

Björgólfur Thor sagði að orð 
Magnúsar um að stjórnarfundur-
inn hefði verið ólöglegur ættu 
ekki við rök að styðjast. Þegar 
Björgólfur var spurður um hvort 
ágreiningur hans og Magnúsar 
Kristinssonar væri persónulegur 
sagði Magnús að þeir væru oft 
ósammála. 

„Við erum mjög ólíkir og 
samstarf okkar hefur alls ekki 
gengið vel og það gengur ekki 
að samstarf stjórnarformanns 
og varaformanns gangi illa. Það 
gengur ekki heldur að trúnaðar-
brestur komi upp í samstarfi 
stjórnarformanns og forstjóra.“

28. júní

Magnús og Kristinn
selja bréf sín í
Straumi-Burðarási
til FL Group
Það kom fæstum á óvart að 
Magnús Kristinsson, Kristinn 
Björnsson og tengdir aðilar 
seldu bréf sín í Straumi-
Burðarási eftir átökin þar 
við stjórnarformanninn – hitt 

kom frekar á óvart hvað sala 
þeirra á bréfunum til FL Group 
tók skamman tíma. FL Group 
keypti rúman 24% hlut þeirra 
Magnúsar, Kristins og tengdra 
aðila fyrir 47 milljarða króna, 
en eftir kaupin átti FL Group 
um 26% í bankanum.

19. júlí

Víglundur fór mikinn 
eftir hluthafafundinn
Það fór eins og flestir höfðu 
spáð að eitthvað sögulegt yrði 
í kringum hluthafafundinn í 
Straumi-Burðarási fjárfestinga-
banka hinn 19. júlí – svo heitar 
umræður höfðu verið um félagið 
í fjölmiðlum í nánast heilan 
mánuð. Aðeins eitt mál var þó 
á dagskrá fundarins: Kosning 
stjórnar. Það sem meira var; 
það var sjálfkjörið í stjórnina.

En hvernig gat þá fundurinn 
orðið sögulegur? Jú, Víglundur 
Þorsteinsson, formaður stjórnar 
Lífeyrissjóðs verslunarmanna, 
og Jóhann Páll Símonarson, 
hluthafi í Straumi-Burðarási, 
óskuðu eftir því að bera upp 
spurningar á fundinum fyrir 
fráfarandi stjórn, en var meinað 
það af fundarstjóra þar sem öll 

Kristinn Björnsson og Magnús Kristinsson.

Víglundur Þorsteinsson, formaður stjórnar Lífeyrissjóðs verslunar-
manna, biður um orðið á fundinum.

mál sem taka átti fyrir á fund-
inum yrðu að liggja fyrir viku 
fyrir aðalfundinn.

Víglundur sagði við fjölmiðla 
eftir fundinn að fundarstjórnin 
hefði verið „gerræðisleg“ og að 
um fyrirfram undirbúið handrit 
væri að ræða þar sem tilgang-
urinn væri að koma í veg fyrir 
almennar umræður á fundinum 
og spurði hvers vegna menn 
óttuðust málfrelsi á hluthafa-
fundi Straums-Burðaráss. Sagði 
hann að þessi vinnubrögð væru 
„hið nýja andlit kolkrabbans á 
Íslandi“.

Eftir að fundi hafði verið 
slitið reyndi Jóhann Páll 
Símonarson hluthafi að ræða 
átökin í Straumi-Burðarási við 
Björgólf Thor Björgólfsson, 
formann stjórnar, en varð lítið 
ágengt.

30. júlí

Coca-Cola verðmæt-
asta vörumerkið
Morgunblaðið sagði frá því að 
Coca-Cola væri  verðmætasta 
vörumerki heims, fimmta árið í 
röð, samkvæmt árlegri könnun 
alþjóðlegu ráðgjafarstofnunar-
innar Interbrand. Vörumerki 
Coca-Cola er metið á 67 millj-
arða dala, sem svarar til 4.900 

milljarða króna. Microsoft er 
í öðru sæti á listanum, metið 
á 57 milljarða dala, og IBM 
er metið á 56 milljarða dala. 
Finnski farsímaframleiðandinn 
Nokia komst aftur í hóp 10 
verðmætustu vörumerkjanna, 
er í 6. sæti og metinn á 30 
milljarða dala.

Tíu verðmætustu vörumerkin:
2. ágúst

Heimsferðir kaupa 
stærstu ferðaskrif-
stofu Finnlands
Heimsferðir keyptu stærstu 
ferðaskrifstofukeðju Finnlands, 
Matka Vekka Group, og þar 
með voru Heimsferðir orðnar 
fjórða stærsta ferðaskrifstofa 
á Norðurlöndum og velta þeirra 
áætluð um 35 milljarðar á 
þessu ári.

1. Coca-Cola .....................  67 
2. Microsoft ......................  57
3. IBM ..............................  56
4. General Electric ............  48
5. Intel .............................. 32
6. Nokia ............................ 30
7. Toyota .......................... 28
8. Disney .......................... 28
9. McDonald’s .................. 27
10. Mercedes ..................... 22

Milljarðar
dala

Andri Már Ingólfsson.

9. ágúst

Tæplega 26 þúsund 
einkahlutafélög
Fram kom í viðtali Morgun-
blaðsins við Indriða Þorláksson 
ríkisskattstjóra, að sprenging 
hafi orðið í fjölda einkahluta-
félaga. Núna væru tæplega 26 
þúsund einkahlutafélög skráð 
hjá ríkisskattstjóra en í fyrra 
voru þau rúmlega 22 þúsund og 
um 20 þúsund árið 2004. 

29. ágúst

Gunnar Smári 
hættir sem forstjóri 
Það þóttu mikil tíðindi þegar 
tilkynnt var að „arkitektinn að 
fríblaðastríðinu í Danmörku“, 
Gunnar Smári Egilsson, forstjóri 

Dagsbrúnar, hefði skyndilega 
hætt hjá Dagsbrún eftir aðeins 
8 mánuði sem forstjóri. 

16. október

UM 26 MILLJARÐA HAGNAÐUR 
AF SÖLU ICELANDAIR 
Áætlað var að FL Group hefði hagnast um 26 milljarða 
króna af sölu á öllu hlutafé sínu í Icelandair Group miðað 
við bókfært virði félagsins í lok júní í sumar. 

Þrír hópar fjárfesta keyptu meirihluta hlutafjár í félaginu, 
eða 50,5%. Langflug (32%), Naust (11,1%) og Blue-Sky 
Transport Holding (7,4%).

Þá hefur Glitnir ráðstafað 16% hlut til fjárfesta, starfs-
fólks og stjórnenda Icelandair Group, en þar af munu lykil-
stjórnendur Icelandair Group kaupa allt að 4% hlut.

16. október

KAUPENDURNIR AÐ ICELANDAIR
Þennan morgun var tilkynnt 
að þrír hópar fjárfesta hefðu 
fest kaup á 50,5% hlut í 
Icelandair. 

Þetta voru félögin 
Langflug, sem er að mestu 
í eigu Eignarhaldsfélagsins 
Samvinnutrygginga hf., 
32%, Naust ehf., sem er að 

mestu í eigu BNT, 11,1% 
og loks Blu-Sky Transport 
Holding, sem er í eigu Ómars 
Benediktssonar, fyrrum for-
stjóra Íslandsflugs, 7,4%.

Þá var sagt frá því að 
Glitnir hefði til viðbótar ráð-
stafað til fjárfesta, starfsfólks 
og stjórnenda Icelandair 

Group allt að 16% hlut þannig 
að alls hefði um 67% hlutafjár 
félagsins verið ráðstafað.

Til stóð að bjóða allt að 
þriðjungi hlutafjár í Icelandair 
Group til kaups í almennu 
hlutafjárútboði í umsjón 
Glitnis.

18. september

KÆRI JÓN
Bréf Róberts Marshall, for-
stöðumanns Nýju frétta-
stofunnar, NFS, til Jóns 
Ásgeirs Jóhannessonar í 
Morgunblaðinu vakti athygli. 
Róbert skrifaði bréfið vegna 
umræðna í fjölmiðlum í kjölfar 
fréttar Blaðsins um að til 
stæði að leggja NFS niður 
og draga verulega saman í 
útgáfu tímarita 365. 

Á endanum fór það svo að 
Jón Ásgeir fór ekki að beiðni 
Róberts Marshall heldur var 
NFS lögð niður og Róbert fékk 
reisupassann sem og nokkrir 
aðrir starfsmenn NFS.

„Kæri Jón.
Ég skrifa þér þetta bréf vegna 
frétta um að til standi að loka 
Nýju Fréttastofunni, NFS. Og 
bið þig um að gera það ekki. 
Tjáningarfrelsið tryggir öllum 
rétt til þess að tjá skoðanir 
sínar; láta rödd sína heyrast, 
mér, þér og þjóðinni allri. ...
Kæri Jón, þú ræður þessu á 
endanum. Það vita allir. Taktu 
slaginn með okkur,” sagði að 
lokum í bréfi Róberts.

Hannes Smárason.

Ómar Benediktsson.Bjarni Benediktsson.Finnur Ingólfsson.

Sagt var frá því að Baugur 
Group og meðfjárfestar 
hefðu lokið yfirtöku á öllu 
hlutafé í bresku versl-
unarkeðjunni House of 
Fraser. Heildarkaupverðið 
með fjármögnun skulda 
var 603 milljónir punda 
eða 77 milljarðar króna. 
Það var í lok ágúst sem 
Baugur, ásamt meðfjár-
festum, gerði tilboð í HoF. 

Meðfjárfestar Baugs 

eru Don McCarthy, 
sem verður stjórn-
arformaður félags-
ins, FL Group, Tom 
Hunter, eigandi 
West Coast Capital, 
Kevin Stanford, 
stofnandi Karen
 Millen, Halifax Bank 
of Scotland (HBOS) í 
gegnum fjárfestinga-
félag sitt Uberior og 
Stefan Cassar, fyrrum 

fjármálastjóri 
Rubicon Retail, 
en hann verður 
fjármálastjóri 
félagsins.

John King, 
sem hefur verið 

forstjóri bresku versl-
unarkeðjunnar Matalan 
frá árinu 2003, hefur verið 
ráðinn forstjóri House of 
Fraser. Hann mun hefja 
störf í byrjun árs 2007. 

9. nóvember

YFIRTAKAN Á HOUSE OF FRASER

House of Fraser í London.

28. nóvember

LATIBÆR FÉKK BAFTA VERÐLAUNIN
Magnús Scheving hefur 
notið mikillar velgengni með 
fyrirtæki sitt, Latabæ, og er 
sjónvarpsefni frá fyrirtækinu 
núna sýnt víða um heim. 
Nýjasta skrautfjöðrin í hatt 

Magnúsar var þegar sjón-
varpsþættirnir um Latabæ 
fengu verðlaun bresku 
kvikmyndaakademíunnar, 
BAFTA, í flokki alþjóðlegs 
barnaefnis. 

Magnús Scheving og félagar í Latabæ.

29. október

Ekstrablaðið kallar 
íslenska athafna-
menn „bófa“
Um fátt hefur verið meira 
rætt en ótrúleg skrif danska 
Ekstrablaðsins um íslenska 
athafnamenn að undanförnu. 
Þetta hefur verið umsvifamikill 
greinaflokkur af hálfu blaðsins 
og hefur hann gengið út á að 
kalla íslenska athafnamenn 
„bófa“ og hafa allir helstu for-
kólfarnir í íslensku útrásinni 
fengið sinn skammt.

Meginlínan í skrifunum hefur 
verið sú að íslensku fjárfest-
arnir séu óheiðarlegir og hafi 
komist í álnir á vafasaman 
hátt.

Langflestir íslensku fjár-
festanna, sem um hefur verið 
fjallað í þessum ótrúlega 
greinaflokki, hafa ekki séð 
ástæðu til að svara skrifunum 
– ekki talið þau svara verð.

 Áður en Ekstrablaðið hóf 
þessa umfjöllun sendi það frá 
sér tilkynningu um að von væri 

á umfangsmiklum skrifum um 
„íslenska kraftaverkið“ og 
hvaðan peningarnir koma. 

,,Hefur þú átt viðskipti við 
Sterling, Merlin eða Magasin? 
Og viltu vita hvert pening-
arnir þínir fóru? Eða hefurðu 
lesið Nyhedsavisen nýlega og 
furðað þig á því hvaðan pen-
ingarnir koma? Kauptu þá 
Ekstrablaðið,“ sagði í tilkynn-
ingu vegna greinaskrifanna.

„Við höfum komist til botns 
í hinu íslenska „kraftaverki“ 
og fylgt peningunum frá 
Rússlandi til Lúxemborgar, til 
Karíbahafsins, til Íslands, til 
Danmerkur. Og það er nú ekki 
falleg sjón. Við munum sýna 
þér viðskiptalíkan með bófum, 
háttsettum stjórnmálamönnum 
og tugmilljörðum króna,“ sagði 
ennfremur í tilkynningunni.

Þá hampaði blaðið því í 
umræddri fréttatilkynningu að 
dönsku blaðamennirnir tveir 
sem stóðu að umfjölluninni 
hefðu báðir unnið til „danskra 
blaðamannaverðlauna“ en 
einnig var boðað að rússneskur 
fréttaritari kæmi að skrifunum.

MYNDIR EFTIR GEIR ÓLAFSSON 
LJÓSMYNDARA FRJÁLSRAR VERSLUNAR.

ÁRIÐ 2006
KVEÐUR

STEINUNN KRISTÍN 
ÞÓRÐARDÓTTIR,
framkvæmdastjóri Glitnis í London. 
Rætt var við Steinunni ásamt 
Kristínu Pétursdóttur, aðstoðar-
forstjóra Singer & Friedlander 
í London, undir fyrirsögninni 
Bankastjórar í London.

SIGURÐUR G. GUÐJÓNSSON,
hæstaréttarlögmaður og stjórnarformaður 
Árs og dags, útgáfufélags Blaðsins, stóð 
í ströngu á árinu. Hann og fleiri keyptu 
útgáfu Fróða og nefna hið nýja 
útgáfufélag Bírting.

RUDOLPH W. GIULIANI,
fyrrum borgarstjóri í New York, 
hélt hörkuskemmtilegan fyrir-
lestur um leiðtogahæfileika í 
Borgarleikhúsinu í tilefni af 100 
ára afmæli Símans.

GUÐJÓN STEFÁNSSON,
lét af starfi framkvæmdastjóri Samkaupa eftir átján 
ára starf í eldlínunnu á matvörumarkaðnum. Hann 
gegnir núna starfi framkvæmdastjóra Kaupfélags 
Suðurnesja, móðurfélags Samkaupa.

FYLGIFISKUR 
ÚTRÁSARINNAR
Frjáls verslun var með 
ítarlega fréttaskýringu um 
að helstu athafnamenn 
landsins noti núna einka-
þotur á þeytingi sínum 
á milli landa. 



F R J Á L S  V E R S L U N  •  1 1 .  T B L .  2 0 0 6    55

BÍLAR• MYNDA ANNÁLL  2006

F R J Á L S  V E R S L U N  •  1 1 .  T B L .  2 0 0 6    55

ÁRNI PÉTUR JÓNSSON,
forstjóri Og Vodafone var í bráð-
skemmtilegri nærmynd Frjálsrar 
verslunar í upphafi ársins. Árni er 
mikill áhugamaður um myndlist 
og málar sér til skemmtunar.

BRÆÐURNIR ARNAR OG BJARKI
Gunnlaugssynir hafa núna gerst áhrifamiklir 
fjárfestar í fasteignageiranum. Þeir eru með 
mörg járn í eldinum, m.a. byggingu „tvíbura-
turnanna“ á Akranesi og stórframkvæmdir á 
Arnarneshæð í Garðabæ með Hanza-hópnum.

ÁRNI ODDUR ÞÓRÐARSON,
framkvæmdastjóri fjárfestingarfélagsins 
Eyris er stjórnarformaður Marels sem nýlega 
keypti danska risann Scanvægt og þá stóð 
Marel fyrir afar velheppnuðu hlutafjárútboði.

1. Hvað stóð upp úr hjá þínu fyrirtæki á árinu?
2. Hvernig metur þú stöðuna á næsta ári, 2006?
3. En fyrir greinina í heild?
4. Hvað er minnisstæðast hjá sjálfum þér á árinu?

HVAÐ SEGJA ÞAU
UM ÁRAMÓT?
TEXTI: SVAVA JÓNSDÓTTIR OG HILMAR KARLSSON • MYNDIR: GEIR ÓLAFSSON o.fl.

GUÐBJÖRG GLÓÐ LOGADÓTTIR
FRAMKVÆMDASTJÓRI FYLGIFISKA

Batteríin hlaðin
Árið 2006 var ansi skemmtilegt í Fylgifiskum. Þetta var 
fjórða starfsár fyrirtækisins og í fyrsta sinn svigrúm til að 
draga andann og njóta lífsins eftir annasöm og afar peninga-
lítil upphafsár. Það voru ár sem að mestu einkenndust af 
botnlausri vinnu og lágum launum. Árið 2006 verður því árið 
sem við munum minnast sem ársins sem við eigendur og 
starfsmenn hlóðum batteríin. Það hefði að sjálfsögðu ekki 
verið hægt nema af því að allar okkar áætlanir um sölu og 
framgang Fylgifiska stóðust, svo í raun má segja að 2006 
hafi verið árið sem við uppskárum.

Í vændum eru miklar framkvæmdir og spennandi tímar 
í Fylgifiskum. Við höfum gert samning við Flugstöð Leifs 
Eiríkssonar um að opna sjávarréttabar á vormánuðum 2007. 
Það eru stærri framkvæmdir en Fylgifiskar hafa áður ráð-
ist í svo ljóst er að þetta verður gífurlega gaman. Auðvitað 
munum við halda áfram á sömu braut með fiskréttina okkar 
en markmið okkar eru að ögra sjálfum okkur sífellt hvað 
varðar gæði, framsetningu og bragð. 

Árið mitt var ákaflega ljúft; engin áföll eða erfiðar ákvarð-
anir eins og oft vill verða í lífinu. Ég ferðaðist töluvert á árinu 
- fór til New York og nokkurra borga í Evrópu og fór á fullt af 
góðum tónleikum hér heima eins og Sigur Rósar, Deus og 
Emilíönu Torrini svo fátt eitt sé nefnt. Guðbjörg Glóð Logadóttir. „Við höfum gert samning við Flugstöð 

Leifs Eiríkssonar um að opna sjávarréttabar á vormánuðum 2007.“

Þetta var viðburðaríkasta ár Hugmyndaflugs ehf. frá stofnun þess 
1998. Meðal annars var unnið að myndatökum í fjórum löndum 
fyrir myndina „Brúarjökull og innrásirnar í Ísland“. Einnig var 
unnið að framkvæmd áætlunarinnar „Örkin“, flogið með fólk yfir 
Kárahnjúkasvæðið og gefinn út áttblöðungurinn „Íslands þúsund 
ár“ með Morgunblaðinu.

Þótt staðan sé ögn skárri en hún hefur verið undanfarin ár er  
útlitið tvísýnt vegna þess hve verkefnin eru mörg, áhættusöm og 

erfið. Kaup Landsvirkjunar á mynd um Hálslón og þátttaka í gerð 
hennar vekur þó vonir um að þeir sem ekki hafa þorað að taka 
áhættu við að tengjast Hugmyndaflugi vegna „viðskiptaumhverfis“ 
hafi nú betri aðstöðu til þess. 

Ef aðeins er tekin staða kvikmyndagerðar, sem er fyrirferðar-
mesta verkefni Hugmyndaflugs ehf., sýnist hún ætla að verða 
skárri almennt í þeirri grein á næsta ári en að undanförnu og 
munar þar mikið um aukinn stuðning ríkisvaldsins.

Það sem er minnisstæðast er að fá að verða eitt af sandkorn-
unum í Jökulsárgöngunni sem var fjölmennasta mótmælaaðgerð á 
Íslandi síðustu áratugina. Þessi aðgerð var dýrmæt þegar litið er 
til framtíðar vegna þess að þeir sem beita völdum, fjármagni og 
aðstöðu til hins ítrasta til að keyra í gegn slæm mál hafa gert það 
í þeirri vissu að Íslendingar séu seinþreyttir til aðgerða á borð við 
fjöldamótmæli.  

Ómar Ragnarsson. „Það sem er minnisstæðast er að fá að verða eitt af sandkornunum í Jökulsárgöngunni 
sem var fjölmennasta mótmælaaðgerð á Íslandi síðustu áratugina.“

ÓMAR RAGNARSSON
FRÉTTAMAÐUR

Dýrmæt aðgerð

GUÐMUNDUR HAUKSSON
SPARISJÓÐSSTJÓRI HJÁ SPRON

Starfsumhverfið þróast 
með jákvæðum hætti
Árið 2006 er besta árið í sögu SPRON. Afkoman hefur aldrei verið 
betri og eigið fé hefur aukist mikið. Þjónustukannanir Capacent-
Gallup hafa sýnt að SPRON býður bestu þjónustu sem veitt er 
meðal fjármálafyrirtækja á Íslandi og sambærilegar kannanir hafa 
sýnt að starfsánægja starfsfólks SPRON er jöfn því sem best ger-
ist hjá fjármálafyrirtækjum á Íslandi. Viðurkenning Jafnréttisráðs 
kom skemmtilega á óvart en SPRON fékk þessa viðurkenningu 
fyrst fjármálafyrirtækja á Íslandi. 

Ég er bjartsýnn á næsta ár. Við erum með öflugt fyrirtæki sem 
byggir á frábærum hópi starfsmanna. Vaxtamunur er minni en 
hann hefur nokkru sinni verið og hins vegar lítið um vanskil. Í ljósi 
þess að SPRON hefur fjárfest mikið í markaðsverðbréfum mun 
þróun á verðgildi þeirra hafa mikil áhrif á afkomuna. Þessar fjár-
festingar hafa skilað miklum tekjum og eiga vonandi eftir að gera 
það áfram.

Allt okkar starfsumhverfi hefur þróast með jákvæðum hætti 
undanfarin ár og það er ekkert sem bendir til annars en að svo 
verði áfram. Það er mjög mikilvægt að Seðlabankinn lækki stýri-
vexti sína án þess að það leiði til mikillar veikingar krónunnar. 
Takist það þá næst mjúk lending í efnahagslífi okkar.

Okkur hjónunum fæddist þriðja barnabarnið á árinu. Það er 
ómetanlegt að sjá lífið þróast áfram með þessum hætti. Árið var 
frábært, við hjónin fórum í gott sumarfrí og ferðuðumst til fjar-
lægra landa. ÞÓRUNN GUÐMUNDSDÓTTIR

LÖGMAÐUR HJÁ LEX LÖGMANNSSTOFU

Hlébarðinn hvarf á braut
Eftirspurn eftir þjónustu okkar eykst sífellt og þess vegna fjölg-
uðum við starfsfólki umtalsvert með tilheyrandi breytingum sem 
stækkun vinnustaðar hefur í för með sér. Ekki er ástæða til annars 
en bjartsýni hvað varðar næsta ár, enda virðast fyrirtæki og stofn-
anir í síauknum mæli gera sér grein fyrir mikilvægi góðrar og fal-
legrar lögmannsþjónustu. Miðað við að nýútskrifaðir lögfræðingar 
virðast í engum vandræðum með að fá vinnu er greinilegt að það 
er uppgangur í greininni.

Það sem mér þykir minnisstæðast er þegar Héraðsdómur 
Reykjavíkur sýknaði alla sakborninga í Baugsmálinu svokallaða 
10. mars en ég var einn af verjendunum í því máli.

Í einkalífinu er það minnisstæðast þegar ég lá ein að nóttu til 
fárveik af salmonellusýkingu í tjaldi úti í skógi í Kenýa. Hlébarði, 
sem kom að tjaldinu urrandi og krafsandi, hvarf snarlega á braut 
vegna þess að hann hafði hreinlega ekki lyst á mér, enda var ég 
ekki kræsileg.

Þórunn Guðmundsdóttir. „Miðað við að nýútskrifaðir lögfræðingar 
virðast í engum vandræðum með að fá vinnu er greinilegt að það er 
uppgangur í greininni.“

Guðmundur Hauksson. „Við erum með öflugt fyrirtæki sem byggir á 
frábærum hópi starfsmanna.“

ÁRNI PÉTUR JÓNSSON
FORSTJÓRI VODAFONE

KATRÍN JÓHANNESDÓTTIR 
FRAMKVÆMDASTJÓRI EINSTAKLINGSMARKAÐAR SÍMANS 

Ætlar sér stóra hluti
Hápunkturinn á árinu var 100 ára afmæli 
Símans, sem var fagnað með metnaðar-
fullri ráðstefnu þar sem við fengum frá-
bæra fyrirlesara, Rudy Guiliani, sem kynnti 
fyrir okkur kenningar sínar um leiðtoga, og 
Andrew Zolli sem skoðaði framtíðarþróun 
með okkur. Daginn enduðum við síðan 
með glæsilegri afmælisveislu þar sem 
boðið var upp á alþjóðleg skemmtiatriði 
sem komu skemmtilega á óvart. Ég tel að 
staðan á næsta ári verði mjög spennandi. 
Síminn ætlar sér stóra hluti að venju; 
viðhalda sterkri stöðu á heimamarkaði 
og sækja á nýja markaði.  Það er aldrei 
lognmolla í kringum Símann; alltaf eitt-
hvað spennandi að gerast í skemmtilegu 
umhverfi. Þessi markaður er mjög lifandi 

og kröftugir aðilar að keppa á honum. Ma-
rkaðs- og tæknileg þróun er mikil og ekki 
hægist á hraðanum ég met því næsta ár 
sem ár tækifæranna.

Á árinu tók ég við nýju starfi hjá 
Símanum sem framkvæmdastjóri 
einnar afkomueiningarinnar, þ.e. 
Einstaklingsmarkaðar, og það hefur verið 
skemmtileg áskorun.  Einnig tókst ég á 
við mikla áskorun í Adrenalínsgarðinum 
með stjórnendum sviðsins, þar sem ég 
hékk í hæstu hæðum í „bandþræði“ og 
lét mig vaða í lausu lofti - mikið adrenalín 
flæddi þá!  Einnig stóð upp úr að horfa 
á krílin mín tvö vaxa og dafna og verða 
að skemmtilegum og þroskuðum mann-
eskjum.

Hjá okkur í Vodafone stóð upp úr að 
stærsta farsímafyrirtæki heims, Vodafone 
Group, skyldi velja okkur, fyrst allra 
samstarfsaðila í heiminum, til að nota 
vörumerki þeirra án þess að um beint 
eignarhald væri á milli félaganna. Þetta 
er mikil viðurkenning og mun fela í sér 
ávinning fyrir viðskiptavini okkar; stuðla 
að auknu vöruframboði, enn hagstæðara 
verði og betra sambandi erlendis. 

Næsta ár er spennandi.  Fjarskipta-
markaðurinn er mjög lifandi og ég á því 
von á því að árið verði fjörugt. Við höfum 
verið að búa okkur undir frekari sókn, 
meðal annars með auknu samstarfi við 
Vodafone. Íslenskur fjarskiptamark-

aður er mjög spennandi.  Ég spái því að 
samkeppnin eigi eftir að aukast og að 
tæknibreytingar eins og þriðja kynslóð 
fjarskiptakerfa eigi eftir að setja enn 
meiri hreyfingu á markaðinn en áður. 
Við munum að sjálfsögðu taka þátt í 
uppbyggingunni á þriðju kynslóð fjar-
skiptakerfa.

Það sem er minnisstæðast hjá 
sjálfum mér á árinu er eflaust stofnun og 
skráning fjarskipta- og upplýsingatækni-
félagsins Teymis hf. sem er móðurfélag 
Vodafone. Teymi er afar öflugt félag sem 
ætlar sér stóra hluti á íslenskum fjar-
skipta- og upplýsingatæknimarkaði á 
næsta ári. 

Á von á því að árið verði fjörugt

Árni Pétur Jónsson. „Það sem er minnisstæð-
ast hjá sjálfum mér á árinu er eflaust stofnun og 
skráning fjarskipta- og upplýsingatæknifélagsins 
Teymis hf. sem er móðurfélag Vodafone.“

Katrín Jóhannesdóttir. „Þessi markaður er mjög 
lifandi og kröftugir aðilar að keppa á honum.“

MARGRÉT GUÐMUNDSDÓTTIR 
FORSTJÓRI ICEPHARMA:

Samruni sem tókst  
einkar vel
Mér er minnisstætt að 1. janúar síðastliðinn varð samruni 
Austurbakka, Icepharma og Ismed undir nafni Icepharma. Við 
það myndast leiðandi fyrirtæki á íslenskum heilbrigðismark-
aði á sviði lyfja, hjúkrunarvara og tækja auk neytendavöru og 
íþróttavöru.  Samruninn hefur tekist einkar vel enda er valinn 
maður í hverju rúmi.

Á næsta ári erum við með væntingar um að sú öfluga heild, 
sem við höfum nú á að skipa, skili enn betri árangri.  

Ég tel að greinin í heild hafi á undanförnum tveimur árum 
sýnt mikla ábyrgð með því að lækka verð til dæmis á frum-
lyfjum á Íslandi umfram það sem gerist, til dæmis í Danmörku. 
Mér finnst við ekki alltaf njóta sannmælis fyrir þann árangur. 
Þetta kallar á ákveðna rekstrarhagræðingu í geiranum og til-
hneigingu í þá átt að einingar verði færri og stærri.

Þegar kemur að sjálfri mér þá er mér minnisstætt að upp-
lifa son minn verða stúdent og að heimsækja dóttur mína sem 
nema við Viðskiptaháskólann í Kaupmannahöfn, sérstaklega þar 
sem mér finnst ekki svo langt síðan ég var í hennar sporum.

ALDÍS HAFSTEINSDÓTTIR 
BÆJARSTJÓRI HVERAGERÐISBÆJAR:

Mörkum okkur sess 
sem raunhæfur 
og góður valkostur
Ef það mætti teljast með síðasta ári þá er bruninn í flugeldasölu 
Hjálparsveitar skáta á gamlársdag mjög minnisstæður. Áhyggjur 
af því hvort einhver hefði slasast alvarlega og feginleikinn þegar 
fréttist að svo væri ekki. Af framkvæmdum ber hæst miklar gatna-
gerðarframkvæmdir þar sem ötullega var unnið við að leggja nýjar 
götur og klára þær sem enn eru ekki malbikaðar. Góður árangur 
ungmenna bæjarins í námi, tónlist og íþróttum hefur vakið athygli 
og við erum stolt af unga fólkinu okkar.

Miklar framkvæmdir eru fyrirhugaðar á næstu árum í 
Hveragerði. Einkaaðilar hyggja á uppbyggingu íbúðahverfa af 
stærðargráðu sem áður er óþekkt í sveitarfélagi á landsbyggð-
inni. Sú uppbygging mun halda áfram af enn meiri krafti en áður 
hefur verið.  Við höfum sett markið hátt og mörkum okkur sess 
sem raunhæfur og góður valkostur þeirra sem hyggja á búsetu á 
Suðvesturhorninu. Með óhjákvæmilegri tvöföldun Suðurlandsvegar 
verður öryggi vegfarenda um lífæð okkar Sunnlendinga tryggt 
og íbúar sveitarfélaganna hér fyrir austan fjall verða í enn nánari 
tengslum við höfuðborgarsvæðið

Niðurstaða sveitarstjórnarkosninga, þar sem sjálfstæðismenn 
unnu hreinan meirihluta og í kjölfarið sú ákvörðun að ég tæki að 
mér stöðu bæjarstjóra, hlýtur að standa upp úr í mínu lífi á árinu. 
Sá velvilji og stuðningur, sem ég hef notið frá starfsmönnum bæj-
arins, bæjarbúum og öðrum, er ekki síður eftirminnilegur og þakk-
arverður. Ferðalag fjölskyldunnar austur á land lifir í minningunni 
og þá ekki síst heimsókn í Mjóafjörð og að Dalatanga, yndislegir 
staðir þar sem harðduglegt fólk býr af miklum myndarskap.

Aldís Hafsteinsdóttir, bæjarstjóri Hveragerðisbæjar.

Margrét Guðmundsdóttir, forstjóri Icepharma.

DR. JUR. HERDÍS ÞORGEIRSDÓTTIR
PRÓFESSOR VIÐ LAGADEILDINA Á BIFRÖST

Þátttakan sló öll  
aðsóknarmet
Eins og kunnugt er hafa verið nokkrar hræringar í háskólasam-
félaginu á Bifröst undanfarna mánuði sem lyktaði með því að nýr 
rektor hefur verið skipaður sem vonir eru bundnar við. Að mínu 
mati stendur Tengslanet III-ráðstefnan síðastliðið vor upp úr hvað 
varðar jákvæða ásýnd í starfi skólans á árinu. Ég hef staðið fyrir 
þessari ráðstefnu undanfarin þrjú ár en markmið hennar er að 
efla völd kvenna í samfélaginu með því að koma saman og ræða 
ýmsar hliðar jafnréttismála og álykta út frá þeim. Þátttakan sló öll 
aðsóknarmet.

Í því samkeppnisumhverfi sem íslenskir háskólar starfa tel ég 
brýnt að Bifröst nái að efla akademíska ásýnd með markverðu 
framlagi á sviði fræða og rannsókna. Þá sé ég ýmis tækifæri í 
auknu alþjóðlegu samstarfi. Háskólar starfa í nokkuð erfiðu sam-
keppnisumhverfi. Því er mikilvægt fyrir minni skólana að leggja 
áherslu á sérstöðu sína og ágæti.

Það sem setur mark sitt á árið eru alvarleg veikindi nánustu 
vinkonu minnar nú í lok árs en þau eru áminning um fallvaltleika 
tilverunnar. Ég er auðvitað ánægð með það að á árinu hafa komið 
út eftir mig nokkrar greinar og rit á alþjóðavettvangi og ég hef 
talað á ráðstefnum víða erlendis en það eru samtöl við vini og 
gleðistundir með krökkunum mínum sem standa upp úr.

GUÐNÝ ARNA SVEINSDÓTTIR
FRAMKVÆMDASTJÓRI FJÁRMÁLASVIÐS 
KAUPÞINGS

Samþætting, sundmót  
og skuldabréf
Árið hjá okkur í Kaupþingi var annasamt. Við lentum í mótbyr 
í upphafi árs en þrátt fyrir það er þetta metár hjá okkur hvað 
afkomu varðar. Við notuðum árið vel að mínu mati. Samþætting 
starfseminnar í þeim tíu löndum sem við störfum í var meginvið-
fangsefnið. Ef tiltaka á einhver sérstök atriði, þá myndi ég fyrst 
nefna skuldabréfaútboð bankans í Bandaríkjunum. Við sóttum 3 
milljarða Bandaríkjadala til þarlendra fagfjárfesta sem er stærsta 
skuldabréfaútboð okkar til þessa. Og svo ný afstaðið hlutafjár-
útboð þar sem við seldum hlutafé til erlendra fagfjárfesta fyrir 56 
milljarða.

Næsta ár leggst vel í mig. Kaupþing hefur sýnt sterkan innri 
vöxt á árinu og við væntum þess að bankinn haldi áfram að vaxa 
og dafna. Erfiðleikarnir sem upp komu hjá íslensku bönkunum í 
upphafi ársins eru nú að baki og ég tel að allir bankarnir komi 
sterkari út úr þeim mótbyr. Fjármálageirinn er orðinn gríðarlega 
mikilvægur fyrir þjóðarbúið og mikilvægt að áframhaldandi vöxtur 
og þróun ríki hjá bönkunum og er ekkert sem bendir til annars en 
að svo verði.

Smáatriði daglegs fjölskyldulífs koma mér sífellt gleðilega á 
óvart. Að fylgjast með dóttur minni vinna sigra á sundmótum, 
sjá dæturnar ná árangri í náminu og lífinu sjálfu eða að uppgötva 
heiminn með augum 2ja ára snáða eru ómetanleg augnablik.

Guðný Arna Sveinsdóttir. „Samþætting starfseminnar í þeim tíu 
löndum sem við störfum í var meginviðfangsefnið.“

Herdís Þorgeirsdóttir. „Að mínu mati stendur Tengslanet III-ráð-
stefnan síðastliðið vor upp úr hvað varðar jákvæða ásýnd í starfi 
skólans á árinu.“

ÞÓRÐUR FRIÐJÓNSSON
FORSTJÓRI KAUPHALLAR ÍSLANDS
 

Ágæt skilyrði til áframhaldandi sóknar
 

VILHJÁLMUR EGILSSON 
FRAMKVÆMDASTJÓRI SAMTAKA ATVINNULÍFSINS

Hef ekki trú á að gengið 
sveiflist mikið á næsta ári

Það var einkum tvennt sem stóð upp úr á 
árinu 2006. Annars vegar samruninn við OMX 
og hins vegar einstaklega góður árangur. 
Samruninn felur í sér að nú er íslenski mark-
aðurinn orðinn hluti af norræna markaðnum. 
Þetta þýðir að markaðurinn hér er orðinn 
alþjóðlegur og fyrir vikið getur Kauphöllin 
veitt skráðum fyrirtækjum mun betri þjónustu. 
Fyrirtækin verða sýnilegri á alþjóðavettvangi 
en áður og aðgangur erlendra fjárfesta greiðari. 
Þá jókst veltan gríðarlega, nær tvöfaldaðist frá 
árinu á undan, og afkoman hefur aldrei verið 
betri.

Ég tel ágæt skilyrði til áframhaldandi sóknar 
á nýju ári. Enginn vafi er á því að vænleg 

tækifæri felast í því að íslenski markaðurinn 
er orðinn hluti af stærri heild og ég er viss um 
að þátttakendur í viðskiptalífinu munu finna 
leiðir til að nýta sér þau. Það er engin ástæða 
til ætla annað en að það verði áfram kraftur í 
íslenskum fjármálafyrirtækjum á næsta ári.

Árið sem er að líða fer í minningarskjóðuna 
sem ljúft ár. Mikil vinna setur vissulega mark 
sitt á árið, sérstaklega vegna samninganna við 
OMX, en viðfangsefnið var skemmtilegt. Tími 
gafst þó til ánægjulegra samverustunda með 
fjölskyldu, m. a. við laxveiðar og skíðaferðir. 
Þá eru báðir synir mínir að eignast syni, annar 
nýkominn í heiminn og hinn rétt ókominn.

Samkomulagið milli ASÍ og landssambanda 
þess við Samtök atvinnulífsins var að mínu 
mati stærsti einstaki viðburðurinn hjá 
samtökunum á árinu Á þeim tíma lá fyrir 
að aðgerðarleysi hefði leitt til væntinga 
um tveggja stafa verðbólgutölur, uppsögn 
kjarasamninga og fullkomna óvissu um 
framgang efnahagslífsins á næstu árum. F-
arsæl niðurstaða í júní leiddi hins vegar til 
mun meiri árangurs í að ná niður verðbólg-
unni en reiknað var með og verðbólgan er 
að komast á ásættanlegt stig.

Mun meiri ástæða er til bjartsýni og 
mér kæmi ekki á óvart að árið 2007 yrði 
þokkalegt hagvaxtarár þrátt fyrir að spár 
bendi til annars. Ég hef á tilfinningunni 
að mun meiri kraftur sé í atvinnulífinu en 
búast hefði mátt við. Ég tel að fjárfest-
ingar fyrirtækja hafi aukið framleiðslugetu 
hagkerfisins meira en áður hefur verið 
álitið, að viðskiptahallinn sé ekki eins 

alvarlegur og talið er vegna kerfisbund-
ins vanmats á fjármagnstekjum erlendis 
frá og að fyrirtæki og heimili muni kom-
ast í auknum mæli undan hávaxtastefnu 
Seðlabankans með því að taka krónuna 
smám saman úr umferð. 

Ég hef hvorki trú á því að gengi krón-
unnar sveiflist mikið á næsta ári né að 
verðbólgan fari á flug þannig að flestar 
atvinnugreinar ættu að geta gengið nokkuð 
vel.  Það má búast við áframhaldandi breyt-
ingum í öllum atvinnugreinum enda eru 
sífelldar breytingar og aðgerðir til hagræð-
ingar afgerandi þættir í því að halda Íslandi 
í fremstu röð meðal þjóða heims.

15. mars sl. skipti ég um starf og kom 
aftur á minn gamla heimavöll.  Jákvæð 
þróun hefur reyndar orðið hjá okkur öllum 
í fjölskyldunni í starfi, námi og á flestum 
sviðum. Árið 2006 verður talið gott ár í 
sögu fjölskyldunnar.   

Þórður Friðjónsson. „Ég tel ágæt 
skilyrði til áframhaldandi sóknar á 
nýju ári.“

Vilhjálmur Egilsson, framkvæmdastjóri 
Samtaka atvinnulífsins.

HANNES SMÁRASON
FORSTJÓRI FL GROUP

Engin lognmolla í gangi

ÓLAFUR D. TORFASON
HÓTELSTJÓRI REYKJAVIK HOTELS

Viðskipti og eftirspurn 
í ferðaþjónustu mun aukast
Árið 2006 hefur verið gott ár. Ég er bjart-
sýnn maður og á að sjálfsögðu von á að 
viðskipti og eftirspurn í ferðaþjónustu muni 
aukast í framtíðinni. Því höfum við staðið í 
miklum framkvæmdum á þessu ári við að 
byggja rúmlega 200 herbergja turnbygg-
ingu við Grand Hótel Reykjavík sem kemur 
til með að bæta aðstöðu okkar til muna. 
Allt útlit er fyrir að næsta ár verði gott í 
ferðaþjónustunni.

 Stórt ráðstefnuár er framundan og til-
laga ríkisstjórnar um lækkun virðisauka-
skatts á gistingu og veitingum í 7% í mars 

n.k. mun væntanlega hafa mikil áhrif á 
ferðaþjónustuna í heild. Vonandi munum við 
í framhaldi af því sjá betra viðhorf erlendra 
ferðamanna hvað varðar það að Ísland sé 
dýrt heim að sækja. Eins hefur verð á flugi 
til og frá landinu verið að lækka og framboð 
að aukast töluvert sem auðvitað er lyk-
ilatriði fyrir okkur sem erum að bæta við 
framboð á gistingu.

Hjá mér persónulega hefur vöxtur eða 
fjölgun fjölskyldunnar verið meira spenn-
andi en nokkur bankabók. Erum fimmtán á 
þessu ári og verðum sextán á því næsta.

Yfirstandandi ár var tíðindaríkt hjá FL 
Group. Eigið fé félagsins tvöfaldaðist 
og við tókum þátt í fjöldamörgum 
spennandi verkefnum. Sennilegast er 
salan á Icelandair Group og kaup á 
30% hlut í Glitni það sem stendur upp 
úr hér heima, en svo má líka nefna 
sölu á bréfum FL í Easyjet og kaup á 
49% í Refresco í apríl. Refresco er ekki 
þekkt nafn á Íslandi en þetta er næst-
stærsti drykkjavöruframleiðandi Evrópu 
og því umtalsvert fyrirtæki. Þátttaka í 
Unity hópnum í Bretlandi, sem keypti 
meðal annars hluti í Marks&Spencer 
og fleiri fyrirtækjum, var líka skemmti-
legt ævintýri sem ekki sér fyrir endann 
á. Almennt var þetta gott ár fyrir okkur 
og engin lognmolla í gangi. 

Við erum bjartsýn. FL Group er með 
mörg járn í eldinum og væntanlega 

verður 2007 engu tíðindaminna en 
þetta ár. Við höfum enga ástæðu til að 
ætla annað, þær viðtökur sem FL hefur 
fengið á alþjóða fjármálamörkuðum 
styðja þetta viðhorf. 

Framtíðarhorfur í fjármálaþjónustu 
og fjárfestingastarfsemi eru góðar. 
Ísland hefur góða möguleika til að 
skapa sér sérstöðu á þessu sviði, 
fjölmörg öflug félög hafa byggst upp 
og tækifærin eru nánast endalaus.

Hvað mig sjálfan snertir er einkum 
tvennt minnisstætt: Sigling sem ég 
fór í um Miðjarðarhafið með börnunum 
mínum og fjölskyldu og misheppnuð 
tilraun til að komast á úrslitaleikinn 
í Heimsmeistarakeppninni í fótbolta. 
Í því ferðalagi fór allt úrskeiðis sem 
úrskeiðis gat farið.  

Hannes Smárason, forstjóri FL Group.

Ólafur D. Torfason, hótelstjóri Reykjavík hotels.

KATRÍN S. ÓLADÓTTIR
FRAMKVÆMDASTJÓRI HAGVANGS

Aukin verkefni hafa 
kallað á fleira starfsfólk
Árið í heild hefur verið mjög gott, rekst-
urinn hefur gengið mjög vel og verið að 
öllu leyti ánægjulegur og gefandi. Vegna 
aukinna verkefna höfum við ráðið til okkar 
fleira starfsfólk til að mæta eftirspurninni. 
Í ár gerðist Hagvangur dreifingaraðili á 
Íslandi fyrir bandaríska fyrirtækið Hogan 
Assessment Systems. Það fyrirtæki er eitt 
það virtasta í heiminum á sviði rannsókna 
og notkunar á persónuleikaprófum við ráðn-
ingar og þjálfun starfsmanna. Viðbrögð við-
skiptavina hafa verið mjög jákvæð og við 
teljum okkur vera með Rollsinn í persónu-
leikaprófum.

Ég tel næsta ár lofa góðu, þrátt fyrir 
umræðu um hugsanlega minnkandi þenslu. 
Íslensk fyrirtæki hafa verið í öflugri sókn 
bæði hér heima og erlendis og ekki verður 
séð að dregið verði úr framkvæmdum svo 
um munar. Stjórnendur og aðrir starfsmenn 

hafa því úr margvíslegum störfum að velja 
og ný starfssvæði þykja bæði spennandi og 
áhugaverð. Tækifæri fólks til að starfa að 
áhugaverðum verkefnum hafa sjaldan verið 
eins fjölbreytt.

Síðasta ár var mér einkar ánægjulegt, 
bæði hvað varðar starf og fjölskyldu.  
Ferðalög erlendis standa upp úr og það 
var ógleymanlegt að heimsækja fangabúð-
irnar í Auschwitz – Birkenau í Póllandi sl. 
vor. Sú reynsla, að rifja upp söguna og 
sjá munina sem tilheyrðu fórnarlömbum 
stríðsins, var í senn bæði hrikaleg og 
átakanleg. Maður verður ekki samur eftir. 
Þá verð ég að nefna ferð FKA-kvenna til 
Kaupmannahafnar í haust þar sem við 
fengum að kynnast „innrás“ íslenskra 
fyrirtækja á danska markaðinn. Þá fylltist 
maður alþekktu þjóðarstolti yfir árangri 
landans.    

Katrín S. Óladóttir, framkvæmdastjóri Hagvangs.

Árið 2006 var farsælt á Línuhönnun með 
ágætum vexti og afar fjölbreyttum og áhuga-
verðum verkefnum. Stærsta einstaka verk-
efnið var þátttaka í eftirliti með umfangs-
mestu framkvæmd Íslandssögunnar við 
Kárahnjúka. Breytingar urðu í eigendahópi 
Línuhönnunar og fjölgaði eigendum úr 5 í 
27, allt starfsmenn fyrirtækisins. Árið 2006 
var verðlaunaár á Línuhönnun, en fyrirtækið 
hlaut á árinu bæði Umhverfisverðlaun 
umhverfisráðuneytisins og Íslensku gæða-
verðlaunin. Þegar upp er staðið er þó efst í 
huga frábær vinna samheldinna starfsmanna 
og traust viðskiptavina til fyrirtækisins. 
Ástæða er til bjartsýni næstu misseri og 
ár. Þó nokkrar blikur séu á lofti í efnahags-
málum er verkefnastaða góð, starfsmenn 
afar hæfir og tækifæri víða. 

Útlitið í verkfræði- og tæknigreininni er 
að mínu mati gott, þó mögulega dragi tíma-

bundið úr umsvifum á afmörkuðum sviðum. 
Greinin hefur afar þýðingarmiklu hlutverki 
að gegna í okkar samfélagi. Íslenskir 
tæknimenn hafa sýnt mikinn faglegan styrk 
í veigamiklum og flóknum verkefnum og eru 
traustsins verðir. 

Hvað varðar mig sjálfan þá fórum við 
hjónin til Indlands í haust á vegum samtak-
anna Brahma Kumaris, sem eru alþjóðleg 
friðar- og mannúðarsamtök sem hafa í heiðri 
jákvæð gildi og byggja á Raj Yoga, hug-
leiðslu og sterkri heimspeki. Þar gafst okkur 
einstakt tækifæri til að njóta samvista við 
áhrifamikla andlega leiðtoga og lærimeist-
ara, sitja fyrirlestra, stunda hugleiðslu og 
upplifa eigin sálir. Jafnframt kynntumst við 
hinu ótrúlega fjölbreytta og litskrúðuga 
mannlífi á Indlandi, urðum vitni að mikilli 
fátækt en skynjuðum um leið gleði og frið 
jafnvel við erfiðar aðstæður. 

Guðmundur Þorbjörnsson, fram-
kvæmdastjóri Línuhönnunar.

GUÐMUNDUR ÞORBJÖRNSSON 
FRAMKVÆMDASTJÓRI LÍNUHÖNNUNAR:

Farsælt ár með ágætum vexti

METNAÐARFULLUR  
OG FRAMSÝNN

Matthías Imsland var fyrir skömmu ráðinn framkvæmdastjóri Iceland 
Express en auk þess sér hann um norrænar fjárfestingar fyrir eignar-
haldsfélagið Fons ehf. Frægðarsól Matthíasar hefur risið hratt undanfarið
misseri og er hann áberandi og rísandi stjarna í íslensku viðskiptalífi.

Matthías Imsland, framkvæmdastjóri Iceland Express.

M
atthías Páll Imsland er fæddur  
27. janúar 1974 og ólst upp í 
Reykjavík. Foreldrar hans eru 
Þórunn Kolbeins Matthíasdóttir, 
ráðgjafi á Svæðisvinnumiðlun 

Akraness, og Páll Imsland strætisvagnabíl-
stjóri. Fyrstu sjö ár ævinnar bjó hann í Breið-
holti en hóf skólagöngu í Ísaksskóla. Eftir 
það bjó hann nokkur ár í Vesturbænum og í 
Garðabæ og gekk í skóla þar. Þegar Matthías 
var 15 ára fluttist hann til afa síns og ömmu 
í Smáíbúðarhverfinu þegar móðir hans fór 
utan til náms, en lauk þó skyldunámi í 
Garðaskóla í Garðabæ. Að því loknu sótti 
Matthías nám við Menntaskólann að Laug-
arvatni og útskrifast þaðan árið 1995. Hann 
segir árin á Laugarvatni sér afskaplega minn-
isstæð enda um skemmtilega tíma að ræða. 
„Félagslífið var bæði mikið og fjörlegt og ég 
á enn marga og góða vini sem ég kynntist á 
menntaskólaárunum að Laugarvatni.“

Nám í Svíþjóð og Bandaríkjunum
Að loknu stúdentsprófi lá leiðin í Háskóla 
Íslands þar sem Matthías hóf nám í stjórn-
málafræði sem hann lauk með BA-prófi 
þremur árum síðar. Þaðan fór hann í fram-
haldsnám til Lundar í Svíþjóð þar sem hann 
var í eitt ár og lauk meistaragráðu í málefnum 
Evrópu. Því næst hóf hann nám til meist-
araprófs í alþjóðaviðskiptum við Háskóla 
Íslands sem hann mun ljúka í febrúar á næsta 
ári.  Einnig stundaði Matthías MBA-nám við 
North Park University í Chicago. Þrátt fyrir 
að hafa ekki lokið því námi er vitnisburður 
Matthíasar frá skólanum mjög góður. Hann 
er sagður annar af tveimur bestu nemendum 
sem sótt hafa framhaldsnám við háskólann 
enda fékk Matthías A+ fyrir öll verkefni 
nema eitt þar sem hann fékk A. 

,,Árið í Lundi var alveg frábær tími. Ég 
bjó á stúdentagarði ásamt öðrum masters-
nemum og við skemmtum okkur mikið enda 
er Lundur líflegur stúdentabær þar sem er 
margt ungt fólk yfir vetrarmánuðina. Vorið 
og sumarið er ótrúlega fallegur tími í Lundi 

enda mjög gróðursælt og allt í blóma. Banda-
ríkin eru líka frábær en samt sem áður mjög 
ólík Svíþjóð. Ég upplifði meiri samkeppni 
í Bandaríkjunum og þegar ég hóf nám þar 
ákvað ég að standa mig vel og tók námið 
mun fastari tökum en í Lundi þar sem meira 
var hugsað um félagsskapinn og að skemmta 
sér. Í Bandaríkjunum lagði ég mig allan 
fram og lærði eins og vitlaus maður enda 
námið fjölbreytt og áhugavert. MBA-námið 
í Chicago var blanda af mörgum viðskipta-
tengdum fögum þar sem mikil áhersla var á 
hópvinnu. Hóparnir voru samsettir af fólki 
með mismunandi bakgrunn úr atvinnulífinu 
og maður naut þess að læra með nemum 
með ólíkan bakgrunn. Helsti kosturinn við 
námið var tenging þess við atvinnulífið og sú 
reynsla sem fékkst með því.“

Í keppni við sjálfan sig
Eiginkona Matthíasar heitir Kristín Edda 
Guðmundsdóttir og er grunnskólakennari. 
Matthías segir málin hafa þróast hratt eftir 
að hann og Kristín hittust 
fyrst. „Við kynntumst árið 
1999, skömmu áður en ég 
fór til Bandaríkjanna, og 
við giftum okkur 2001.“ 
Kristín og Matthías eiga 
þrjú börn sem öll bera ætt-
arnafnið Imsland. Elstur er 
Albert Agnar sem er 5 ára, 
miðju barnið, Guðmundur 
Helgi, er 2 ára og yngst er 
Þórunn Ásta, 14 mánaða.

Matthías segist ekki eiga mörg áhuga-
mál fyrir utan fjölskyldu sína og vinnu. 
„Ég vinn mikið en er ekki haldinn neinni 
sérstakri dellu þrátt fyrir að hafa gaman af 
mörgu. Mér þykir til dæmis mjög gaman af 
því að horfa á fótbolta og held með KR og 
Liverpool og fylgist líka svolítið með hand-
bolta. Stangveiði er tiltölulega nýtt áhugamál 
hjá mér og mér tekst gersamlega að gleyma 
mér við veiðina. Ég er eirðarlaus að eðlis-
fari, en það hleypur mikið kapp í mig við 

veiðarnar og ég gleymi gersamlega stund og 
stað. Hér áður hélt ég að laxveiði yrði það 
síðasta sem ég fengi áhuga á en í dag set ég 
upp áætlun í upphafi veiðinnar og það þarf 
alveg tvo hrausta menn til að ná mér upp úr 
ánni að loknum degi. Tíminn líður ótrúlega 
hratt þegar maður er að veiða. Umhverfið er 
róandi, rennandi vatn og fuglasöngur þannig 
að mér líður ótrúlega vel. 

Satt best að segja er ég mikill keppn-
ismaður í mér. Í gamla daga spilaði ég mikið 
bridge en hætti því þegar ég var farinn að 
hrökkva upp á nóttinni með andfælum og 
muna að í spili 63 hefði ég getað náð einum 
slag meira hefði ég svínað út níunni og 
þannig náð góðu „end play“. Ég á auðvelt 
með að einbeita mér að verkefnum og hef 
mikinn metnað fyrir því sem ég tek mér fyrir 
hendur. Keppnisskapið beinist ekki síst að 
sjálfum mér og mér þykir gaman að setja mér 
krefjandi markmið og ég fæ ekkert meira út 
úr því keppa við aðra. Ef ég lofa sjálfum mér 
að gera eitthvað verð ég að standa við það. 

Ég lít svo á að ef maður 
getur ekki staðið við eitt-
hvað gagnvart sjálfum sér 
geti maður ekki staðið sig 
gagnvart öðrum,“ segir 
Matthías. 

Matthías er flokks-
bundinn framsóknar-
maður og fylgist vel með 
í pólitík. Aðspurður seg-
ist hann ekki bera neina 

drauma um pólitískan frama í brjósti. „Mér 
hefur aldrei dottið í hug að fara í framboð 
og þykir óhugsandi að ég geri það í fram-
tíðinni. Ég fæddist inn í sjálfstæðisfjölskyldu 
og var flokksbundinn í Sjálfstæðisflokknum 
fram yfir tvítugt en sagði mig þá úr honum. 
Nokkrum árum seinna tók ég svo ákvörðun 
um að ganga í Framsóknarflokkinn. Að eigin 
mati var það ákveðið þroskamerki hjá mér. 
Ég var farinn að sjá hefðbundin gildi í lífinu 
í öðru ljósi og þykja þau mikilvæg,“ segir 
Matthías. 

METNAÐARFULLUR  
OG FRAMSÝNN

„Þegar ég hóf nám í 
Bandaríkjunum tók ég 
strax ákvörðun um að 
standa mig vel og tók 
námið föstum tökum.“

Byrjaði snemma að vinna
Matthías bar út og seldi blöð sem krakki 
eða tittur eins og hann orðar það sjálfur. 
„Fimmtán ára fór ég að vinna hjá Rafmagns-
veitu Reykjavíkur og vann þar öll sumur á 
meðan ég var í námi, eða tíu ár. Eftir vet-
urinn í Bandaríkjunum, árið 2000, fékk ég 
starf sem rekstrarstjóri á þjónustudeild Sím-
ans. Ég var hjá Símanum í fjögur ár og það 
var afskaplega skemmtileg og góð reynsla 
enda starfaði ég með góðu fólki með mikla 
reynslu,“ segir Matthías.

Árið 2004 ákveða Matthías og Kristín 
að breyta til og flytja norður á Blönduós 
þar sem hún fer að kenna en hann fær starf 
sem sviðsstjóri fræðslu-, félags- og menn-

STEFÁN ÞÓR BJÖRNSSON
SAGNFRÆÐINGUR:

Góð eftirherma
Stefán Þór Björnsson, sagn-
fræðingur og skjalastjórnandi 
hjá Rarik, kynntist Matthíasi 
í Háskóla Íslands. „Við erum 
báðir félagssinnaðir, þekktum 
margt fólk í skólanum, tókum 
virkan þátt í félagslífinu og 
kynntumst á einhverri sam-
komu og höfum verið góðir vinir 
síðan. Matthíasi er heilmikill fýr 
í eðli sínu og leggur mikið upp 

úr mannlegum samskiptum. 
Hann þekkir marga, á auðvelt 
með að umgangast ólíkt fólk 
og er með vítt og mikið tengsl-
anet. Matthías er fljótur að 
reikna út stöðuna og spá fyrir 
um hvernig fólk bregst við 
ákveðnum aðstæðum og gerðir 
þess í framhaldi af því. Hann 
er snillingur í að tala fólk til og 
sannfæra það og ég hef séð 
hann telja fólki hughvarf við 
ótrúlegustu aðstæður. Matthías 
hefur ríka ábyrgðartilfinningu 
og allt sem hann tekur að sér 
gerir hann vel og fylgir eftir til 
loka. Þegar hann dettur ofan í 
eitthvað er hann nákvæmur og 
leitar upplýsinga víða, les allt 
sem hann finnur um málið og 
hringir vítt og breitt til að leita 
sér fanga.

Matthías á það til að vera 
stríðinn og hefur gaman af að 
gera vinum sínum grikk. Hann 
á auðvelt með að breyta um 
raddtegund og er því góð eftir-
herma og beitir þeim hæfileika 

óspart til að stríða vinum og 
kunningjum í gegnum símann. 
Stundum hefur hann þóst vera 
blaðamaður eða einhver frá 
yfirvöldum og þannig tekist 
að koma viðkomandi í erfiða 
stöðu. Einu sinni var ég að 
vinna að viðkvæmu máli sem 
Matthías vissi mikið um þegar 
hann hringir í mig og kynnir sig 
sem blaðamann og fer að spyrja 
mig mjög áleitinna spurninga 
um málið. Hann virkaði mjög 
harður og einbeittur og mér 
stóð satt best að segja engan 
veginn á sama hvað blaðamað-
urinn vissi mikið um málið enda 
er ég óvanur að svara svona 
spurningum og vildi hvorki 
vera ókurteis né tala af mér. 
Mér leið fremur illa á meðan á 
samtalinu stóð og var orðinn 
sveittur þegar því lauk. Bæði 
vissi hann of mikið og spurði 
svo beitt.“

RÓBERT STYRMIR HELGASON
VIÐSKIPTAFRÆÐINGUR:

Snemma metn-
aðarfullur
Róbert Styrmir Helgason við-
skiptafræðingur kynntist 
Matthíasi í menntaskóla og hafa 
þeir verið vinir síðan. „Ég varð 
þess áskynja strax í mennta-
skóla að Matthías er metn-
aðarfullur og ætlaði sér að ná 
langt í lífinu. Margir héldu að 
hann ætlaði út í stjórnmál og að 
hann færi í framboð. Hann var 

• Skeljungur
• Astreaus
• Multiq
• Teymi
• Zetadisplay
• Ticket
• Iceland Express
• Grjóta
• Hekla Travel
• Norðurljós

• Melkot
• Orkan
• INNN
• 365 (varamaður)
• Norðurljós
• Pönnupizzur 
• Plastprent (varamaður)
• SPV/SPH
• Háskóli Íslands

MATTHÍAS SITUR Í STJÓRNUM EFTIRTALINNA 
FYRIRTÆKJA OG STOFNANA:

ingarsviðs bæjarins. Matthías segir að þau 
hafi kunnað ágætlega við sig á Blönduósi 
en að lífið þar sé allt öðruvísi en þau hafi 
átt að venjast. „Okkur fannst lífið þar ótrú-
lega öðruvísi og fengum hálfgert raunveru-
leikasjokk. Mér líkar vel við Blönduós og 
þótti fínt að búa þar og gott að komast í 
fjölskylduvænt umhverfi. Vandamálið að 
mínu mati er aftur á móti að á Blönduósi og 
jafnvel víðar úti á landi er engin samkeppni 
meðal fólks og það má enginn skara fram úr 
eða sýna frumkvæði. Á Blönduósi býr gott 
fólk sem ég er sannfærður um að geti gert 
góða hluti eins og reyndar víðar úti á landi 
ef fólk stæði saman og lyfti sér aðeins upp úr 
skotgröfunum. Þegar Kristín varð ófrísk að 
öðru barninu þótti okkur aftur á móti tíma-

Nafn: Matthías Imsland.
Fæddur: 27. janúar 1974.
Maki: Kristín Edda Guðmundsdóttir
grunnskólakennari.
Börn: Albert Agnar 5 ára, Guðmundur 
Helgi 2 ára og Þórunn Ásta 14 mánaða.
Menntun: Stjórnmálafræði frá HÍ. MA í
málefnum Evrópu frá Háskólanum í 
Lundi. Lýkur senn MA-námi í alþjóðavið-
skiptum frá HÍ. Hluti af MBA við 
Háskólann í Chicago.
Starf: Framkvæmdastjóri Iceland 
Express, auk forstöðu norrænna fjár-
festinga Fons ehf.

formaður bridge-nefndarinnar á 
Laugarvatni og mig minnir að 
hann hafi einnig verið í stjórn 
nemendafélagsins. Matthías er 
góður vinur og við höfum alltaf 
haldið sambandi þó það hafi 
aðeins minnkað eftir því sem 
meira hefur verið að gera hjá 
honum.

Matthías hefur alla tíð verið 
meðvitaður um sjálfan sig og 
duglegur að taka frumkvæði 
og þess vegna kölluðum við 
hann stundum Matta einbeitta 
í gamla daga. Það er til dæmis 
mikil snilld að vera með Matta 
á ferðalagi því að hann fram-
kvæmir hlutina. Eftir útskriftina 
frá Laugarvatni fóru nemendur 
til Benidorm og þá komst lítið 
annað að hjá Matthíasi en að 
komast á fótboltaleik og hann 
lagði mikið á sig til þess. Við 
vorum til dæmis þrír félagar sem 
ókum nokkur hundruð kílómetra 
til að komast á leik að hans 
frumkvæði en þegar við komum 
á staðinn ætluðum við aldrei að 

finna miðasöluna. Matti setti 
mikinn kraft í leitina og gekk á 
milli manna einbeittur og spurði 
„where can I buy the tickets?“ 
en Spánverjarnir skildu ekkert 
hvað hann var að segja en við 
hinir „chilluðum“ bara við hlið-
ina á honum. Hann neitaði að 
gefast upp og að lokum vorum 
við farnir að kalla hann Mr. 
Ticket sem er svolítið fyndið 
í dag í ljósi þess að hann er 
stjórnarformaður sænsku ferða-
skrifstofunnar Ticket.“

ARI EDWALD, 
FORSTJÓRI 365:

Útsjónarsamur 
og fljótur 
að hugsa
„Móðir Matthíasar og konan 
mín eru systkinabörn og svo 
þekki ég hann líka í gegnum 
vinnu,“ segir Ari Edwald, for-
stjóri 365. „Matthías sat í 

stjórn Dagsbrúnar og hann er 
varamaður í stjórn 365 þannig 
að við höfum átt mikið saman 
að sælda í gegnum árin. Hann 
er stórumsvifamaður hjá Fons 
ehf. og í fyrirtækjum tengdum 
Pálma Haraldssyni. Matthías 
hefur sífellt færst meira í fang 
og hann hefur vakið verðskuld-
aða athygli fyrir framtakssemi 
og dugnað. Matthías kemur 
mér fyrir sjónir sem afskaplega 
traustur, útsjónarsamur og 
skarpur maður sem er fljótur 
að hugsa og taka ákvarðanir 

og koma hlutunum á hreyfingu. 
Hann er bæði jákvæður og 
hvetjandi gagnvart samstarfs-
fólki sínu. Aðkoma Matthíasar 
að stjórnum margra fyrirtækja 
bæði hér heima og erlendis 
krefst þess að hann temji sér 
slík vinnubrögð og honum ferst 
það mjög vel úr hendi að mínu 
áliti.

Þeir sem kynnast Matthíasi 
komast ekki hjá því að 
verða varir við óvenjulegt 
áhugamál hans sem er 
Framsóknaflokkurinn og að 
blása lífi í þær glóðir. Það eru 
ekki margir á hans aldri og í 
hans stöðu sem hafa jafnmik-
inn áhuga á Framsókn. Ég held 
að Framsóknarbakterían hafi 
bitið hann fyrir alvöru þegar 
hann var í Menntaskólanum að 
Laugarvatni. Matthías er upp-
fullur af ungmennafélagsanda í 
jákvæðri merkingu og kjörorðið 
„Íslandi allt“ og aðrir ung-
mennafélagsfrasar eru honum 
mjög hjartfólgnir.“

„Eftir að hafa hugsað 
málið fann ég fljótlega 

að mig langaði að vinna 
hjá Pálma Haraldssyni í 

eignarhaldsfélaginu Fons 
ehf. og þá var næsta skref

að herja á fyrirtækið og 
sækja um vinnu.“

Ari Edwald.

bært að taka ákvörðun um hvar við vildum 
búa og Reykjavík varð fyrir valinu.“

Eftir tæpt ár á Blönduósi fluttu hjónin 
aftur til Reykjavíkur og Matthías fór að 
vinna hjá iðnaðar- og viðskiptaráðuneyt-
inu en staldrar stutt við og ræður sig hjá 
eignarhaldsfélaginu Fons ehf. eftir nokkra 
mánuði.

Framkvæmdastjóri Iceland Express
„Ástæðan fyrir því að ég fór að vinna hjá Fons 
ehf. var sú að ég settist niður einn góðan veð-
urdag og hugsaði hvað mig langaði að vinna 
við í framtíðinni og með hverjum. Ég fann 
fljótlega að mig langaði að vinna með Pálma 
Haraldssyni hjá Fons og þá var næsta skref að 
herja á fyrirtækið og sækja um vinnu. Mér 
tókst að lokum að ná viðtali við Pálma og var 
ráðinn til að sjá um norrænar fjárfestingar 
fyrirtækisins,“ segir Matthías.

Matthías er stjórnarformaður sænska 
ferðafyrirtækisins Ticket og breska flugfélags-
ins Astreaus. Hann situr einnig í stjórn 
ýmissa fyrirtækja fyrir Fons ehf., þar á meðal 
Iceland Express, Skeljungs og Teymis. Fyrir 
skömmu var hann ráðin framkvæmdastjóri 
Iceland Express. Að sögn Matthíasar er hug-
myndin að setja aukinn kraft í fyrirtækið og 
mun hann fylgja eftir þeirri stefnumótun sem 
eigendur félagsins hafa staðið fyrir. „Við erum 
að bæta við nýjum áfangastöðum og alvarlega 
að skoða möguleikann á að hefja innanlands-
flug, fraktflug og flug til Bandaríkjanna. 
Markmiðið er að sinna öllum þáttum flug-
reksturs og verða stærsta og öflugasta flug-
félag á Íslandi,“ segir Matthías.

„Hér áður hélt ég að laxveiði 
yrði það síðasta sem ég fengi 
áhuga á en í dag set ég upp 
áætlun í upphafi veiðinnar 

og það þarf tvo hrausta menn 
til að ná mér upp úr ánni að 

loknum degi.“

Matthías Imsland með konu sinni, Kristínu Eddu Guðmundsdóttur, grunnskólakennara, 
og börnunum, Alberti Agnari, Guðmundi Helga og Þórunni Ástu.

100 BESTU 
GRÆJUR ÁRINS 2006

Tímaritið PC World hefur útnefnt bestu græjur ársins í rúm 20 ár og er topp 100 
listi þeirra yfir bestu vörurnar alger skyldulesning fyrir áhugamenn um allt sem 

snýr að tækninýjungum. Frjáls verslun skoðar hér þennan merka lista.

100 BESTU VÖRUR ÁRSINS 2006

TEXTI: KRISTINN JÓN ARNARSON • MYNDIR: ÝMSIR

SKYLDULESNING TÆKNIÁHUGAMANNSINS:

Þ
ar er enda farið yfir víðan völl og ekki bara verið að leita 
að því tæki sem er með flest blikkandi ljós, heldur hugað 
að notagildi og gildir þá einu hvort varan er áþreifanleg 
eða í formi hugbúnaðar eða netþjónustu. Það er við hæfi 

nú í síðasta blaði Frjálsrar verslunar á árinu að líta yfir það besta 
sem borið var á borð fyrir tækniáhugamenn árið 2006.

Blaðamenn PC World fá ábendingar um þúsundir stafrænna 
tækja og vefsíðna ár hvert sem allar eiga að vera „bestar á sínu sviði“ 
ef marka má framleiðendur og þá sem markaðssetja vörurnar. 

Flestar eru þessar fullyrðingar ansi langt frá hinu sanna, en engu 
að síður finnast ár hvert fjölmargar vörur sem án nokkurs vafa 
standa upp úr. Og þær eru allar hér á topp 100 listanum. Dæmt 
var út frá hönnun, frammistöðu og eiginleikum varanna, en ekki 
var sérstaklega dæmt út frá verði. 

Engu að síður var í sumum tilvikum ekki hægt að líta fram hjá 
því ef verð vöru var langt undir því sem keppinautarnir buðu. Jafn-
framt var hverri vöru gefin sérstök einkunn fyrir áhrif á tækniheim-
inn til að láta þær græjur sem skipta verulegu máli fyrir framþróun 
tækninnar njóta þess. 

Að endingu var svo tekinn saman heildarstigafjöldi og þannig 
raðað upp í 100 bestu vörur ársins. Nefna verður að listinn er 
gerður í Bandaríkjunum og því slæðast inn vörur sem fást ekki á 
Evrópumarkaði, en það er þó tekið fram við uppröðun græjanna í 
50 efstu sætunum.

Græjurnar má þó að sjálfsögðu kaupa á ferðum erlendis eða með 
aðstoð erlendra netverslana. Verð sem birt er í greininni er fengið 
hjá íslenskum verslunum eða er áætlað út frá verði vestanhafs að 
viðbættri tollálagningu og virðisaukaskatti við flutning til lands-
ins. Nánari upplýsingar, tengla og ítarefni má finna í upprunalegri 
umfjöllun PC World á slóðinni find.pcworld.com/53158.

1. INTEL CORE DUO
Fartölvu/borðtölvuörgjörvi (frá u.þ.b. 30.000 kr.; fæst í flestum 
helstu tölvuverslunum). Core Duo örgjörvinn frá Intel skilar öfl-
ugustu fjölvinnslu sem nokkurn tímann hefur þekkst í fartölvum en 
er jafnframt ótrúlega sparneytinn, sem lengir líftíma rafhlaðanna. 
Core Duo örgjörvinn er svo góður að hann er ekki einungis lang-
besti kosturinn fyrir PC fartölvur, heldur einnig fyrir nýjustu far- 
og borðtölvurnar frá Apple (sem geta nú keyrt Windows). Í haust 
kom svo á markað Core 2 Duo, sem er kröftugasti borðtölvuör-
gjörvi sem hannaður hefur verið.
Core Duo hefur veitt Intel umtalsvert forskot á fartölvumarkaðnum 
og þótt Athlon 64 X2 DualCore (sem er hér í næsta sæti á lista-
num) sé verulega góður hefur framleiðandanum, AMD, ekki tekist 
að ná sömu gæðum í fartölvuörgjörvunum og Intel.

2. AMD ATHLON 64 X2 DUAL-CORE
Borðtölvuörgjörvi (frá u.þ.b. 20.000 kr.; fæst í flestum helstu 
tölvuverslunum). Þetta var fyrsti borðtölvuörgjörvinn sem byggði 
á tvíkjarnatækni og var sá öflugasti þar til Intel gaf út Core 2 Duo 
örgjörvann í haust. Ef þið þurfið verulegt afl til að keyra kröfuhörð 
forrit og þurfið ekki að flakka um með tölvuna er X2 engu að síður 
frábær kostur.

3. CRAIGSLIST.ORG
Smáauglýsingar á Netinu (að mestu leyti ókeypis). Nú er búið að 
stofna Craigslist í yfir 200 borgum um allan heim, enda ekki að 
furða, því að þessi smáauglýsingaþjónusta hefur sýnt hve hressilega 

TOPP 100 LISTINN • (1-50)

er smurt á smáauglýsingasölu dagblaðanna. Craigslist er ekki enn 
kominn til Íslands, en þangað til er þetta frábær byrjunarreitur fyrir 
Íslendinga sem eru að flytja til útlanda.

4. APPLE IPOD NANO
Tónlistarspilari (u.þ.b. 21.000 – 35.000 kr.; www.apple.is). Hér 
fæst allt að 8 GB geymslupláss í örsmáu tæki sem engu að síður er 
með pláss fyrir bjartan litaskjá. Nanó-inn á það til að rispast, en er 
svalur engu að síður.
 
5. SEAGATE 160GB PORTABLE HARD DRIVE

Utanáliggjandi harður diskur (u.þ.b. 28.000 kr.; t.d. www.direct.
is). Þessi harði diskur var einn af þeim fyrstu til að nota svokallaða 
PMR-tækni til að troða enn meira gagnamagni á lítið svæði. Annar 
harður diskur frá Seagate sem nýtir PMR, Barracuda 7200.10 er 
fyrsti harði diskurinn fyrir borðtölvur sem nær 750 GB markinu.

6. GOOGLE EARTH
Gervihnattaforrit (ókeypis; earth.google.com). Fréttastöðvar nota 
Google Earth til að skoða átakasvæði í Írak, en við getum notað 
það til að skoða hús nágrannanna eða ferðast til annarra heimshluta 
í heimilistölvunni. 

7. ADOBE PREMIERE ELEMENTS 2
Vídeóvinnsluforrit (u.þ.b. 7.500 kr.; www.adobe.com). Þetta öfl-
uga og örugga vídeóvinnsluforrit kostar um það bil einn áttunda af 
verði stóra bróður, Premiere Pro, sem er forrit Adobe fyrir atvinnu-

menn í vídeóklippingum. Og það er svo vel hannað að maður sér 
varla muninn á þessum tveimur. 

8. CANON EOS 30D
Stafræn SLR myndavél (159.900 kr.; t.d. www.hanspetersen.is). 
Hér býður Canon 8,2-megapixla myndavél sem inniheldur fjöl-
marga háþróaða eiginleika Canon EOS 5D, en á mun betra verði. 
Þess myndavél stóð sig að auki einstaklega vel í gæðaprófunum PC 
World. 

9. YOUTUBE.COM
Vídeóvefur (ókeypis). Hér má finna myndskeið af öllum stærðum 
og gerðum frá áhugafólki um allan heim og hægt er að senda inn 
sitt eigið framlag án nokkurs kostnaðar.

10. APPLE BOOT CAMP
Ræsiforrit fyrir Makka (ókeypis; www.apple.com/macosx/boot-
camp). Þótt ótrúlegt megi virðast hefur Apple loksins gefið leyfi 
fyrir því að keyra Windows-stýrikerfið á Makka með þessu ókeypis 
forriti. Næst: Keyrum Mac OS stýrikerfið á Windows tölvum – eða 
fylgjumst með svínum fljúga um himinhvolfið.

11. ADOBE PHOTOSHOP ELEMENTS 4
Myndvinnsluforrit (9.900 kr.; t.d. www.tolvulistinn.is). Nýj-
asta útgáfan af Elements er flottasta og öflugasta myndvinnslu- og 
myndskipulagningarforrit sem fæst fyrir minni fjárhæð en 100.000 
krónur (sem er verðið á Photoshop CS2 myndvinnsluforritinu fyrir 
fagmenn).

  VEFFYRIRTÆKI ÁRSINS
Yahoo hefur þróast langt umfram það að vera bara leitarvél, því 
fyrirtækið hefur nú umbreytt sér í eitt mesta þróunarfyrirtækið á 
Vefnum. Þetta má t.d. sjá á frábærum endurbótum á Yahoo Mail 
(nr. 30) og Yahoo Maps (nr. 56), skynsamlegum yfirtökum á spenn-
andi veffyrirtækjum á borð við Del.icio.us (nr. 93) og Flickr (nr. 78) 
og þróun Yahoo 360 vefsvæðanna og Yahoo Music Engine (nr. 73). 
Google fær e.t.v. mun meiri athygli, en Yahoo hefur komið meiru í 
verk upp á síðkastið.

1. SÆTI: Vara ársins:
Intel Core Duo

14. OG 18 SÆTI: Toshiba HD-A1, 

fyrsti HD-spilarinn á markaðnum 

og Sonos ZonePlayer 80.

6. SÆTI: Tjörnin, 
Ráðhúsið og 
Austurvöllur með 
augum Google 
Earth.

12. MOZILLA FIREFOX
Netvafri (ókeypis; www.firefox.com). Varan sem trónaði á toppi 
þessa lista árið 2005 heldur áfram að þróast og fæst nú með fleiri 
eiginleikum og meira öryggi en Internet Explorer frá Microsoft.
 
13. ENGADGET.COM

Græjublogg (ókeypis). Jafnvel þótt ritstjórn Engadget myndi 
ákveða að fjalla eingöngu um spurningaþætti og golfvallahönnun 
myndum við samt halda áfram að lesa bloggið, bara vegna þess 
hversu beittir og skemmtilegir höfundarnir eru. 

14. TOSHIBA HD-A1
HD DVD spilari (u.þ.b. 50.000 kr.; fæst ekki á Íslandi). HD-
A1var fyrsti háupplausnargeislaspilarinn sem kom á markaðinn og 
er líklegt að hann verði að auki sá ódýrasti um nokkurt skeið. Nú 
styttist í að við getum kvatt 5.000 króna DVD spilarann og tekið á 
móti nýja tímanum í guðdómlegri háupplausn.

15. TOSHIBA QOSMIO G35-AV600
Öflug fartölva (u.þ.b. 250.000 kr; fæst ekki á Íslandi). Hin svala 
Qosmio fartölvulína varð jafnvel enn betri á þessu ári og reyndar 
er þessi tölva besta fartölvan með Media Center möguleikum sem 
blaðamenn PC World hafa kynnst. Spurningin er bara hvenær 
íslenskur umboðsaðili Toshiba fartölva kemur fram á sjónarsviðið.

16. nVIDIA GEFORCE 7600 GT
Kubbasett fyrir skjákort (u.þ.b. 15.000 kr.; t.d. www.tolvuvirkni.
net). Listinn okkar er ekki byggður á besta verðinu, en það var 
engin leið að sleppa þessu öfluga kubbasetti. Alger kostakjör á 
skjákortamarkaðinum. 

17. GOOGLE
Leitarvél (ókeypis). Hin hreina og hraðvirka leitarsíða Google gerir 
það að verkum að hún er mest notaða og best liðna leitarvélin á 
Netinu. Ef þið viljið t.d. fræðast betur um vöru sem nefnd er hér á 
topp 100 listanum er langeinfaldasta leiðin að slá heiti hennar inn í 
Google. Hefur þú „gúglað“ eitthvað í dag?

18. SONOS ZONEPLAYER 80
Stafrænn tónlistarspilari (u.þ.b. 35.000 kr.; fæst ekki á Íslandi). 
ZonePlayer er fínasta lausn til að senda tónlist þráðlaust úr tölvunni 
í heimilishljómtækin. Þessi útgáfa er ekki með magnarann sem 
fylgdi fyrirrennaranum og því er verðið mun lægra.

19. GUITAR HERO
Tölvuleikur (9.990 kr.; t.d. www.bt.is). Tölvuleikurinn Guitar 
Hero frá Red Octane veitir okkur tækifæri til að láta gamla gít-
arhetjudrauma rætast. Þessi tölvuleikur fyrir PlayStation 2 leikja-
tölvuna frá Sony er ótrúlega ávanabindandi og vekur lukku hjá 
öllum aldurshópum og báðum kynjum. Allir vilja hamast eins og 
Clapton á gítarnum sem fylgir með leiknum um leið og þeir sjá 
hvernig þetta virkar allt saman. 

  VÉLBÚNAÐARFYRIRTÆKI ÁRSINS
Með verulegt fjármagn til þróunar og mann með miklar hugsjónir í 
brúnni kynnti Apple enn og aftur vörur á þessu ári sem létu keppi-
nautana skammast sín. Vídeó-iPod spilararnir (nr. 36) vöktu lukku, 
Makkarnir sem keyrðu á Core-Duo örgjörvunum (nr. 35) hafa aukið 
markaðinn fyrir Intel-örgjörva og Boot Camp hugbúnaðurinn (nr. 
10) hefur opnað dyrnar fyrir keyrslu Windows á Makkatölvum. Við 
höldum í vonina um að sumar hönnunarhugmyndir snillinganna hjá 
Apple veki einhvern neista meðal hinna fyrirtækjanna í bransanum.13. SÆTI: Engadget bloggið er með þeim beittari í

tæknibransanum.

22. SÆTI: Ubuntu-
útgáfan af Linux 
líkist Windows
að mörgu leyti.

20. YAMAHA RX-V4600
Heimabíómóttakari (u.þ.b. 120.000 kr.; fæst ekki á Íslandi). RX-
V4600 er fyrsta tækið sinnar tegundar sem tekur á móti háupp-
lausnarútvarpssendingum, sem hljóma tærar og nást betur en hefð-
bundnar AM og FM útsendingar. 

21. PIONEER BDR-101A
Blu-ray spilari (u.þ.b. 100.000 kr.; fæst ekki á Íslandi). Þetta var 
fyrsti Blu-ray spilarinn sem kom á markað, en öfugt við það sem 
margir hefðu haldið var hann í formi innbyggðs spilara fyrir PC-
tölvur til að taka öryggisafrit af miklu magni gagna, en ekki ætlaður 
sem spilari hágæðamynda fyrir sjónvarp. 

22. ADOBE PHOTOSHOP CS2
Myndvinnsluforrit (99.900 kr.; t.d. www.tolvulistinn.is). Allt 
sem þið viljið gera við stafræna mynd getið þið gert með Photo-
shop CS2. Þeir sem eru ekki atvinnumenn í faginu geta hins vegar 
forðast óþarfa kostnað með því að velja frekar Photoshop Elements 
(sem er í 11. sæti listans).

23. CITRIX GOTOMYPC 5
Fjaraðgangur (u.þ.b. 1.500 kr. á mánuði; www.citrix.com). 
Breytið hvaða veftengdri tölvu sem er í klón af tölvunni ykkar, 
þannig að þið getið nálgast sömu forrit, skrár og netkerfi hvar sem 
er. GoToMyPC er svolítið dýr þjónusta, en skjótvirk, örugg og 
vandræðalaus.

24. DEALNEWS.COM
Tilboð á Netinu (ókeypis). Margir vefir fylgjast með nettilboðum, 
en Dealnews gerir meira en bara sýna tengil á viðkomandi net-
verslun. Þessi þjónusta segir manni meira að segja hvort tilboðið nú 
sé betra en tilboðið í síðustu viku.

25. PALM GPS NAVIGATOR
GPS-tæki (u.þ.b. 25.000 kr.; fæst ekki á Íslandi). Skýr notendaskil 
og áreiðanlegar leiðbeiningar gera þetta tæki að frábærri viðbót við 
allar Palm-lófatölvur.
 
26. MIONET

Fjaraðgangur (u.þ.b. 500 kr. á mánuði; www.mionet.com). Þetta 
er fjaraðgangur sem virkar í báðar áttir og gerir notendum þannig 
kleift að tengjast vinnutölvunni að heiman og öfugt. Einnig má 
nýta þjónustuna til að deila gögnum á öruggan hátt með öðrum 
– án þess að þurfa að hafa áhyggjur af eldveggjum.
 
27. UBUNTU

Linux útgáfa (ókeypis; www.ubuntu.com). Nýjasta útgáfan af 
Ubuntu er með notendaskil sem Windows-notendur eiga ekki í 
vandræðum með að nýta sér. 

28. MOZILLA THUNDERBIRD 1.5
Tölvupóstforrit (ókeypis; www.mozilla.com). Frábær ruslpóstsía 
og vel heppnaður netfangalisti gera Thunderbird að besta tölvu-
póstforritinu fyrir rafræn samskipti, óháð verði. 

  HUGBÚNAÐARFYRIRTÆKI ÁRSINS
Á tíunda áratug síðustu aldar var Adobe þekkt fyrir hugbúnað handa 
fagmönnum á meðan smærri útgáfur þess fyrir neytendamarkaðinn 
voru mun slappari. Nú framleiðir fyrirtækið hins vegar frábær forrit 
fyrir 10.000 krónur eða þar um bil sem almenningur getur notað – til 
dæmis Premiere Elements 2 (nr. 7) og Photoshop Elements 4 (nr. 
11) – en heldur um leið áfram að þróa fagmannaútgáfurnar. Hvernig 
hefur Adobe efni á að selja forrit með 90% af virkni Photoshop fyrir 
einungis 10% verðsins? Svarið liggur í magninu.

48. SÆTI: Opera-
vafrinn er troð-
fullur af alls kyns 
góðgæti fyrir 
harða netnot-
endur.

35. SÆTI: Stinga má þessum Makka í vasann á frakka.

46. SÆTI: Creative Zen Vision:M sýnir að iPodinn er ekki 
eini spilarinn á markaðnum.

29. SÆTI: Canon 
fjölnotatækið 
er með mjög 
þægilegum LCD-
litaskjá.

29.  CANON PIXMA MP950
Fjölnotatæki (u.þ.b. 40.000 kr.; fæst ekki á Íslandi). Meðal helstu 
kosta MP950 fjölnotatækisins er frábær 3,6 tommu litaskjár og 
prentupplausn upp á 3200 x 6400 díla á tommu, sem setur hann á 
stall með bestu fjölnotatækjum hvað varðar ljósmyndaprentun.

30. YAHOO MAIL (BETA)
Vefpóstur (ókeypis; advision.webevents.yahoo.com/mailbeta). 
Þessi prufuútgáfa frá Yahoo er flottasti vefpóstur sem við höfum 
séð. Hönnunin er byggð á Ajax-forritun og hermir á þægilegan en 
hreinlegan hátt eftir Outlook Express.

31. TIVo
Stafrænt sjónvarpsupptökutæki (fæst ekki á Íslandi). Tivo-tæknin 
hefur slegið í gegn vestanhafs, en enn bólar ekkert á viðlíka þjón-
ustu hér á landi.

32. AVVENU
Fjaraðgangur að skrám (ókeypis; www.avvenu.com). Notið þetta 
tól til að setja borðtölvuna upp sem einfaldan skráamiðlara sem 
vinir og fjölskylda geta nálgast í gegnum Internetið. Avvenu er frá-
bært til að deila stafrænum myndum með öðrum án þess að þurfa 
að senda þær með tölvupósti.

33. BLOGGER
Bloggþjónusta (ókeypis; www.blogger.com). Þetta er ekki þróa-
ðasta bloggtólið sem til er, en það er ókeypis og einfalt í notkun. 

Það virkar með Hello-þjónustu Google sem geymir og birtir 
myndir ókeypis og hægt er að senda myndir beint úr gemsanum 
inn á bloggið.

34. SONY CYBER-SHOT DSC-R1
Stafræn myndavél (99.950 kr.; www.sonycenter.is). Þessi 10.3 
megapixla myndavél flokkast ekki sem SLR (Single-Lens Reflex), en 
margir notendur segja að hún sé eins nálægt því og þeir þurfa. Og 
ólíkt flestum stafrænum SLR-vélum er DSC-RI með LCD-skjá sem 
sýnir það sem verið er að taka mynd af.

35. APPLE MAC MINI
Ódýr borðtölva (59.990 til 89.990 kr.; www.apple.is). Þessi ódýra, 
tvíkjarna Apple-vél er með Intel-hjarta og Makkasál. Hún keyrir á 
Mac OS, en getur einnig keyrt Windows XP með Boot Camp.

36. APPLE iPOD
Stafrænn tónlistar- og vídeóspilari (39.990 til 55.990 kr). Vídeó-
iPodinn er eina tækið með 2,5 tommu skjá sem við gætum hugsað 
okkur að nota til að horfa á Desperate Housewives. Sem þýðir þó 
ekki að við horfum nokkurn tímann á Desperate Housewives…

37. LENOVO THINKPAD X60S
Ofurlétt fartölva (209.900 kr.; www.nyherji.is). Þó að þessi frábæra 
1,5 kílóa fartölva sé ekki með innbyggðu geisladrifi er hún með 
besta lyklaborð sem finnst á fartölvum í þessum þyngdarflokki. Nýj-
asti Core Duo örgjörvinn sér að auki til þess að aflið sé nægilegt.

  VERSTA FYRIRTÆKI ÁRSINS
Við höfum það á tilfinningunni að Sony treysti ekki fólki. Mörg af 
mistökum fyrirtækisins síðustu misserin hafa með höfundarrétt-
arvarnir að gera. Fyrst var klúðrið með tónlistardiskana sem settu 
upp vírusbúnað á tölvum til að fela stafræna höfundarréttarvörn og 
opnuðu um leið tölvurnar fyrir vírusum. Síðan komu tafir á mark-
aðssetningu Blu-ray spilaranna vegna vandræða með þróun á 
höfundarréttarvörnum og vegna þess þurfti Sony að fresta útgáfu 
PlayStation 3 leikjatölvunnar. Og allt þetta gerir fyrirtæki sem kom 
afritun svo að segja af stað á sínum tíma með Betamax-tækninni. 

44. SÆTI: Olympus 
Evolt E-330 SLR-
myndavélin er með 
spennandi eig-
inleikum.

30. SÆTI: 
Beta-
útgáfan af 
nýjum vef-
pósti Yahoo 

lofar góðu.

38. SIDESTEP.COM
Ferðavefur (ókeypis). Það getur tekið á taugarnar að leita að bestu 
tilboðunum þegar leggja á upp í ferðalög. En SideStep.com safnar 
upplýsingum um fargjöld frá fjölmörgum flugfélögum, maður 
einfaldlega merkir í kassa til að sía leitarniðurstöðurnar. Að auki má 
nýta vefinn til að panta bílaleigubíla og hótel.

39. WINDOWS LIVE LOCAL
Kortaþjónusta (ókeypis; maps.live.com). Með því að bjóða upp á 
flott kort með ítarlegum myndum af sumum stöðum virkar þessi 
þjónusta Microsoft eins og samkrull af Google Earth og Yahoo 
Maps (sem er gott).

40. CREATIVE SOUND BLASTER X-FI
Hljóðkort (frá 15.000 – 40.000 kr.; fæst í ýmsum tölvubúðum). 
Creative verðskuldar hrós fyrir að bjóða hágæða hljóðvinnslu á borð 
við margrása DVD-hljóðspilun í PC-tölvum. X-Fi er með 7.1 rása 
útgangi og sérhæft vinnsluminni til að geyma hljóðskrár, sem bætir 
tölvuleikjavinnsluna þegar mikið er að gerast í einu.

41. ALIENWARE AURORA 7500
Öflug borðtölva (frá 180.000 krónum og upp úr; fæst ekki á 
Íslandi). Það er hægt að sérsníða þessa tölvu með ýmsum íhlutum 
og öflugasta samsetningin fær alla leikjaáhugamenn til að missa 
stjórn á munnvatninu. Við lýsum eftir umboðsaðila á Íslandi…

42. NEC MULTISYNC LCD 2180WG-LED
Flatskjár (u.þ.b. 700.000 kr.; fæst ekki á Íslandi). Hér er kominn 
fyrsti tölvuskjárinn sem notar LED-baklýsingu til að auka skýrleika 
myndarinnar og andstæður (contrast). Afraksturinn er ótrúlegur og 
það er ljóst að LED-tæknin er komin til að vera í tölvuskjáunum. 
Verðið er þó ekki fyrir meðaljóninn enn sem komið er.

43. APPLE ITUNES
Hugbúnaður fyrir tónlistarspilun (ókeypis; www.apple.com/
itunes). Einstaklega vel heppnaður hugbúnaður í alla staði, jafnvel 
þótt maður eigi ekki iPod. Bæði til í Makka og PC-útgáfum. 

44. OLYMPUS EVOLT E-330
Stafræn SLR myndavél (94.900 kr., www.ormsson.is). E-330 
myndavélin er með skjá sem sýnir lifandi mynd af viðfangsefninu – 
fyrsta SLR-myndavélin með slíkum eiginleika. Að auki er hún með 
gott tól til að fjarlægja ryk (sem er algengt vandamál SLR-véla). 

45. ULTIMATE EARS SUPER.FI 5 PRO
Heyrnartól (u.þ.b. 25.000 krónur, fæst ekki á Íslandi). Hér fást 
svipuð hljómgæði og með hinum háþróuðu Shure E5C, en verðið 
er mun lægra. Hönnunin er einnig góð hvað varðar hljóðeinangrun.
 
46. CREATIVE ZEN VISION:M

Stafrænn tónlistar- og vídeóspilari (35.900 kr., www.start.
is). Frábær myndgæði, góð notendaskil og langur líftími rafhlaða 
gera þetta að verðugum keppinauti iPodsins fyrir þá sem vilja vera 
öðruvísi en allir hinir.

47. GOOGLE DESKTOP
Skjáborðsleitartól (ókeypis, desktop.google.com). Hvar settirðu 
aftur þessa skrá? Leitin tæki sennilega 10 mínútur með innbyggðu 
leitartóli Windows – en 10 sekúndur með Google Desktop.
 
48. OPERA 9 

Netvafri (ókeypis; www.opera.com). Opera-vafrinn á skilda mun 
meiri athygli en hann jafnan fær. Opera 9 er troðfullur af alls konar 
frábærum eiginleikum á borð við auglýsinga- og grafíkbana.

49. MITSUBISHI XD460U
Skjávarpi (u.þ.b. 210.000 krónur; fæst ekki á Íslandi). XD460U 
fékk háa einkunn fyrir myndgæði í prófunum PC World og hentar 
vel bæði fyrir fundarherbergið og setustofuna. 

50. STUMBLEUPON
Vafraviðbót (ókeypis; www.stumbleupon.com). Notandinn skil-
greinir áhugasvið sín og síðan getur hann smellt á hnapp í Firefox 
sem sendir hann handahófskennt á vefsíðu sem fellur að þessum 
áhugasviðum.

19. SÆTI: 
Guitarhero kallar 
fram gamla luftgít-
arinn á örskots-
stundu.

100 BESTU VÖRUR ÁRSINS 2006

51. Vonage
Stafræn símaþjónusta 

52. NoScript 1.1.4
Vafraviðbót 
 
53. Webroot Spy Sweeper 4.5
Njósnavarnabúnaður 

54. Microsoft Natural Ergonomic Keyboard 
4000
Lyklaborð 

55. Western Digital Raptor X
Harður diskur 

56. Yahoo Maps
Netkortaþjónusta 

57. Intuit Quicken Premier 2006
Fjárhagsforrit 

58. ATI Radeon X1900 XTX
Skjákort 

59. Javacool EULAlyzer Personal 1.1
Greiningartól fyrir notendasamninga 

60. Eizo FlexScan S2410W
24-tommu LCD tölvuflatskjár

61. Kosmix.com
Leitarvél 

62. T-Mobile SDA
GSM-sími 

63. Asus A8N32-SLI Deluxe
Móðurborð 

64. Dell UltraSharp 3007WFP
30-tommu LCD tölvuflatskjár 

65. Meebo (alpha)
Spjallforrit 

66. Corel Painter IX.5
Myndvinnsluforrit 

67. Samsung LN-S3251D
Flatskjásjónvarp 
68. Cerulean Studios Trillian 3.1
Spjallforrit 

69. Rhapsody
Tónlistarþjónusta á Netinu 

70. In2M Mvelopes Personal 3
Fjármálaþjónusta á Netinu 

71. Canon Pixma IP6600D
Ljósmyndaprentari 

72. EMC Retrospect Professional 7.5
Afritunarhugbúnaður 

73. Yahoo Music Engine 1.1
Tónlistarþjónusta á Netinu/hugbúnaður 

74. Network Magic
Stillingarbúnaður fyrir heimanetkerfi 

75. Z-Wave
Fjarstýribúnaður fyrir heimilið

76. BitDefender 9 Standard
Vírusvörn 

77. Sage Software Simply Accounting Basic 
13
Fjárhagsforrit fyrir smærri fyrirtæki 

78. Flickr
Vefsvæði fyrir stafrænar ljósmyndir 

79. Nero 7 Ultra Edition
CD/DVD skrifarabúnaður 

80. Nuance Dragon NaturallySpeaking 8
Raddgreinihugbúnaður 

81. Kodak EasyShare Gallery
Framköllunarþjónusta 

82. EvDO
Þráðlaus breiðbandsþjónusta 

83. LaCie d2 Hard Drive Serial ATA
Utanáliggjandi harður diskur 

84. HP Md5880n
DLP sjónvarp 

85. Qnext 2
Jafningjanetslausn 

86. Salling Clicker 3
Fjarstýring fyrir glærusýningar

87. Epson Perfection V700
Ljósmyndaskanni 

88. Mindjet MindManager Pro 6
Hugbúnaður fyrir gagnaskipulagningu 

89. Microsoft Xbox 360
Leikjatölva 

90. iRiver Clix
Stafrænn tónlistar- og vídeóspilari 

91. Fujifilm FinePix E900
Einföld stafræn myndavél 

92. nVidia GeForce 7900 GTX
Skjákort 

93. Del.icio.us
Vistun á nettenglum 

94. Serious Magic Ovation
Viðbót við PowerPoint 

95. WordPress
Bloggtól 

96. Amazon A9 Toolbar
Tólastika fyrir netleit 

97. ThinkFree Office Online
Skrifstofuvöndull á Netinu 

98. Greasemonkey
Viðbót við Firefox 

99. NewsGator FeedDemon 2
RSS-lesari 

100. Sysinternals Rootkit Revealer 1.7
Njósnavarnabúnaður 

Nánari upplýsingar um þessar vörur má finna á slóðinni

find.pcworld.com/53158

TOPP 100 LISTINN • (51-100)

TÖLVUPÓSTURINN TIL ...
STEFÁN JÓN HAFSTEIN,
NÝRÁÐINN VERKEFNASTJÓRI ÞRÓUNARSAMVINNUSTOFNUNAR ÍSLANDS Í NAMIBÍU:

Ertu að kveðja pólitíkina og hver eru brýnustu verkefnin 
sem bíða þín hjá Þróunarsamvinnustofnun í Namibíu?

„Nei, ég er ekki að kveðja pólitíkina með því að taka að mér 
tveggja ára verkefni í Namibíu fyrir Þróunarsamvinnustofnun. Í 
mínum huga er „pólitíkin“ nefnilega ekki það sem menn eru að 
bardúsa innan veggja flokkanna á hverjum tíma, eða klifrið upp 
metorðastigann, heldur samfélagsþjónusta í víðum skilningi. Að 
fara til Afríku og vinna að samfélagsmálum er í raun alveg það 
sama og ég hef gert í borginni, þetta er sama hugsjón eða köllun, 
bara nýr staður.  Varðandi „pólitíkina“ í þröngum skilningi þá fer 
ég aðeins í tveggja ára leyfi frá borgarstjórn og á örugga innkomu 
af fullum krafti aftur einu og hálfu ári fyrir kosningar sem fram 

fara 2010. Þar hef ég áhuga á að vera í forystu, ef vilji fólksins er 
sá. Verkefnin í Namibíu eru krefjandi og heillandi í senn. Íslend-
ingar hafa til þessa stutt þróun sjávarútvegs í þessu landi, en ætla 
nú að beina kröftum að samfélagslegri uppbyggingu í þágu fólks 
sem þarf að laga sig að nýjum lifnaðarháttum vegna breyttra 
aðstæðna. Þetta geta verið verkefni á borð við að bora eftir vatni, 
stofna skóla, koma á fullorðinsfræðslu og ýmislegt af þeim toga. 
Ég verð því lítið við skrifborð í Namibíu og hlakka til að komast 
út á mörkina. Veit frá fornu fari að slíkt á vel við mig.“

Samfélagsþjónusta í víðum skilningi

UMSJÓN: SIGURÐUR BOGI SÆVARSSON

STEINGRÍMUR J. SIGFÚSSON,

FORMAÐUR VG.

Þú sendir frá þér bókina Við öll. 

Hvernig hafa viðtökurnar verið 

og hver er boðskapurinn? 

„Bókin hefur fengið ágætis viðtökur. Það stóð aldrei til að þetta yrði nein 

metsölubók í jólabókaflóðinu sem væri að keppa við Arnald Indriðason 

eða aðra slíka en hún hefur bara selst nokkuð jafnt og vel, segir forlagið. 

Þetta er pólitísk rökræðubók, tilboð um umræðu. Ég fer yfir uppbygg-

ingu og þróun íslensks samfélags á síðustu öld, tuttugustu öldinni, ræði 

stöðu okkar í dag en spái þó fyrst og fremst í framhaldið. Ég reyni að 

nálgast hlutina heildstætt og setja þá í samhengi þannig að hugtök eins 

og hnattvæðing, sjálfbær þróun, samábyrgt velferðarsamfélag, kvenfrelsi, 

nýfrjálshyggja, stóriðjustefna og fleira koma þarna við sögu. Það eru vænt-

anlega ekki mikil tíðindi að ég kemst að því að vænlegast sé fyrir okkur 

að halda fast í norræna velferðarmódelið sem samfélagsfyrirmynd, standa 

vörð um óspillta náttúru landsins, vera boðberar friðar- og afvopnunar og 

félagslegrar alþjóðahyggju í utanríkismálum, setja ofurvaldi fjármagns og 

stórfyrirtækja skorður og fleira í þeim dúr. Aðalkrafan sem bókin gerir til 

lesenda er að þeir hafi áhuga á mannlegu samfélagi og þróun þess.“

Tilboð um rökræðu

SIGURÐUR ARNALDS,

UPPLÝSINGAFULLTRÚI

KÁRAHNJÚKAVIRKJUNAR.

Hvenær verður vatni hleypt

á hin 40 km aðrennslisgöng

og hve margir starfsmenn eru 

núna á Kárahnjúkasvæðinu?

„Stefnt er að því að ljúka margs konar bergstyrkingum, 

steyptum mannvirkjum og öðrum frágangi í aðrennslis-

göngunum þannig að vatn komist í þau í maí. Unnið 

er að því að taka út borana núna, en einn þeirra fer í að 

bora göng í átt að Jökulsá í Fljótsdal, um 8,5 km. Sú 

vinna byrjar í febrúar eða mars og stendur fram undir 

vor 2008. Það eru um það bil 1500 manns við vinnu á 

Kárahnjúkasvæðinu þessa stundina.“

Borar og bergstyrking

ÁGÚST EINARSSON,
NÝRÁÐINN REKTOR VIÐSKIPTA-
HÁSKÓLANS AÐ BIFRÖST:

Hvaða nýjar áherslur ætlar 
þú að koma með að Bifröst?

„Ég mun efla kennslu, einblína á það sem við gerum vel, auka tengsl við atvinnulífið, styrkja fjárhag skólans og fá fleiri úr atvinnulífinu, fyrirtæki og einstaklinga í lið með mér til að efla skólann. Einnig vil ég auka rann-sóknir, vera með útgáfur, bæði í prentuðu formi og á Netinu, og vera með fyrirlestraröð fólks úr atvinnulífinu sem verður hluti námsefnisins. Ég vil auka samvinnu milli háskóla hérlendis og bjóða upp á sérhæft nám fyrir útlendinga og að Bifröst verði þekktur kostur fyrir þá sem vilja fá góða menntun, hvort sem það eru Íslendingar eða útlendingar. Ég vil að háskólafólk, sama hvaðan það er útskrifað, geti komið að Bifröst og tekið námskeið í nýjustu fræðunum á sínu sviði og tekið próf til eininga og ég vil samvinnu við samtök á vinnumarkaði um slíkt. Meginmálið er samt að fólki eigi að líða vel á Bifröst, nemendum, kennurum og öðru starfsfólki, og að það sé ánægt. Ég vil koma nemendum til meiri þroska og stuðla að því að þeir séu hamingjusamir á Bifröst og síðar í lífi sínu og skapi þar vinatengsl sem endast alla ævi.

Þroski og hamingja

„Bókin hefur fengið ágætis viðtökur. Það stóð aldrei til að þetta yrði nein 

metsölubók í jólabókaflóðinu sem væri að keppa við Arnald Indriðason 

eða aðra slíka en hún hefur bara selst nokkuð jafnt og vel, segir forlagið. 

Þetta er pólitísk rökræðubók, tilboð um umræðu. Ég fer yfir uppbygg-

ingu og þróun íslensks samfélags á síðustu öld, tuttugustu öldinni, ræði 

stöðu okkar í dag en spái þó fyrst og fremst í framhaldið. Ég reyni að 

nálgast hlutina heildstætt og setja þá í samhengi þannig að hugtök eins 

og hnattvæðing, sjálfbær þróun, samábyrgt velferðarsamfélag, kvenfrelsi, 

nýfrjálshyggja, stóriðjustefna og fleira koma þarna við sögu. Það eru vænt-

anlega ekki mikil tíðindi að ég kemst að því að vænlegast sé fyrir okkur 

að halda fast í norræna velferðarmódelið sem samfélagsfyrirmynd, standa 

vörð um óspillta náttúru landsins, vera boðberar friðar- og afvopnunar og 

félagslegrar alþjóðahyggju í utanríkismálum, setja ofurvaldi fjármagns og 

stórfyrirtækja skorður og fleira í þeim dúr. Aðalkrafan sem bókin gerir til 

lesenda er að þeir hafi áhuga á mannlegu samfélagi og þróun þess.“

ÓLÖF SNÆHÓLM BALDURS-DÓTTIR, UPPLÝSINGA FULLTRÚI 
SLYSAVARNAFÉLAGSINS LANDSBJARGAR.

Hve miklu eyða Íslendingar í kaup á flugeldum?

„Slíkar tölur liggja ekki fyrir, en fullyrða má að engin 

fjáröflunarleið önnur skipti björgunarsveitirnar í land-

inu jafn miklu máli. Ég er ekki með það á hreinu 

hversu miklu er eytt í flugelda um áramótin á mínu 

heimili. Það eru nefnilega skiptar skoðanir á því hvað 

skuli kaupa og því eru oftar en ekki farnar tvær ferðir 
á flugeldamarkað björgunarsveitanna, ég fer eina 
ferð og maðurinn eina. Blys og stjörnuljós eru í 
mínum innkaupapoka en stórir flugeldar og skot-
kökur í hans. Ég kíkti á flugeldalager félagsins fyrir 
skömmu og sá þar fullt af spennandi vörum sem 
mig langar að prófa. Kannski verður maðurinn 
með rokeldspýtur og ýlur í poka en ég með stórar 
skottertur og risaflugelda, hver veit?  En eitt er 
víst, við verðum öll með öryggisgleraugu og með 
góða vettlinga

Mikilvæg fjáröflun

ÓLAFUR INGI ÓLAFSSON,FRAMKVÆMDASTJÓRI ÍSLENSKU AUGLÝSINGASTOFUNNAR: 

Hve stór er auglýsingakakan og hvaða rými er fyrir nýja fjölmiðla?

„Sumir halda að auglýsingakakan sé ótakmörkuð auðlind og stækki eftir því sem fleiri fjölmiðlar vilji ná sér í bita af henni. Það er reyndar rétt að hún hefur stækkað nokkuð í uppsveiflu síðustu ára, en baráttan um molana verður samt sífellt harðari. Það þarf enga sérfræðinga til að benda okkur á stóru breytingarnar sem orðið hafa á fjölmiðlanotkun, við finnum þær og sjáum allt í kringum okkur. Sjón-varpsáhorf er margfalt dreifðara en áður og fólk ver sífellt styttri tíma til lesturs dagblaða þrátt fyrir stóraukið framboð, – en liggur á Netinu! Hlutur 

dagblaðanna í auglýsingakökunni er nú um 55% og er í sögulegu hámarki. Það er nánast útilokað að hugsa sér að sá hlutur stækki, jafnvel þótt blöðum fjölgi eins og útlit virðist vera fyrir. Hlutur ljós-vakamiðlanna – um 35% – er heldur ekki líklegur til að stækka ef mið er tekið af þróuninni mjög víða um heim. Auglýsendur leggja allt kapp á að komast nær viðskiptavininum með það í huga að skilja og upp-fylla þarfir hans betur á einstaklingsgrundvelli. Þar er veraldarvefurinn auðvitað þungamiðjan.“

Takmörkuð auðlind

HEIÐRÚN JÓNSDÓTTIR,

FRAMKVÆMDASTJÓRI STARFSÞRÓUNAR- OG SAMSKIPTASVIÐS 

EIMSKIPS:

Hve margir eru starfsmenn Eimskips, og hvað þarf 

helst að samræma í starfsmannamálum á milli landa?

„Til skamms tíma voru starfsmenn Eimskips rétt 

um eitt þúsund og hafði fjöldinn verið á því róli 

um nokkurt skeið. Sl. ár hefur Eimskip vaxið gríð-

arlega, bæði í innri vexti en þá ekki síður í ytri vexti. 

Stærstu kaup félagsins voru nú í nóvember þegar 

gengið var frá kaupum á kanadíska fyrirtækinu Atlas 

Cold Storage, sem er eitt stærsta fyrirtæki heims á 

sviði kæli- og frystiflutninga. Með kaupunum fjölgar 

starfsmönnum Eimskips í um 8.500. Jafnframt fer 

velta samstæðunnar á ári úr 20 milljörðum kr. í um 

100 milljarða kr. Það er því ljóst að mörg spenn-

andi verkefni við samþættingu eru framundan, bæði 

á sviði starfsmannamála svo og á öðrum sviðum. 

Félagið á sér langa og glæsilega sögu og hér er mikið 

af góðu og hæfu starfsfólki, þannig að verkefnin 

framundan verða skemmtileg“.

Fjölgar í 8.500 starfsmenn

TÖLVUPÓSTURINN TIL ...

MARKAÐSMÁL

Námsmaður KB banka er á meðal herferða 
sem fengu verðlaun á Effie hátíðinni.

MARKAÐSMÁL

UMSJÓN: SIGURÐUR BOGI SÆVARSSON
MYNDIR: GEIR ÓLAFSSON o.fl.

Frjáls verslun kemur hér með 18 síðna umfjöllun um það nýjasta í markaðs-
málum og þar kennir margra grasa. Mikill kraftur er í því fólki sem starfar 
að auglýsinga- og markaðsmálum og nýlega voru gerðar kannanir á svölustu 
vörumerkjunum og bestu herferðunum sem tengdar eru Effie verðlaununum.

• Markaðsmenn ársins
• Markaðsfyrirtæki ársins
• Svölustu vörumerkin
• Bestu herferðirnar

Gunnar Már Sigurfinnsson, framkvæmdastjóri sölu- og markaðssviðs Icelandair, 
tekur við verðlaunum Ímark fyrir markaðsfyrirtæki ársins úr hendi Ólafs Ragnars 
Grímssonar forseta Íslands.

Markaðsfyrirtækin 
verðlaunuð. 
Gunnar Már 
Sigurfinnsson frá 
Icelandair, Bjarney 
Harðardóttir frá 
Glitni og Aðalheiður 
Héðinsdóttir frá 
Kaffitári tóku við 
viðurkenningu úr 
hendi Ólafs Ragnars 
Grímssonar, forseta 
Íslands. 

Hjónin Björn Kr. Leifsson og Hafdís Jónsdóttir í World 
Class hlutu á dögunum verðlaun Ímark sem markaðs-
menn ársins 2006. Þetta var í 16. sinn sem verðlaunin 
voru afhent, en þau hafa fyrir löngu unnið sér fastan 
sess meðal íslensks markaðsfólks. Það var einróma 
niðurstaða dómnefndar að eigendur hinnar þekktu lík-
amsræktarstöðvar væru vel að nafnbótinni komnir sakir 
frumkvöðlaeiginleika, markaðshugsunar, staðfestu og 
dugnaðar. Starfsemin hefði eflst jafnt og þétt í tímans 
rás, bæði hér heima og í Danmörku, þar sem World Class 
rekur fimmtán stöðvar. 

„Þau hafa náð ótvíræðu forystuhlutverki á sínu sviði 
og um leið stuðlað að bættri heilsu og vellíðan viðskipta-
vina,“ sagði Ingólfur Guðmundsson, formaður fulltrúaráðs 
Ímark þegar verðlaunin voru afhent.

„Góður markaðsmaður þarf að hafa áræðni og vera 
opinn fyrir nýjungum. Það er virkilega ánægjulegt að vinna 
til þessara verðlauna, þau fela í sér jákvæða athygli gagn-
vart því sem vel er gert,“ sagði Hafdís Jónsdóttir.

Frumkvöðlar. Björn Kr. Leifsson og Hafdís Jónsdóttir í 
World Class eru markaðsfólk ársins.

MARKAÐSMÁL

Ímark valdi Icelandair á dögunum sem 
markaðsfyrirtæki ársins. Það var for-
seti Íslands, Ólafur Ragnar Grímsson, 
sem afhenti fulltrúum Icelandair þessi 
eftirsóttu verðlaun. Auk Icelandair 
hlutu Glitnir og Kaffitár sérstaka 
viðurkenningu. Þessi þrjú fyrirtæki, 
sagði Jóhannes Ingi Davíðsson, fram-
kvæmdastjóri Ímarks, hafa öll náð 
góðum árangri í markaðsmálum. 

Farþegar Icelandair verða í ár um 
1,6 milljónir sem er um 20% vöxtur 
milli ára. Markaðsstarf félagsins fór 
fram í 10 þjóðlöndum og aðeins 10% 
þess var hér á landi. „Með miðasölu á 
Netinu og nýjum áherslum í markaðs-
málum höfum við minnkað heiminn 
og breytt ímynd félagsins. Í hugum 

almennings erum við stórt og alþjóð-
legt fyrirtæki og þannig viljum við líka 
vera,“ segir Halldór Harðarson, for-
stöðumaður markaðssviðs Icelandair. 

Í dag flýgur Icelandair til 25 
áfangastaða, bæði í Evrópu og vest-
anhafs. Jafnframt eru ýmsar nýj-
ungar á döfinni hjá félaginu og þar 
ber hæst að snemma í júní á næsta 
ári hefst reglulegt áætlunarflug til 
þriggja nýrra áfangastaða, það er 
Bergen, Gautaborgar og Halifax. Þá 
verður áherslum í leiðakerfi félagsins 
breytt á þann veg að boðið verður 
upp á morgunflug frá Norðurlöndunum 
og áfram um miðmorgun til 
Bandaríkjanna. 

Hjónin í World Class markaðsmenn ársins:

Ótvírætt 
forystuhlutverk

Icelandair markaðsfyrirtæki ársins:

Minni heimur og breytt ímynd

I
celandair er svalasta vörumerkið á Íslandi. Fimm 
önnur íslensk merki eru á topp tuttugu. Dýr og 
svöl merki eru stöðutákn, segir framkvæmda-
stjóri Scope Communications sem stóð að þessari 

könnun sem gerð er í 13 öðrum Evrópulöndum. Hann 
segir vörumerkjamenninguna hafa færst á hærra plan 
með alþjóðavæðingu íslensks atvinnulífs.

„Dýr vörumerki hafa þá tilhneigingu að skora hátt. 
Þau eru oftast á eftirsóttri vöru en ekki á allra færi og 
verða því oft eins konar stöðutákn þeirra sem kaupa. 
Gæði og flott hönnun fara þar gjarnan saman,“ segir 
Hjörtur Smárason, framkvæmdastjóri Scope Comm-
unications ehf. Fyrirtækið kannaði nýlega í sam-
starfi við 365 miðla hvað Íslendingum þykja svölustu 
vörumerkin, en keppt var í 21 flokki. Niðurstöðurnar 
voru kynntar fyrr á dögunum í bókinni CoolBrands 
– An insight into some of Iceland’s coolest brands, og 
munu ef að líkum lætur nýtast íslensku markaðsfólki 
á ýmsa lund.

Umræðuna á hærra plan 
„Tilgangurinn með þessari könnun er meðal annars 
að heiðra og vekja athygli á þeim vörumerkjum sem 
þykja skara fram úr og með því móti lyfta umræðu 
um vörumerki á Íslandi og uppbyggingu þeirra upp 
á hærra plan. CoolBrands könnunin var unnin í 13 
öðrum Evrópulöndum samtímis og aðferðafræðin 
er hvarvetna sú sama, en var unnið í samstarfi við 
Superbrands í Danmörku sem hefur einkaleyfi á 
Norðurlöndum. Fyrirtæki mitt, Scope Communica-
tions, fékk svo 365 miðla til samstarfs, einfaldlega 
vegna þess að þeir hafa mjög breiðan snertiflöt við 
markhópinn, þ.e. ungt fólk á aldrinum 18 til 35 ára, 
með fjölmiðlum sínum,“ segir Hjörtur.

TEXTI: SIGURÐUR BOGI SÆVARSSON • MYND: GEIR ÓLAFSSON

SVÖLUSTU 
VÖRUMERKIN

ATHYGLISVERÐ KÖNNUN:

Scope Communications, í samstarfi við 365 miðla, 
kannaði svölustu vörumerkin á Íslandi. Icelandair er 
svalasta vörumerkið á Íslandi. Fimm önnur íslensk 
merki eru á topp 20 listanum.

Svölustu vörumerkin  
Topp 20

1. iPod
2. Icelandair
3. Sony
4. Diesel
5. Nike
6. Playstation
7. Nokia
8. Puma
9. BMW
10. Iceland Express
11. Adidas
12. Swatch
13. NO NAME
14. Harley-Davidson
15. Ferrari
16. Porsche 911 Carrera
17. Nikita
18. Levi’s
19. Síminn
20. 66°NORTH

SVÖLUSTU VÖRUMERKIN

Í könnuninni voru 21 efnisflokkur. Sérstakir 
rýnihópar völdu þau vörumerki sem til greina koma 
í hverjum þeirra, en þar ræðir um bíla, skartgripi, 
fatnað, skó, ferðalög, fjölmiðla, síma, hljómtæki og 
svo framvegis. Alls var um eitt þúsund vörumerki 
að velja. 

Ögrandi og öðruvísi 
„Í flestum Evrópulöndum er efnt til kosningar í 
samstarfi við MTV þar sem neytendur geta kosið 
um svalasta merkið. Hér á Íslandi njótum við þess 
hins vegar ekki að hafa MTV og því fór kosningin 

hér fram í samstarfi við FM 957 og PoppTíví 
og tóku 2.200 manns þátt í henni,“ segir 
Hjörtur, sem bætir við að engin tilviljun 
sé að þýðið í þessari könnun er fólk á 

aldrinum 18 til 35 ára. Þetta sé einfaldlega 
sá hópur sem eltist helst við tískuna og það sem er 
„inn“ og „kúl“ hverju sinni.

„Eldra fólk hefur alla jafna bundist ákveðnum 
vörumerkjum meiri tryggðarböndum, en hinir yngri 
eru frekar tilbúnir að prófa ný vörumerki sem séu oft 
á tíðum mjög ögrandi og öðruvísi. Þau eru jafnframt 
oft aðeins dægurflugur, geta fallið úr tísku jafnfljótt 
og þau komu. Þannig má búast við að einhver 
merkjanna, sem njóta vinsælda í dag, falli fljótlega 
út aftur. Þótt erfitt sé að skapa svalt vörumerki, þá er 
enn erfiðara að halda þeirri ímynd til lengri tíma.“ 

Íslensk merki á flugi 
Í flokki ferðalaga þykir Icelandair svalasta 

merkið á Íslandi, FM 957 er að þessu leyti sval-
asti fjölmiðillinn, Smirnoff Ice skorar hæst í flokki 
áfengra drykkja og ekkert veitingahús þykir jafnsvalt 
og Kaffi Sólon við Bankastræti í Reykjavík.

„Rannsóknir sýna 
að allt að 70% af 

verðmæti fyrirtækisins 
liggja í vörumerkinu 

einu og sér.“

„Þannig má búast við að einhver merkjanna, sem njóta vinsælda í dag, falli út 
fyrr eða síðar. Þótt erfitt sé að skapa svalt vörumerki, þá er enn erfiðara að halda 
þeirri ímynd til lengri tíma,“ segir Hjörtur Smárason meðal annars hér í viðtalinu.

Svölustu merkin 
í einstökum flokkum:

iPod, Ikea og Icelandair

Bílar: BMW 
Áfengir drykkir: Smirnoff Ice 
Óáfengir drykkir: Coca Cola 
Ferðalög: Icelandair 
Fjölmiðlar: FM 957 
Fylgihlutir: Diesel 
Fylgihlutir - skartgripir: Pilgrim 
Fylgihlutir - sólgleraugu: D&G 
Fylgihlutir - töskur: Guess 
Fylgihlutir - úr: Swatch 
Innanhúsmunir og hönnun: 
Bang & Olufsen 
Innanhúsmunir og hönnunarbúðir: IKEA 
Kaffihús, barir, uppákomur, verslanir: 
Kaffi Sólon 
Matvara: Extra 
Mótorhjól: Harley Davidson
Rafeindavörur: iPod 
Símar og símafyrirtæki: Nokia 
Skór: GS Skór 
Snyrtivörur: No Name 
Sport og sportfatnaður: Nike 
Tíska: Diesel

Sé svo litið á heildarlistann yfir svölustu vörumerkin á 
Íslandi almennt, óháð flokkum, vekur athygli að íslensk 
merki eru að ná talsverðu flugi. Á listanum yfir tuttugustu 
vinsælustu vörumerkin eru sex þeirra íslensk. Icelandair er 
í öðru sæti, keppinauturinn Iceland Express í því 10., No 
name snyrtivörurnar í 13. sæti, Nikita brettafötin koma í 
því 17. Síminn er í 19. og 66°Norður í 20. sæti. 

Miklir fjármunir í húfi „Það er ánægjulegt að sjá hve hátt 
íslensku vörumerkin skora. Það sýnir öðrum þræði að 
hérlent markaðsfólk er orðið sér mjög vel meðvitað um 
mikilvægi þess að skapa sterk vörumerki,“ segir Hjörtur. 

„Í dag finnst stjórnendum íslenskra fyrirtækja sjálfsagt 
að eyða bæði tíma og fjármunum í vörumerkja- og 
markaðsstarf líkt og tíðkast hefur meðal erlendra stórfyrir-
tækja. Ef skoðuð er sterkustu vörumerki heims eins og til 
dæmis Coca Cola þá sýna rannsóknir að allt að 70% af 
verðmæti fyrirtækisins liggja í vörumerkinu einu og sér og 
af því sést best hve miklir fjármunir eru í húfi. Sé merkið 
sterkt ávinnur fyrirtækið sér traust neytenda og þeir eru 
fyrir vikið tilbúnir til að greiða hærra verð fyrir vöruna. 
Þessi hugmyndafræði er í sjálfu sér mjög einföld en hefur 
ekki verið markvisst beitt hér á landi fyrr en nú á síðustu 
árum með alþjóðavæðingunni. Erlend vörumerki hafa 
lengi verið sterk hér á landi, en landvinningar íslenskra 
fyrirtækja erlendis hafa þó haft miklu meiri áhrif á þessa 
þróun. Þegar íslensk vörumerki eru farin að keppa á 
alþjóðagrundvelli, þá þarf allt markaðsstarf að vera mark-
vissara og byggjast upp á öðru og meiru en því hvernig 
vara spyrst út í fermingarveislum.“

Bók og Borgarleikhús Niðurstöður í samkeppninni um 
svalasta vörumerkið voru kynntar á hátíð í Borgarleikhús-
inu þann 28. september og jafnhliða kom út bók með 
nokkrum af þeim vörumerkjum sem náðu kosningu sem 
CoolBrands. 

Bókin ber undirtitilinn An insight into some of 
Iceland´s coolest brands, jafnhliða  sem þar er að finna 
fróðleik um vörumerki almennt með skírskotun til 
almennrar ímyndar Íslands, það er hreinnar og óspilltrar 
náttúru. Slík markaðsvinna hefur raunar orðið eins konar 
sérgrein Hjartar Smárasonar, sem talsvert hefur unnið 
fyrir sveitarfélög við ímyndaruppbyggingu, enda eiga 
þau í harðri samkeppni um fólk, fyrirtæki og fjármuni, 
líkt og gerist á hinum almenna markaði. Þá hefur Scope 
Communications ehf.  sinnt ráðgjöf til fyrirtækja um 
efni og uppbyggingu vefsetra þeirra og markaðssetningu 
á netinu, en þar gildir, að sögn Hjartar, að framsetningin 
og efnið sé vandað, markvisst og mátulega svalt, en um 
leið til þess fallið að byggja upp traust og sterka ímynd 
meðal viðskiptavina. 

„Þá þarf allt markaðsstarf 
að vera markvissara 

og byggjast upp á 
öðru og meiru en því 

hvernig vara spyrst út í 
fermingarveislum.“



Í flokki þjónustu hlutu ENNEMM og KB-banki EFFIE gullverðlaun fyrir 
herferðina „nám er lífsstíll“. Á myndinni eru, frá vinstri talið, Hallur A. 
Baldursson, Dagur Sigurðsson, Þorsteinn Guðmundsson frá ENNEMM, 
Birna Rún Gísladóttir og Ingólfur Helgason frá KB-banka á Íslandi 
ásamt Jóni Sigurðssyni viðskiptaráðherra sem afhenti verðlaunin.

Glitnisherferð heiðruð. Elín Helga Sveinbjörnsdóttir og Sverrir 
Björnsson frá Hvíta húsinu, Birna Einarsdóttir, framkvæmdastjóri 
markaðssvið Glitnis, og viðskiptaráðherra.

BESTU HERFERÐIRNAR 
Árangur og aukning í sölu er lögð til grundvallar í Effie-keppni Sambands íslenskra 

auglýsingastofa um bestu auglýsingaherferðirnar. Bernhard og H:N fengu gullið 
í flokki vöru fyrir að auka sölu á Hondajeppum um nær 100%.

Alls sautján innsendingar bárust í samkeppni 
Sambands íslenskra auglýsingastofa um Effie 
verðlaunin svonefndu sem haldin var á dög-
unum, þar sem keppt var um bestu auglýs-
ingaherferðir síðustu ára. Þetta er í annað 
sinn sem efnt er til þessarar samkeppni hér 
á landi, en hún er haldin árlega í flestum 
löndum Evrópu. Hér á landi eins og ann-
ars staðar þar sem keppnin er haldin byggir 
dómnefnd mat sitt á því hvaða sannanlegum 
árangri herferðirnar skila viðskiptavinum 
auglýsingastofanna.

Bílar fengu gull Þegar horft er til mælan-
legs árangurs kom ekki á óvart að í flokki 
vöru í Effie-keppninni skyldu H:N mark-
aðssamskipti og Bernhard fá gullverðlaun. 
Með kynningarherferðinni 4X4XCR-V, sem 
unnin var af sérfræðingum H:N, náðist að 
auka sölu á Honda smájeppum um 99%, eða 
um 57% umfram áætlanir.

Í sama flokki fengu Íslenska auglýsinga-
stofan og Toyota sömuleiðis gull, en herferðin 

til kynningar á Aygo-smábílum, sem efnt var 
til fyrr á þessu ári, tókst afburðavel þannig að 
staða Toyota í flokki smábíla er nú orðin afar 
sterk, líkt og á öðrum sviðum íslensks bíla-
markaðar. Í flokki þjónustu 
fengu ENNEMM auglýs-
ingastofa og KB-banki gullið 
fyrir herferðina Nám er lífs-
stíll, sem er fjármálaþjón-
usta bankans fyrir ungt fólk 
og námsmenn. Með henni 
tókst bankanum, sem hafði 
fyrir veika stöðu í þessum 
markhópi, að auka hlutdeild sína og ná for-
ystu. 

Greinargerðin gildir 70% „Við teljum eðli-
legt, miðað við stærð markaðarins hér á landi, 
að fá um 15 til 20 herferðir í keppnina hverju 
sinni,“ segir Ingólfur Hjörleifsson, fram-
kvæmdastjóri SÍA, sem bar hitann og þung-
ann af skipulagi keppninnar. „Í ár voru inn-
sendingarnar sautján og því megum við vel 

við una. Í Effie-keppninni, sem við höldum 
annað hvert ár hér á landi, horfir dóm-
nefndin sérstaklega til þess hvernig staðið 
er að undirbúningi auglýsingaherferða og 

öllu rannsóknarstarfi, sem 
er auðvitað forsenda góðs 
skipulags herferða og að þær 
skili árangri.“

Sýnir árangurinn Dóm-
nefnd Effie-keppninnar 
skipa forstjórar og yfirmenn 
á markaðssviðum nokk-

urra af stærstu fyrirtækjum landsins svo 
og reyndir auglýsingamenn af SÍA-stofum. 
„Þetta er fólk sem lifir og hrærist í að 
skipuleggja og meta markaðsaðgerðir og 
því liggur beint við að fela því dómnefnd-
arstörf,“ segir Ingólfur. Hann bætir við 
að Effie-keppnin sýni svart á hvítu árang-
urinn af því mikilvæga starfi við undirbún-
ing auglýsingaherferða sem ókunnugum er 
almennt hulið. 

Dómnefndin horfir 
sérstaklega til þess 
hvernig staðið er 
að undirbúningi 

auglýsingaherferða

„Ef viðhalda átti vinsældum Lottósins þurfti að hitta á púls þjóð-
arsálarinnar margfrægu. Sú áskorun sem við stóðum frammi fyrir 
var að viðhalda áhuga fólks á Lottóinu þær vikur sem potturinn er 
einfaldur, enda er salan þá í lágmarki en tekur kipp þegar potturinn 
er stærri,“ segir Jón Sæmundsson, framkvæmdastjóri auglýsingastof-
unnar ENNEMM.

Alls 76% Íslendinga kaupa miða í Lottóinu í einhverri viku árs-
ins. Rannsóknir sýna hins vegar að þeir sem helst og oftast taka þátt í 
þessum landsleik, eins og Lottóið hefur stundum verið nefnt, er fólk 
sem komið er aðeins yfir miðjan aldur, hefur minnkað við sig vinnu 
og hefur því góðan tíma fyrir sjálft sig. Þetta er sömuleiðis fólkið sem 
er líklegt til að hringja og panta óskalög á útvarpsstöðvunum og segja 
skoðanir sýna á mönnum og málefnum. 

Skemmtun 
og þjóðar-

sálin

Jón Sæmundsson, framkvæmdastjóri ENNEMM.

Lýður Oddsson, maðurinn sem jók vinsældir Lottósins.

Þverskurður þjóðarinnar
„Lottóspilarar eru með öðrum orðum þverskurður íslensku þjóð-
arinnar en með því að nýta okkur niðurstöður úr neyslu- og lífsstíls-
könnunum gátum við þrengt þann hóp sem við teljum líklegastan 
til að spila oft í Lottóinu. Þetta er fólk á miðjum aldri og þaðan af 
eldra, afi og amma, mætti kannski segja. Þetta er fólkið sem pantar 
lög á útvarpsstöðvum og segir skoðun á mönnum og málefnum. 
Skemmtun og þjóðarsálin voru grunnatriði hugmyndavinnunnar 
sem var í höndum Þorsteins Guðmundssonar og Dags Hilmarssonar. 
Þeir lögðu grunninn að karakternum Lýði Oddssyni sem Jón Gnarr 
fullkomnaði síðan með sinni snilldarlegu túlkun. Jón Sigurbjörnsson 
leikari rak síðan endapunktinn á auglýsingarnar með sinni þekktu 
rödd sem varð hins vegar nokkuð óvænt til þess að vekja enn frekar 
athygli aðalmarkhópsins, enda Jón dáður í þeim hópi,“ segir Jón 
Sæmundsson um auglýsingarnar sem  ENNEMM fékk fyrir silfur 
EFFIE í flokki vöru. 

Færa Lottóið nær almenning
Markmið auglýsingaherferðar Lottósins var að fjölga seldum röðum 

um 5% þær vikur sem potturinn er einfaldur. „Einnig var lagt 
upp með að færa Lottóið nær almenningi, sem skynjaði það fjar-
rænna en áður var. Allt saman gekk þetta eftir. Auglýsingarnar 
náðu í gegn og seldum röðum hefur fjölgað um 7,6% síðustu 
misseri. Þegar þátttakan er jafnalmenn og raun ber vitni er erfitt 
að auka hana hlutfallslega svo einhverju nemi, en það hins vegar 
tókst. Stöðugt þarf að minna á tilvist Lottósins og birtingatíðni 

auglýsinga er mikil og því var skemmtun afar mikilvægt atriði við gerð 
þeirra, rétt eins og sannast hefur að skilar árangri,“ segir Jón.

ENNEMM / Íslensk getspá 
Flokkur: Vara
Verðlaun: Silfur
Titill: Lýður Oddsson



„Við einfaldlega bjuggum til nýjan markað fyrir Honda CR-V. Færðum bílinn af 
hinum hefðbundna jepplingamarkaði, þar sem ríkir gífurlega hörð samkeppni, 
og sköpuðum honum ímynd alhliða borgarbíls, sem væri í senn rúmgóður, lipur 
og þægilegur, rétt eins og þarf í umferðinni innanbæjar. Þessi aðferðafræði skil-
aði sér, því sala á Honda CR-V jókst langt umfram væntingar,“ segir Ingvi Jökull 
Logason, framkvæmdastjóri hjá H:N markaðssamskiptum.

Bernhard, sem hefur Íslandsumboðið fyrir Honda, bættist í hóp viðskiptavina 
H:N markaðssamskipta fyrir rúmum tveimur árum. Staða vörumerkisins var þá 
með þeim hætti, að breyta þyrfti verðímynd bílanna. Margir töldu þá dýrari en 
raunin var. „Greining sem við gerðum sýndi að heppilegast væri fyrir Honda að 
vinna einfaldlega á gæðunum í stað þess að taka þátt í endalausum gylliboðum. 
Við hönnun herferðarinnar þurfti að taka tillit til margra þátta, þótt þyngst 
vægi að breyta verðskynjuninni. Við beittum útpældri tækni í framsetningu 
kynningarefnis, litum, texta og myndefni, allt frá 
því að byrja í „ódýrri tilfinningu með gulum lit“ 
yfir í yfirvegað, fágað efni þegar við vorum búin 
að leiðrétta verðímyndina.“

Áhætta að breyta ímynd
Auglýsingaherferðin, sem H:N samskipti hannaði 
og hafði umsjón með, hafði að inntaki að styrkja 
markaðsstöðu Honda almennt en einkum og sér í lagi CR-V jeppanna. Lagt var 
upp með ákveðin markmið sem í upphafi þóttu nokkuð rífleg en öll gengu þau 
eftir því herferðin tókst yfirmáta vel. Hvorki meira né minna en 99% söluaukn-
ing náðist sem var 57% umfram þær áætlanir sem lagt var upp með. 

„Auðvitað fylgir því talsverð áhætta að breyta ímynd vöru eins og við gerðum 
með Honda CR-V. Þess þarf að gæta að vitund um þá góðu eiginleika sem fólk 
þekkir glatist ekki, nýir kostir verða að vera viðbót við þá sem fyrir eru. Vandinn 
þarna var sá að flestir tengja verð og gæði sterklega saman. Þetta var áskorun sem 
gaman var að takast á við. Ef herferð er vel og fagmannlega unnin og auglýs-
ingastofa og viðskiptavinur í sama takti á árangur að nást,“ segir Ingvi Jökull, 
sem bætir við að í þessari herferð hafi netauglýsingar verið meira notaðar en til 
þessa í íslenskum bílaauglýsingum.

Vakið athygli víða
Sá frábæri árangur sem náðist við að auka sölu á jeppunum góðu frá Honda 
hefur vakið athygli víða, bæði meðal framleiðenda bílanna og meðal auglýs-
ingafólks. Þannig hefur starfsfólk H:N markaðssamskipta undanfarið verið í 
samskiptum við höfunda stærstu og virtustu kennslubókar í auglýsingafræðum 
sem kemur út í Bandaríkjunum, þar sem sagt verður frá aðferðunum og þeim 
athyglisverða árangri sem herferð Honda á Íslandi skilaði.

H:N markaðssamskipti / Bernhard 
Flokkur: Vara
Verðlaun: Gull
Titill: 4x4xCR-V Honda

99% aukning

Ingvi Jökull Logason, framkvæmdastjóri 
hjá H:N markaðssamskiptum.

Í herferð 
Honda var 
beitt útpældri 
tækni til að 
leiðrétta 
verðímynd 
bílanna.

„Herferðin við kynninguna á Toyota Aygo er einhver best heppnaða 
markaðssetning á íslenskum bílamarkaði til þessa. A-flokkur allra 
minnstu bílanna fjórfaldaðist á fáum mánuðum og þar náði Aygo 
65% hlut sem er frábært,“ segir Atli Freyr Sveinsson, markaðsráðgjafi 
á Íslensku auglýsingastofunni.

Allt fram undir lok síðasta árs hafði Toyota ekki bílategund til 
þess að keppa í svonefndum A-flokki Umferðarstofu, en undir hann 
falla allra minnstu bílarnir. Þegar hafin var svo framleiðsla á Aygo og 
ákveðið að setja bíla þeirrar gerðar á markað hér, leituðu stjórnendur 
Toyota á Íslandi til Íslensku auglýsingastofunnar vegna ímyndarsköp-
unar og auglýsingaherferðar, en þessi tvö fyrirtæki hafa átt í löngu og 
farsælu samstarfi.

Með á rúntinn
„Aygo er smábíll, framleiddur með þarfir ungs borgarfólks í huga. 
Því þurfti í upphafi að kanna almennan lífsstíl þessa hóps og hvernig 
mætti nálgast hann. Við þurftum að þekkja tungumál markhópsins 
og í því augnamiði setti ég mig í samband við ungt fólk hér í borginni, 
spurði það spurninga um lífsstíl þess, fór með því á rúntinn og svo 
framvegis. Upplýsingarnar sem þannig fengust voru svo notaðar til 

að hanna þá markaðsáætlun sem síðar var hrundið af stað,“ segir Atli 
Freyr. Hann leggur áherslu á mikilvægi þess að nálgast hvern markhóp 
á hans eigin forsendum. Þessu hefðu stjórnendur Toyota á Íslandi gert 
sér fulla grein fyrir og því samþykkt að herferðin fyrir Aygo bílana 
væri í senn ögrandi og öðruvísi. Þeir vita að nálgast verður ungt fólk 
í dag með annars konar aðferðum en áður.

Smábílamarkaður stækkar ört
„Við byrjuðum herferðina á að kynna tegundarheitið eitt og sér, meðal 
annars með auglýsingu sem var mynd af útlínum bíls fyrir framan 
Stjórnarráðshúsið. Þetta skilaði árangri, því þegar bílarnir komu á 
markað höfðu flestir heyrt talað um Aygo. Athyglinni fylgdum við 
síðan eftir með kynningum í framhaldsskólunum, tónleikum og 
ýmsum uppákonum ásamt hefðbundnum auglýsingum,“ segir Atli og 
bætir við að tölur vitni best um hve vel herferðin lukkaðist. Þannig 
voru bílar í hinum svonefnda A-flokki orðnir 463 í ágúst síðastliðnum 
borið saman við 105 á sama tíma árið áður. Allar rannsóknir leiði í 
ljós að smábílamarkaðurinn muni stækka ört á næstu árum og því sé 
hinn frábæri árangur á Aygo mikilvægt veganesti þegar til lengri tíma 
er litið. Aygo er því kominn í A-flokk og það í tvöfaldri merkingu.

Aygo í A-flokk

Fjölmargar og hugmyndaríkar auglýsingar 
voru gerðar í herferðinni til kynningar 
Toyota Aygo.

Íslenska auglýsingastofan
 / Toyota á Íslandi 
Flokkur: Vara
Verðlaun: Gull
Titill: AYGO

Atli Freyr Sveinsson, markaðsráðgjafi á Íslensku auglýsingastofunni.

Vorið 2004 blasti við  sú staðreynd að KB-banki  væri með minnsta 
hlutdeild fjármálafyrirtækja á námsmannamarkaði. Bar öllum saman 
um að sú staða væri óviðunandi og gæti haft slæm áhrif á heildarstöðu 
bankans á smásölumarkaði í fyllingu tímans. 

„Við þessu varð að bregðast og eftir vandaða undirbúningsvinnu 
þar sem ýmsar rannsóknir voru lagðar til grundvallar var herferðin 
„nám er lífsstíll“ sett í loftið haustið 2004. Auglýsingar með eilífð-
arstúdentinum, teknar hér heima, Cambridge og suður í Grikklandi, 
hafa slegið í gegnum og eiga afgerandi þátt í því að KB-banki, sem 
aðeins 12% námsmanna skiptu við árið 2004, er nú kominn með 
fjórðung markaðarins,“ segir Hallur A. Baldursson, framkvæmdastjóri 
ENNEMM.

Neysla, tíska og ævintýraþrá
Miðað við almenna markaðshlutdeild KB-banka á smásölumarkaði 
blasti við haustið 2004 að hlutdeildin meðal námsmanna væri um 
fjórðungi undir því almenna viðmiði, sem Hallur telur að meðal 
annars hafi mátt rekja til neikvæðrar umræðu um launakjör og líf-
eyrismál sem bankinn lenti í nokkru fyrr. „Það er jafnframt þekkt 

við sameiningu fyrirtækja að einhver hluti viðskiptavina snýr eitthvað 
annað, þannig að margar ástæður lágu hér að banki, vandamál sem 
við ákváðum að líta á sem áskorun.“

Starfsfólk ENNEMM kannaði og greindi lífsstíl og viðhorf ungs 
fólks á framhaldsskólaaldri við undirbúning herferðar KB-banka. Þar 
kom fram að sérstaða hópsins er m.a. neysla og tíska, stefnufesta, að 
skapa sér starfsframa, ævintýraþrá, óskir um breytingar, sanngjörn 
veröld, alþjóðleg sýn og heimurinn allur er heimavöllur. Á grundvelli 
þessara niðurstaðna var herferðin þróuð af hugmyndasmiðum auglýs-
ingastofunnar.

Ungt fólk óháð stofnunum
„Ungt fólk telur sig óháð stofnunum, eins og bankar ef til vill eru, og 
því töldum við óskynsamlegt að bankinn talaði til fólks í þessum aug-
lýsingum. Við ákváðum því að skapa eilífðarstúdentinn og gerðum 
með honum 10-15 auglýsingar í fyrstu lotu sem síðan hefur fjölgað. 
Þetta er karakter sem flestir geta brosað að og slíkar auglýsingar eru 
alltaf vænlegar til árangurs, eins og námsmannaherferð KB-banka 
sannar best,“ segir Hallur A. Baldursson að síðustu.

Eilífðarstúdent til árangurs
Eilífðarstúdentinn fékk fólk til að brosa og 
auglýsingarnar virkuðu.

ENNEMM / KB-banki 
Flokkur: Þjónusta
Verðlaun: Gull
Titill: Nám er lífsstíll

Hallur A. Baldursson, framkvæmda-
stjóri ENNEMM.

„Ímyndarherferð Glitnis tókst að minni hyggju afar vel, enda voru 
stjórnendur bankans einhuga að baki breytingunni sem er algjört skil-
yrði þess að endurmörkun takist. Í kjölfar þess að nýtt nafn var tekið 
upp var farið í viðamikla herferð og öfluga innri markaðssetningu. Að 
fá starfsfólk til virkrar þátttöku skipti miklu, enda er hlutverk þeirra 
að skila þeim gildum sem fyrirtækið setur sér,“ segir Sverrir Björnsson, 
framkvæmdastjóri hönnunarsviðs Hvíta hússins.

Íslandsbanki var settur á laggirnar árið 1990 og hafði allt frá upp-
hafi sterkari samkeppnisímynd en aðrir bankar. Hún dalaði hins 
vegar þegar gömlu ríkisbankarnir voru seldir til einkaaðila sem aftur 
leiddi til þess að þeir urðu virkari gerendur á markaði en verið hafði. 
Á sama tíma var Íslandsbanki í örum vexti erlendis og skilgreindi sig 
nú sem íslensk-norskan banka. Þetta kallaði á endurmörkun bankans 
og nýtt heiti.

Eins árs ferli
Nýja Glitnisnafnið var kynnt 10. mars sl. á samkomu með öllum 
starfsmönnum bankans, en þá var liðið um það bil eitt ár frá því 
vinna við nýja stefnumótun, endurmörkun og útlitsbreytingar hófst. 
„Í samstarfi við Loewy group í London voru eiginleikar bankans og 
viðhorf viðskiptavina  til hans kannað ofan í kjölinn og þegar nið-
urstöður lágu fyrir voru lagðar línur um framhaldið, bæði innra starf 
og auglýsingaherferðina,“ segir Sverrir.  

Samkeppnisímynd Glitnis hefur síðustu mánuði styrkst til muna 
og hefur bankinn nú afgerandi forystu á því sviði. Um 31% stjórn-
enda í mælingu Capacent Gallup í júní sl. taldi bankann í fararbroddi 
á markaðnum sem setur hann í efsta sætið í þeirri mælingu. Auglýs-

ingaeftirtekt mælist mun hærri í samanburði við aðra banka og stöðu 
bankans sjálfs fyrir ári, áður en honum var breytt og rautt gert að 
einkennislit bankans, en samkvæmt fræðunum stendur hann fyrir 
frumkvæði og drift, gildi sem Glitnir hefur gert að sínum og lagt 
áherslu á eins og sjá mátti til dæmis í Reykjavíkurmaraþoninu, en 
bankinn var og er helsti bakhjarl þess. 

Glitnir í fararbroddi
„Höfuðmarkmið herferðarinnar var að Glitnir yrði haustið 2007 í 
efsta sæti mælingar Capacent Gallup á því hvaða banki væri í far-
arbroddi hvað varðar samkeppnisímynd. Það takmark náðist hins 
vegar strax nú í haust, ári fyrr en vænst var. Það er frábær árangur 
sem ekki verður skýrður öðruvísi en svo að allt hafi gengið upp, það 
er undirbúningur, stefnumótun og skapandi herferð,“ segir Sverrir 
Björnsson að síðustu.

Frumkvæði og drift
Sverrir Björnsson, framkvæmdastjóri hönnunarsviðs Hvíta hússins.

Herferð Glitnis leiddi til þess að bankinn náði að nýju sterkustu sam-
keppnisímynd bankanna.

Hvíta húsið / Glitnir 
Flokkur: Þjónusta
Verðlaun: Silfur
Titill: Ímyndarherferð Glitnis

HAPPDRÆTTI DAS 
Það er gott að eldast
Vara
Happdrættismarkaðurinn á Íslandi hefur verið í 
mikilli lægð eftir að Lottóið var sett á laggirnar 
fyrir tveimur áratugum. Velta flokkahappdrætta 
hefur minnkað mikið. Happdrætti DAS hefur 
snúist gegn þessari þróun með nýjum áherslum í 
kynningarmálum og hefur auglýst að það sé óhætt 
fyrir fólk að vilja eldast. Útkoman er aukning í 
sölu hjá happdrættinu og það meira en metnaðar-
full markmið gerðu ráð fyrir.

AVION GROUP
Íslensk sókn um allan heim 
Þjónusta
Avion Group fór út í viðamikla kynn-
ingarherferð vegna skráningar félagsins 
í Kauphöll Íslands. Félagið var ungt og 
óþekkt, því þurfti að kynna það ítarlega 
og vekja tiltrú fjárfesta. Vitund almenn-
ings fyrir Avion Group jókst í kjölfar her-
ferðarinnar, sérstaklega meðal tekjuhærra 
fólks með góða menntun, sem var einmitt 
meginmarkhópur Avion Group. Eftir-
spurn eftir hlutabréfum í félaginu í kjölfar 
herferðarinnar varð 16-föld miðað við 
upphafleg markmið.

HAPPDRÆTTI SÍBS 
Hvernig er hægt að keppa við dauðann?
Vara
Vörumerkjatryggð er mikil í Happdrætti SÍBS, 90% fólks 
heldur miðum sínum lengur en þrjú ár. Hins vegar stóð 
happdrættið frammi fyrir því að eigendur miða létust 
hver af öðrum og nýliðun var lítil. Ástæður voru bæði 
einkaréttur HÍ á peningahappdrætti en einnig aðgengi að 
miðakaupum. Með hnitmiðaðri herferð, sem sýndi fram á 
tvöfalda vellíðan við að eiga miða, náðist jákvætt viðhorf. 
Árangurinn var mesta nýliðun í áskrift í áratugi, eða 27%.

JÁ 
Gulu síðurnar 
Þjónusta
Gulu síðurnar hafa verið í Símaskránni frá árinu 
1934. Fyrirtækið Já umbreytti Gulu síðunum á 
árinu 2006 og kynnti þær á ný bæði fyrir fyrir-
tækjum og neytendum. Verkefnið var og verður 
eitt mikilvægasta verkefni Já. Árangurinn hefur 
ekki látið á sér standa, fyrirtæki hafa tekið vel í 
nýja skráningarmöguleika og notkun síðnanna 
hefur stóraukist.

NETBANKINN 
Það hefur aldrei verið auðveldara að 
gefa - ABC kort 
Þjónusta
Netbankinn kynnti nýtt greiðslukort sem var í senn 
góðgerðar- og fríðindakort. Þetta var ný afurð á 
heimsvísu. Nauðsyn var að kynna kortið á árang-
ursríkan hátt frá upphafi og tengja Netbankanum 
tryggum böndum. Markmið náðust og gott betur 
því kortaútgáfa Netbankans jókst um rúmlega 63% 
milli ára. Umsóknir frá tilvonandi fósturforeldrum 
hafa einnig aukist mikið.

OLÍS
Ævintýraeyjan Ísland 
Vara
Ævintýraeyjan Ísland er yfirskrift 
herferðar sem Olís hefur notað 
sl. tvö sumur. Herferðin bygg-
ist á léttum og skemmtilegum 
ferðaleik þar sem fjölskyldan 
sameinast um að koma við á 
Olís stöðvum og safna stimplum 
í þar til gert stimpilkort. Mark-
miðið var að auka eldsneytis- og 
vörusölu. Mikil aukning varð 
í sölu á þátttökuseðlum 2006 
í samanburði við fyrri sumur, 
þrátt fyrir að leikurinn stæði yfir 
í mun styttri tíma en áður. 

SJÓNARHÓLL 
Sérstök börn til betra lífs 
- Ráðgjafamiðstöð fyrir langveik börn 
Þjónusta
Enginn þekkti Sjónarhól þegar farið var af stað í lands-
söfnun fyrir samtökin. Flestar landssafnanir fara af stað 
vegna náttúruhamfara eða stórslysa, en ástæða Sjónarhóls 
var önnur sem gerði markaðsstarf erfiðara. En Íslend-
ingar tóku Sjónarhóli vel, upphæðin sem safnaðist var 
540% umfram markmið sem þýddi að samtökin gátu 
keypt eigið húsnæði og tryggt rekstur sinn til þriggja ára.

SORPA
Átak 2004 
Þjónusta
Árið 2004 stóð Sorpa frammi fyrir því að flestir voru 
jákvæðir gagnvart skilum á endurvinnanlegu sorpi. Þó 
þurfti að virkja fleiri til þátttöku og því var lagt upp í 
herferð meðal annars í þeim tilgangi. Árangurinn varð 
langt umfram væntingar. Fleiri eru jákvæðir gagnvart 
fyrirtækinu, fleiri koma á endurvinnslustöðvar Sorpu 
og hlutfall endurvinnanlegs úrgangs jókst um 15%.

PÓSTURINN 
Láttu Póstinn sjá um allan pakkann 
Þjónusta
Staða fyrirtækjaþjónustu Íslandspósts var í senn 
sterk og veik, áður en herferðin hófst. Ímynd fyrir-
tækisins mest bundin við bréf og smærri pakka 
en aftur á móti náði fyrirtækið ekki ásættanlegri 
markaðshlutdeild í stærri sendingum. „Láttu Póstinn 
sjá um allan pakkann“ eru skýr skilaboð sem náðu 
kjarnanum í auglýsingaherferðinni og árangurinn lét 
ekki á sér standa. Herferðinni má eigna 14% tekju-
aukningu sem er vel umfram markmið. 

SÍMINN 
Sama hver staðan er – þú getur 
alltaf hringt kollekt 
Þjónusta
Kollekt-þjónustan er ein þeirra nýjunga Símans sem 
auka á farsímanotkun. Kollekt auðveldar ungu fólki sem 
hefur lítil auraráð að vera í sambandi við foreldra sína 
og ættingja. Herferðin fyrir Kollekt-þjónustuna skilaði 
miklum árangri sem mældist í umframvexti GSM sím-
tala. Einnig fékk herferðin í mælingum Capasent hæstu 
gæðaeinkunn meðal markhópsins sem sést hefur. 

BESTU HERFERÐIRNAR

SPRON - VERÐBRÉF 
Ekki bara spari að spara 
Þjónusta
Spron - Verðbréf hófu sölu á fleiri verðbréfasjóðum með það að 
markmiði að auka þjónustu við núverandi viðskiptavini, breikka 
vöruúrval, fjölga viðskiptavinum og auka fjármuni í vörslu fyrir-
tækisins. Grípandi fyrirsagnir voru notaðar til að sannfæra fólk um 
að verðbréfaviðskipti væru fyrir alla. Árangur herferðarinnar varð 
góður, meiri en vænta mátti þar sem stóru bankarnir voru á sama 
tíma allir með sams konar herferðir í gangi.

TM 
Ef þú ert tryggður – þá verður það bætt 
Þjónusta
Í upphafi árs 2005 var TM hægt og sígandi að detta út af 
innkaupalistanum. Almennt leitaði fólk tilboða hjá VÍS 
og Sjóvá en leiddi ekki hugann að TM. Lagt var af stað 
í að breyta þessu, fjölga viðskiptavinum og auka veltu, á 
sama tíma og verð var hækkað til að bæta framlegð með 
herferð sem snerist um að tala við fólk á mannamáli með 
heiðarleika í fyrirrúmi. Árangurinn var ótrúlegur, ímynd 
fyrirtækisins styrktist, velta jókst um 15% og skírteinum 
fjölgað um 12%.

STÓRHÝSIN 
SEGJA 
SÍNA 
SÖGU...
TEXTI: FRÍÐA BJÖRNSDÓTTIR
MYNDIR: PÁLL KJARTANSSON

G
læsilegar skrifstofu- og verslunarbygg-
ingar hafa risið víða á höfuðborgarsvæð-
inu undanfarin ár eins og best sést 
á myndum sem ljósmyndari Frjálsrar 

verslunar tók á ferð sinni um borgina nú í des-
ember. 

Þrátt fyrir öll þessu stóru og fallegu hús sem 
risið hafa að undanförnu segir Björn Þorri Vikt-
orsson, formaður Félags fasteignasala og löggiltur 
fasteignasali hjá Miðborg, að ætti hann að útvega 
1000 fermetra gott skrifstofuhúsnæði í glæsilegu 
húsi, að ekki sé minnst á glæsilegt hús, 7000-
12000 fermetra að stærð þá sé óhætt að fullyrða 
að nánast ekkert framboð sé af slíku. 

 Kaupverð á óinnréttuðu skrifstofuhúsnæði er 
á bilinu 180-230 þúsund kr. 

STÓRHÝSIN 
SEGJA 
SÍNA 
SÖGU...

Það hefur verið mikil gróska í byggingu skrifstofu- og verslunarhúsnæðis 
á undanförnum árum. Stórhýsin segja sína sögu um velmegun. 
Páll Kjartansson ljósmyndari fór í ökuferð um bæinn og litaðist um.

Höfuðstöðvar Orkuveitunnar eru á 
Bæjarhálsi 1. Byggingarár hússins er 
2002 og húsið er tæpir 14.000 m² 
og bílageymslan rúmir 8000 m². 
ÞG verktakar reistu húsið en ÍAV 
sáu um alla vinnu innan dyra. 



Björn Þorri Viktorsson, formaður Félags fast-
eignasala og löggiltur fasteignasali hjá Mið-
borg, segir að frá því stóru fasteignafélögin 
urðu til sé það nánast orðin meginregla að 
fasteignafélög eigi og leigi út skrifstofuhús-
næði til fyrirtækja í besta húsnæðinu sem sé í 
boði –  ólíkt því sem áður var þegar fyrirtæki 
áttu eigið húsnæði. 

Framboð á skrifstofu- og verslunarhús-
næði var mikið upp úr 1990 en síðan jafnast 
framboðið út aftur. Björn segir að nú séum 
við líklega að komast aftur á sama stig og 
fyrirsjáanleg sé aukning, sérstaklega á metn-
aðarfyllra og betra húsnæði en í boði hefur 
verið um nokkra hríð.

„Jú, ástæðan er sú, að gerð er meiri krafa 
um betra húsnæði en áður. Mjög fá einka-
fyrirtæki myndu t.d. sætta sig við húsnæði á 
borð við það sem sumar opinberar stofnanir 
verða að láta sér nægja en margar opinberar 

byggingar hafa einfaldlega ekki staðist tím-
ans tönn. Menn vilja líka vera í betra hús-
næði en áður vegna ímyndarinnar.“

Mikið er lagt upp úr að fyrirtæki séu 
í góðu húsnæði á góðum stað, í fallegu 
umhverfið og að svolítið rúmt sé um húsin, 
allt hefur þetta áhrif á ímyndina. Björn 
Þorri bendir á að ÍAV séu að reisa milli 9 og 
10 þúsund fermetra byggingu við Glæsibæ, 
hafin sé bygging stóra turnsins í Kópavogi og 
kynnt hafi verið fyrirhuguð þjónustubyggð á 
Gustssvæðinu.

Í nánd við IKEA í Garðabæ er unnið að 
uppbyggingu mjög metnaðarfulls hverfis í 
Urriðaholti þar sem bæði verða íbúða- og 
skrifstofubyggingar. Urriðaholt hefur margt 
til brunns að bera, m.a. að það er mjög 
miðsvæðis. „Þar er verið að skipuleggja við-
skiptastræti, þar sem gert verður ráð fyrir 
góðri rýmd milli húsa.“

S K R I F S T O F U -  O G  V E R S L U N A R H Ú S

KRAFA UM BETRA  
SKRIFSTOFUHÚSNÆÐI EN ÁÐUR

Björn Þorri Viktorsson, formaður Félags 
fasteignasala og löggiltur fasteignasali hjá 
Miðborg: „Það er skortur á góðum eignum í 
besta flokki.“

Húsið að Smiðjuvegi 76 í Kópavogi er 3500 m². Það 
var byggt árið 2005 og hýsir Tengi. Keflavíkurverktakar 
reistu húsið.

Samskip hefur komið sér fyrir í feikimiklu húsnæði 
við Kjalarvog. Ístak annaðist framkvæmdir. Húsið 
er um 24.000 m² og var byggt á árunum 2003-2004.

Verslunar- og skrifstofuhúsnæði er víða í byggingu í Reykjavík og svo er komið að kalla 
mætti Borgartúnið viðskiptastræti. Annað slíkt er í uppsiglingu í Urriðaholti.

- Hvað kostar skrifstofuhúsnæði um þessar 
mundir?
„Það fer eftir ástandi og staðsetningu eign-
arinnar og hvort um er að ræða nýjustu 
húsin sem byggð hafa verið á eftirsókn-
arverðum svæðum. Yfirleitt er húsnæðið 
ekki selt fullbúið heldur tilbúið til innrétt-
ingar. Þá hefur ekki verið gengið frá innra 
skipulagi, heldur eru aðeins komnir útveggir 
og t.d. stammar fyrir lagnir. Það vantar 
allar innréttingar, gólfefni, loftaklæðningar, 
rafmagn, loftræstingu o.s.frv., sem kaupand-
inn tekur sjálfur að sér að ljúka við. Reikna 
má með að fermetrinn í svona húsnæði, og 
á þessu stigi, kosti á bilinu 180-230 þúsund 
krónur. Menn geta síðan farið ýmsar leiðir 
í innréttingunni. Fræðilega er hægt að inn-
rétta skrifstofuhúsnæði fyrir 40-60 þúsund 
kr. á fermetra en í flestum tilvikum myndi 
kostnaðurinn þó verða nær 90 til 100 þús-

und kr. og jafnvel hærri ef mikið er lagt í 
innréttingarnar.“

- Hvað kostar að leigja?
„Í fyrsta lagi er allur gangur á því hvernig 
leigutakinn tekur við húsnæðinu. Sumir eru 
að leigja út húsnæði sem er lengra komið 
en það sem ég nefndi og er til sölu. Komin 
eru gólfefni og búið að ganga frá loftum 
og raflögnum. Í öðru lagi geta leigutakar 
fengið að koma með hugmyndir varðandi 
innréttingar og skipulag og leiguupphæðin 
tekur þá mið af því. Leigan í besta húsnæð-
inu fer vissulega eftir endanlegum útbúnaði 
og kostnaði við hann. Annað sem ekki má 
gleyma er að leigusala er orðin eins og hver 
önnur viðskipti. Gert er ráð fyrir ákveð-
inni ávöxtunarkröfu þeirra fjármuna sem 
bundnir eru í húsnæðinu og menn ganga út 
frá ákveðnum forsendum varðandi afskriftir, 

viðhald og rekstrarkostnað, enda gerð krafa 
um eðlilegan hagnað af fjárfestingunni. Allt 
byggist þetta á ákveðinni viðskiptahugmynd 
og það er bein línuleg fylgni á milli þess hvað 
húsnæði er dýrt og leiguupphæðarinnar. 
Nærri lætur að séu menn að leigja út hús-
næði sem kostar um 260 þúsund kr., full-
innréttað á fermetra, sé fermetrinn leigður á 
um 2.000 kr. Annars fer leiguupphæðin líka 
eftir stærð húsnæðis. Það er alltaf dýrara að 
taka á leigu minna rými. Sé svo um að ræða 
það sem kalla mætti topphúsnæði þar sem 
fermetrinn er metinn t.d. á um 3-400 þús-
und krónur yrði leigan líka töluvert hærri.“ 

Björn Þorri segir að hægt sé að fá hús-
næði á leigu fyrir allt niður undir 1000 kr. 
fermetrann en ekki sé það sérlega gott hús-
næði. Annars sé erfitt að alhæfa því alltaf sé 
best að taka raunhæf dæmi. Vaxtalækkanir 
segir hann hafa haft frekar jákvæð áhrif á 

Morgunblaðið hefur komið sér vel fyrir í tveimur bygg-
ingum í Hádegismóum. Prentsmiðjuhlutinn er 8000 m² 
og var hann tekinn í notkun árið 2003. Arkitektar hússins 
eru þýskir en ÞG verktakar reistu það. ÍAV reistu síðan 
skrifstofuhúsnæði fyrir Morgunblaðið við hlið prent-
smiðjunnar. Húsnæðið er um 3900 m², hannað af THG 
arkitektum og VSÓ verkfræðihönnuðum. Verkinu lauk 
sumarið 2006.

Ístak byggði húsið Laugaveg 182 árin 2000 og 2001. Það er 5000 
m² að stærð og þar eru til húsa Kauphöll Íslands, Sendiráð Japans, 
auglýsinga- og lögmannsstofur, fasteignasala, Apple á Íslandi og 
sitthvað fleira. 

leigu og þá fari menn að velta fyrir sér hvort 
betra sé að kaupa eða leigja en hins vegar séu 
allir langtímaleigusamningar verðtryggðir líkt 
og lánin.

Lítið framboð 
Varðandi leigu á verslunarhúsnæði segir 
Björn Þorri að verslunin sækist að sjálfsögðu 
eftir aðgengilegri staðsetningu og áhersla 
sé gjarnan lögð á jarðhæðir eða húsnæði á 
góðum og sýnilegum stöðum. Hann gerir 
ráð fyrir að dýrustu fermetrarnir sem hægt 
sé að finna á leigumarkaði hér á landi séu í 
eftirsóttu verslunarhúsnæði og þá einkum og 
sér í lagi í minni kantinum, lítið húsnæði á 
góðum stað.

„Ef ég ætti að útvega í dag 1.000 fermetra 
gott skrifstofuhúsnæði í glæsilegu húsi, að ég 
tali nú ekki um glæsilegt hús, 7.000-12.000 
fermetra að stærð þá er mér óhætt að fullyrða 
að það sé nánast ekkert framboð af slíku. 
Hugsanlega er eitthvað í byggingu, en í dag 
eru þessi hús ekki á markaði. Það er skortur á 
góðum eignum í besta flokki.“

- Er offramboð á skrifstofu- og verslunar-
húsnæði fyrirsjáanlegt nú þegar svo mikið er 
byggt?
„Það er gaman að rifja upp hina tilfinninga-
þrungnu umræðu upp úr 1990 en umræða 
um fasteignamarkaðinn er reyndar alltaf til-
finningaþrungin hér. Þá var ekki talað um 
húsnæði, sem var á lausu, í fermetrum heldur 

hektörum. En tíminn vann ótrúlega hratt 
á því ástandi þótt skapast hefði nokkurt 
offramboð í nokkur misseri. Ég held að það 
hafi komið mörgum á óvart hversu fljótt 
greiddist úr því máli en það er eins og fast-
eignamarkaðurinn og uppbyggingin komi 
fólki stöðugt á óvart. 

Það virðist hafa verið lögmál í gegnum 
tíðina og ég sé ekki að það sé að breytast. Ég 
held þó að menn séu að verða meðvitaðri um 
hvað fasteignamarkaðurinn er óskaplega lítið 
þroskaður hér, enda er hann svo ungur. Við 
seljum nánast aldrei eignir sem eru yfir 100 
ára, en víða erlendis eru seldar eignir sem eru 
jafnvel 500-700 ára gamlar og jafnvel enn 
eldri.“ 

Hús atvinnulífsins er að Borgartúni 35. Það er 3.514 m2. 
Hörður Jónsson byggingameistari byggði húsið sem var 
tilbúið í maí 2002. Samtök atvinnulífsins og aðildarfélög 
þess stóðu saman að kaupunum árið 2001. Núverandi 
eigendur eru Samtök atvinnulífsins, Samtök iðnaðarins, 
Landssamband ísl. útvegsmanna, Samtök fiskvinnslu-
stöðva, Samtök ferðaþjónustunnar, Samtök atvinnurek-
enda í raf- og tölvuiðnaði, Samtök verslunar og þjónustu og 
Hlutdeild, deild Vinnudeilusjóðs SA. Auk þess eru leigjendur 
í húsinu Samtök fjármálafyrirtækja, Útflutningsráð Íslands, 
Nýsköpunarsjóður og GS1 Ísland.

Í húsinu Borgartúni 27 eru þrjú stórfyrirtæki, Capacent, 
KPMG og Icelandic Group. Húsið var byggt á árunum 2002 
og 2003 og tekið í notkun í nóvember 2003. Byggingaraðili er 
BYGG. Skrifstofuhúsnæðið er 7300 m² og bílageymslur o.fl. 
eru að auki 1400 m².

Yfirleitt er húsnæðið ekki selt fullbúið heldur tilbúið til innréttingar. 
Algengt er að fermetrinn í svona húsnæði, og á þessu byggingarstigi, 
kosti á bilinu 180-230 þúsund krónur.

(Framhald af bls.115)

KRAFA UM BETRA SKRIFSTOFUHÚSNÆÐI EN ÁÐUR

Fjöldi samninga hefur nær fimmfaldast 
frá 1990.

Yfir 205 þúsund fermetrar voru seldir 
á síðasta ári.

Skrifstofuhúsnæði fyrir um 22,3 milljarða 
var selt á síðasta ári.

Í Borgartúni 25 hefur Straumur Burðarás allt húsið 
til umráða að undantekinni hálfri áttundu hæðinni. 
Íslenskir aðalverktakar byggðu húsið og var það 
afhent Straumi Burðarás sumarið 2004. Húsið er 
tæpir 6000 m².

Nú er verið að stækka Grand Hótel í Sigtúni 
um 11.000 m² en það er 8.000 m² fyrir. Eftir 
stækkun verða hótelherbergin 313. Funda- og 
veislusalir verða 14 talsins fyrir 10-450 manns, 
einnig heilsulind með líkamsræktaraðstöðu auk 
hárgreiðslustofu. ÍAV er verktaki að byggingu 
turnsins. Áætlað er að nýi hluti hótelsins verði 
opnaður í lok mars 2007.

Glæsilegt skrifstofu- og þjónustuhúsnæði er að rísa að Borgartúni 26. 
Íslenskir aðalverktakar annast framkvæmdir, en Þyrping hf. er verkkaupi. 
Húsið verður um 12.000 m² að stærð og skiptist í tvo misháa hluta, fimm 
hæðir austan megin og 8 hæðir vestan megin. Framkvæmdir hófust 
haustið 2005 og þeim á að ljúka vorið 2007. Á jarðhæðinni er gert ráð 
fyrir verslun og þjónustu, en skrifstofu og-þjónustustarfsemi á öðrum 
hæðum hússins. Bílastæði undir húsinu og utan þess verða 345. 

Smáralind þekkja allir. Ístak byggði þessa miklu verslana-
miðstöð árin 2000-2001. Hún er 61.500 m² og þar af er 
bílageymsla um 9000 m². Í Smáralind er fjöldi verslana og 
veitingastaða og kvikmyndahús. 

IKEA flutti sig um set í haust og er nú í Kauptúni 4 í Garðabæ. 
Húsið var byggt árin 2005-2006 og er 20.266 m². Ístak annaðist 
verkið. Þetta mun vera stærsta verslunarhúsnæði á landinu þar 
sem aðeins er ein verslun. 

Iðnaðar- og skrifstofuhúsnæði Marels stendur við Austurhraun 9 í 
Garðabæ. Það var byggt á árunum 2002-2006. Húsið er 18.628 m² og 
þarna er að finna bæði framleiðsluiðnað og skrifstofur Marels.

Eykt ehf. byggði 6,000 m² húsnæði við Lyngháls 4 sem tekið var í 
notkun árið 2002. Húsið er í útleigu í dag sem verslunar- og skrif-
stofuhúsnæði, auk þess sem Eykt er þar með höfuðstöðvar sínar.

Í Borgartúni 21 eru til húsa opinberar skrifstofur og stofnanir, t.d. 
ríkissáttasemjari, Fasteignamatið, Íbúðalánasjóður, Lánasýslan og 
Kjararannsóknanefnd. Eykt byggði húsnæðið sem er um 8.000 m² 
auk bílageymslu. Framkvæmdir hófust í janúar 1999 og endanleg 
verklok við frágang bílageymslu voru í árslok 2000.

Húsið Dalshraun 1 blasir við mönnum þegar ekið er inn í Hafnar-
fjörð. Það er fimm hæðir og 8667,6 m². Fyrirtækið Stoðir byggir 
húsið en leigjendur þar eru Actavis, Fiskistofa og GP húsgögn.

Á Sturlugötu 8 eru höfuðstöðvar Íslenskrar erfðagreiningar ehf. 
Byggingartími þessa 15.500 m² var aðeins 11 mánuðir og bygg-
ingarframkvæmdir annaðist Eykt. Í því eru rannsóknarstofur, 
skrifstofuhúsnæði og bílageymsla. 

E
in af jólakvikmyndum vestan hafs er 
Góði hirðirinn (The Good Shepherd), 
sem Robert De Niro leikstýrir. Er 
hún önnur  kvikmyndin sem hann 
leikstýrir, sú fyrsta var The Bronx Tale 

frá árinu 1993. De Niro leikur í myndinni, 
en lætur Matt Damon í stærsta hlutverkið. 
Það er enginn skortur á þekktum og góðum 
leikurum í önnur hlutverk, en meðal leikara 
eru Angelina Jolie, William Hurt, John Turt-
urro, Alec Baldwin, Billy Crudrup, Michael 
Gambon og Joe Pesci, sem hefur ekki leikið 
í kvikmynd síðan hann lék í Lethal Weapon 4 
(1998). Pesci er eini leikarinn sem einnig lék 
í The Bronx Tale.

Góði hirðirinn er um starfsemi CIA frá 
lokum síðari heimsstyrjaldarinnar fram á sjö-
unda áratuginn og hefur Robert De Niro verið 
að vinna að þessu verkefni með hléum síðast-
liðin níu ár. Aðalpersónan, Edward Wilson, 
hefur verið alinn upp frá blautu barnsbeini við 
að heiðra föðurlandið, ekki síður en móður og 
föður. Þegar hann er nemi við Yale skráir hann sig í félagið Skull & 
Bones sem ungar út mönnum sem ætla sér stóra hluti í framtíð lands-
ins. Það kemur fljótt í ljós að hæfileikar Wilsons liggja í nákvæmn-
isvinnu og þar sem hann er góður í að varðveita leyndarmál fær hann 
starf hjá OSS, sem var fyrirrennari CIA. Þaðan fer Wilson yfir í CIA 

og verður fljótt einn af aðalmönnunum. 
Tryggð hans við CIA gerir það að verkum 
að hann á erfitt með að sjá muninn á röngu 
og réttu í kalda stríðinu og fer svo að hann 
treystir engum og að lokum fórnar hann öllu 
fyrir starfið, meðal annars fjölskyldu sinni.

Annir hjá leikstjóranum töfðu Flestir 
atburðir, sem sagt er frá í Góða hirðinum, hafa 
gerst, en sjálfur Edward Wilson hefur aldrei 
verið til. Hann er samt ekki alveg laus við að 
eiga tilkall til raunveruleikans því að hand-
ritshöfundurinn, Eric Roth, byggir persónu 
hans lauslega á þekktum njósnara, James 
Angleton, sem var yfirmaður hjá Leyniþjón-
ustunni í nokkra áratugi.

Gerð myndarinnar hefur tafist vegna 
anna leikstjórans, sem hefur leikið í mörgum 
kvikmyndum á þeim tíma sem hann hefur 
verið með Góða hirðinn í undirbúningi. De 
Niro segir að eftir atburðina 11. september 
2001 hafi hann næstum verið búinn að 

leggja myndina frá sér, en samtöl við Martin Scorsese hafi gert það 
að verkum að hann hélt áfram. Segja má að með því að hjálpa De 
Niro hafi Scorsese ekki hjálpað sjálfum sér, þar sem De Niro var hans 
fyrsti kostur í hlutverk Frank Costellos í The Departed, en þá var De 
Niro kominn of langt með Góða hirðinn til að hann gæti tekið því 

TEXTI: HILMAR KARLSSON

KVIKMYNDIR

Robert De Niro 
leikstýrir í annað 
sinn og segir okkur 
sögu CIA frá lokum 
seinni heimsstyrj-
aldar fram að hinni 
misheppnuðu innrás 
í Svínaflóa, séða 
með augum manns 
sem aldrei var til.

GÓÐI HIRÐIRINN

Robert De Niro við tökur á Góða hirðinum.

Angelina Jolie og Matt Damon í hlutverkum hjónanna Clover og Edward Wilson.

boði. Scorsese leitaði því til Jack Nicholsson með 
góðum árangri. Á móti kom að Robert De Niro vildi 
fá Leonardo Di Caprio til að leika Edward Wilson, 
en Di Caprio gat það ekki vegna anna, m.a. vegna 
þess að hann hafði tekið að sér aðalhlutverkið í The 
Departed. Einhvern veginn sá Matt Damon leið til 
að leika í báðum myndunum og sjálfsagt eru allir 
ánægðir að leiðarlokum.

Vildi öðru vísi njósnamynd Robert De Niro á að 
baki frábæran leikferil sem ekki verður farið út í 
nánar hér. Þegar hann var spurður í nýlegu viðtali 
hvað það væri við kalda stríðið og CIA sem heillaði 
hann sagði hann að það væri fyrst og fremst leyndin 
sem hvíldi yfir aðgerðum: „Ég hef ekki séð margar 
góðar njósnamyndir. Ef undanskildar eru myndir sem 
byggðar eru á sögum John Le Caré þá eru þær gjarnan 
sömu klisjurnar. Ég vildi fara aðra leið og segja sögu í 
líkingu við það sem gerðist í London þegar eitrað var 
fyrir rússneska njósnarann Litvinenko.“

Viðtökur Góða hirðisins hafa verið góðar þegar 
á heildina er litið þó að vinur hans Scorsese virðist 
með The Departed hafa vinninginn hvað varðar gæði. 
Mörgum finnst De Niro hafa færst of mikið í fang, 
hann hafi ekki bakgrunn til að fást við sögu af slíkri 
stærð, aðrir segja að honum takist vel að koma til 
skila efninu á sannfærandi hátt. Höfundur handrit-
sins, Eric Roth, er enginn byrjandi og hefur reynslu 
til að takast á við sögulega atburði með augum 
skáldaðrar persónu, en hann skrifaði handritið að 
Forest Gump á sínum tíma og meðal annarra afreka 
hans á þessu sviði eru Innherjinn (The Insider), Ali og 
München (Munich).

Matt Damon í hlutverki njósnarans Edward Wilsons, 
sem fórnaði öllu fyrir starfið.

BÍÓMOLAR

Bölvun gullblómsins
Kína er stórveldi í kvikmyndaheim-
inum. Sá leikstjóri sem hefur mest 
borið hróður kínverskrar kvik-
myndagerðar hingað til er Yimou 
Zhang, sem á margar frábærar 
kvikmyndir að baki. Nýjasta kvik-
mynd hans, Bölvun gullblómsins 
(The Curse of the Golden Flower), 
er enn ein sönnun um hæfileika 
hans. Fjallar hún um keisarann 
Ping, sem kemur óvænt heim úr 
stríðsferð til að fagna hátíð með 
fjölskyldu sinni. Heimkoma keis-
arans er ekki vel séð af keisaraynj-
unni, sem er farin að halda við 
stjúpson sinn, sem aftur á móti er 
ástfanginn af ungri stúlku við hirð-
ina. Þrátt fyrir flókin ástarsambönd 
er ekki allt sem sýnist og leynd-
armálin koma hvert af öðru upp á 
yfirborðið og vandamálin eru ekki 
leyst nema á vígvellinum. Chow 
Yun-Fat leikur keisarann og Gong 
Li, sem Yimou kom á framfæri á 
sínum tíma, leikur keisaraynjuna. 
Bölvun gullblómsins þykir mjög 
flott og bardagasenur tilkomu-
miklar.

Cate Blanchett og George Clooney 
í svarthvítu.

Góði Þjóðverjinn
Sama dag og Góði hirðirinn var 
frumsýnd vestanhafs eða 22. 
desember voru einnig hafnar sýn-
ingar á nýjustu kvikmynd Steven 
Soderberghs, Góða Þjóðverjanum 
(The Good German), og var 
búist við að einhverjir ættu eftir 
að villast inn á ranga mynd þar 
sem nöfnin eru lík. Búist er við 
miklu af Góða Þjóðverjanum og 
eru aðstandendur myndarinnar 
vongóðir um Óskarstilnefningar. 
Myndin gerist í Berlín í lok síðari 

heimsstyrjaldarinnar og fjallar um 
hermanninn og stríðsfréttaritarann 
Jake Geismar sem hittir fyrrum 
ástkonu sína, sem er að reyna að 
koma eiginmanni sínum frá Berlín, 
en hann er hundeltur, bæði af 
Bandaríkjamönnum og Rússum. 
Ákveður hann að hjálpa henni. 
Myndin er í svarthvítu sem gefur 
henni sérstakan blæ og þykir hún 
minna á rómantískar eftirstríðs-
myndir á borð við Casablanca. 
Í aðalhlutverkum eru George 
Clooney, Cate Blanchett og Tobey 
Maguire.

Þögla stúlkan hjúkrar blindum. 
Sarah Polley og Tim Robbins.

Leyndardómsfullt líf orða
Öðruvísi gæðamyndir eru alltaf vel 
þegnar og spænska myndin La vida 
secreda de las palabras (á ensku 
The Secret Life of Words) er ein 
slík og hefur verið sýnd víða og er 
margverðlaunuð. Segir í myndinni 
frá Hönnu, einrænni og dularfullri 
konu sem vinnur í verksmiðju ein-
hvers staðar í Evrópu. Hún talar 
ekki við neinn, borðar sama mat í 
öll mál og notar heyrnartæki sem 
hún slekkur á til að njóta verndar 
frá umheiminum. Hún er neydd til 
að taka sér frí og fer til Norður-
Írlands þar sem hún býður sig fram 
sem hjúkrunarkona á olíuborpalli. 
Þar sinnir hún manni sem hefur 
orðið fyrir slæmum bruna og er 
nánast blindur. Verður hann mjög 
forvitinn um hjúkrunarkonu sína. 
Í hlutverki stúlkunnar er Sarah 
Polley og Tim Robbins leikur 
sjúklinginn. Meðal annarra leikara 
eru Javier Cámara, Julie Christie 
og Sverre Anker Ousdal. Leikstjóri 
er Isabel Coxiet.

Magnús Bergsson. „Það er gott að hafa ákveðna hluti í föstu formi og halda í hefðir.“

„Eftirminnilegustu áramótin voru 
líklega áramótin 99/00 en þá bjó 
ég í Flórída og við hjónin ákváðum 
að prufa að vera ekki á Íslandi 
yfir hátíðarnar,“ segir Magnús 
Bergsson, framkvæmdastjóri 
CCP. „Við héldum að það væri 
fínt að flatmaga í sól og sleppa 
við stressið sem fylgir hátíðunum 
á Íslandi - en þetta eru líklega 
ein mestu mistök sem ég hef 
gert. Það að sitja úti á verönd í 
25 stiga hita, senda upp flugelda 
sem varla myndu flokkast undir 
ýlur á Íslandi og vita af fjölskyldu 
og vinum haldandi upp á alvöru 

áramót á Íslandi gerði lítið annað 
en það að ég sór þess eið að 
ég mundi alltaf vera heima yfir 
hátíðarnar. Sá metnaður sem 
Íslendingar hafa skilar sér í betri 
jólum og áramótum en hægt 
að finna annars staðar í heim-
inum. Ég er því ávallt á Íslandi 
yfir hátíðarnar og vil helst engar 
breytingar á þeim. Það er gott að 
hafa ákveðna hluti í föstu formi 
og halda í hefðir. Svínasteik, epla-
salat, rauðkál, grænar baunir, 
brennur, lélegt áramótaskaup og 
góður skammtur af sprengjuefni 
eru málið.“

Eftirminnileg áramót:

MIKIL MISTÖK

ÚR EINU   Í ANNAÐ

TEXTI: SVAVA JÓNSDÓTTIR
MYNDIR: GEIR ÓLAFSSON o.fl.

Æskumyndin er af Sigurbirni Óla Ágústssyni, 
framkvæmdastjóra Einingaverksmiðjunnar, og 
var hann tæplega tveggja ára þegar myndin 
var tekin. Sigurbjörn var nýbúinn að tína blóm 
handa mömmu sinni og var myndin tekin á 
grasbala rétt hjá þar sem var verið að byggja 
æskuheimilið í Rangárvallasýslu.

Bílar voru aðaláhugamál Sigurbjörns á 
þessum árum. „Ég átti nokkra sem þóttu glæsi-
legir.“

Það sem var nokkuð áberandi var að 
Sigurbjörn fór stundum í ferðalög sem hann 
mátti ekki fara í. „Ég dró þá stundum með mér 
vinkonur mínar sem bjuggu í nágrenninu.“

Æskumyndin:

Álfar eru í flestum 
myndum myndlist-
arkonunnar Maríu Sifjar 
Daníelsdóttur sem kallar 
sig Mæju. Ástæðuna má 
rekja til þess að stór 
steinn var í garðinum 
við æskuheimili hennar í 
Fossvoginum. Hann var 
kallaður „stóri steinn“. 
Hún ímyndaði sér að þar 
byggju álfar og skreytti 
stúlkan steininn ár eftir 
ár. Álfar heilluðu hana, 
þótt hún hafi aldrei séð 
slíkar verur, og hún segist 
vera ævintýrabarn sem sé 

heillað af ævintýrum.
Um álfheimana í mynd-

unum segir Mæja: „Þetta 
er heimur sem ég hef búið 
til og þar búa þessir álfar. 
Mér finnst vanta liti og 
gleði í heiminn okkar.“ 
Hún á við mannheima en 
mikla litagleði - og gleði 
- er að finna í myndunum 
hennar. „Ég verð ánægð ef 
fólk brosir þegar það sér 
myndirnar mínar.“

Um álfana segir Mæja: 
„Álfur er vera sem táknar 
frelsi, gleði og færir okkur 
birtu. Þeim fylgir mikil 

ást. Álfarnir, sem ég mála, 
eru að verða mannlegir.“ 
Sumir sitja í sófum, aðrir 
drekka kaffi og svo hefur 
Mæja málað álfa sem eru 
að gifta sig. „Fólk finnur 
sig í myndunum.“

Stundum heimsækja 
álfar Mæju í draumi. „Mig 
dreymir stundum myndir 
og þá vakna ég jafnvel og 
byrja að mála myndina um 
hánótt.“

Það má ímynda sér 
að fleiri eigi heiðurinn af 
litríku álfamyndunum en 
manneskjan Mæja.

Myndlist:

ÁLFHEIMAR

Myndlistarkonan Mæja. „Ég verð ánægð ef 
fólk brosir þegar það sér myndirnar mínar.“

Hann er glæsilegur. Minnir svolítið 
á antik en er jafnframt nútímalegur. 
Stóllinn er framleiddur hjá bandaríska 
fyrirtækinu Southern Furniture og fæst 
í versluninni Tekk Company. Hann er 
í rokókóstíl – þegar rokókótímabilið 
stóð sem hæst var áhersla lögð á 
að hlutirnir væru skrautlegir. Svarti 
og hvíti liturinn gerir stólinn svolítið 
nútímalegan. Hann passar því hvort 
sem á heimili þar sem sígildi stíllinn 
ræður ríkjum sem og á heimili þar sem 
stálið og glerið ráða ríkjum…

Rokókóstíll einkennir stólinn.

Hönnun:

SVART OG HVÍTT

Málverkið Súpermamma.

Pakki til þín.

ÚR EINU   Í ANNAÐ

„Mér finnst skipta álíka miklu 
máli að skipuleggja vínvalið 
fyrir hátíðarnar og góð ferða-
lög og í báðum tilfellum er 
stór hluti af heildarmyndinni 
að hlakka til,“ segir Hildur 
Petersen, vín- og matarunn-
andi.

„Almennt er ég mjög opin 
fyrir að bragða á öllum léttum 
vínum frá viðurkenndustu 
vínræktarhéruðum heimsins. 
En þegar kemur að hátíðum 
þá fer ég og fjölskylda mín í 

hátíðarbúning og valið snýst 
um vín frá gamla heiminum. 
Um þessi áramót stendur til 
að bragða hvítvínið Francoise 
d´Allaines Merseult frá 
Búrgundarhéraðinu og Les 
Tourelles de Longueville 
frá Bordeaux. Hvítvín frá 
Búrgund og rauðvín frá 
Bordeaux eru í raun sú Lilja 
sem allir vínræktendur vildu 
kveðið hafa og því leitar 
maður oftast í þann rann ef 
vel á gera.“

Íslenskra áhrifa gætir í 
listaverkinu – skálinni sem 
fæst hjá Jens.

Hönnun:

ÖLDUR ÚR STÁLI

Hildur Petersen. „En þegar kemur að hátíðum þá fer ég og fjölskylda 
mín í hátíðarbúning og valið snýst um vín frá gamla heiminum.“

Áramótavínið:

TILHLÖKKUNIN ER SNAR ÞÁTTUR

Jón Snorri Sigurðsson 
gullsmiður hannaði 
þessa skál sem fæst 
hjá Jens. Skálarnar, 
sem tilheyra línu 
sem kallast „öldur“, 
eru handgerðar og 

eru engar tvær eins 
þó þær séu í sama 
stíl. Við hönnunina 
var lögð áhersla á 
listrænt yfirbragð og 
að skálarnar væru 
tímalausir listmunir 

sem hefðu mikið 
notagildi.

Íslenskur mugearit 
eða kalsidon-steinar 
eru settir á barm skál-
anna. Íslenskra áhrifa 
gætir því í listaverk-

unum þar sem setja 
má konfekt, smákökur 
og fleira. Maður getur 
jafnvel ímyndað sér 
öldur Ægis leika sér 
við steinana í fjöru-
borðinu.

Jón Snorri 
Sigurðsson 
gullsmiður.



„Mín della og vitleysa eru 
hlaup,“ segir Jóhann Kristjáns-
son, framkvæmdastjóri Bíla-
nausts. „Ég hleyp um þrisvar 
sinnum í viku auk þess sem 
ég hleyp og geng upp á Esjuna 
á þriðjudögum. Þá hleyp ég í 
maraþonhlaupum.“ Þess má 
geta að hann fer oft „Lauga-
veginn“.

Vetur konungur ræður nú 
ríkjum og segist Jóhann fara 
upp á Esjuna með höfuðljós 
og mannbrodda. Hann er vel 
skóaður en í bílnum geymir 
hann venjulega fjögur skópör 
með göngu og hlaup í huga 

– venjulega, létta hlaupaskó. 
Goritex-skó sem eru tilvaldir 
þegar er slabb. Þá er hann með 
stífa gönguskó og loks lina 
gönguskó.

Jóhann nefnir að félagsskap-
urinn sé skemmtilegur þegar 
kemur að þessu áhugamáli og 
líkamsrækt.

„Ég stend í argaþrasi í 
vinnunni en þegar ég er kominn 
upp fyrir fyrstu hæðina á Esjunni 
er ég kominn í eigin heim. Þá 
fer ég að taka eftir stjörnunum 
og tunglinu. Ég finn fyrir vissu 
frelsi.“

Sælkeri mánaðarins:

GRUNDARSÓSAN GÓÐA

Svo mörg voru þau orð
„Það sem hefur mest að segja við útreikning á ógjaldfærni eru 
vanskilaskrá og ársreikningar. Því hærri sem líkurnar eru á 
ógjaldfærni þeim mun hærri áhættuflokki lendir fyrirtækið í.“

Björg Arnardóttir, lánasérfræðingur hjá Lánstrausti.
Markaðurinn, 13. desember.

„Þegar við vorum að byrja sá maður nánast um allt sjálfur, inn-
kaup, móttöku, útstillingar, afgreiðslu – allt ferlið frá a til ö. Það 
getur oft verið erfiðara að reka lítið fyrirtæki því að þá er jafnvel 
aðeins um þrjá til fjóra starfsmenn að ræða og allir þurfa að 
leggja mikið á sig og hjálpast að við að láta dæmið ganga upp.“

Svava Johansen sem stýrir eignarhaldsfélaginu NTC.
Morgunblaðið, 14. desember.

„Þessa uppskrift fann ég í 
Morgunblaðinu fyrir nokkrum 
árum og var það kokkurinn 
á Grund sem gaf hana,“ 
segir Anna Guðný Aradóttir, 
markaðsstjóri Samskipa, um 
sósuuppskrift en hún segir 
að sósan sé frábær með 
humri eða ferskum aspas. 
,,Uppskriftin heitir víst ein-
hverju flottu nafni en ég 
skýrði hana umsvifalaust 
„Grundarsósu“ af augljósum 
ástæðum og er hún ávallt 
kölluð það í fjölskyldunni.  
Sósan er ómissandi í hátíð-
arkvöldverði fjölskyldunnar á 
gamlárskvöld og er unga fólkið 
sérstaklega hrifið af henni. Um 
leið og farið er að huga að ára-
mótaveislunni er ávallt einhver 
sem tryggir að það verði örugg-
lega humar og „Grundarsósa“.
Ég klýf humarinn og garn-
hreinsa. Ég pensla hann með 
steinseljubættu íslensku smjöri 

áður en hann er grillaður. Mér 
finnst óþarfi að hafa hvítlauk 
þar sem sósan er með hvítlauk 
en það er smekksatriði.

„Grundarsósa“ - fyrir 4
2 eggjarauður
2 msk. vatn
1 hvítlauksgeiri, mjög smátt 
saxaður
1 msk. steinselja
200 g brætt smjör, ósaltað
salt og pipar, nýmalaður

Eggjarauður, hvítlaukur, 
steinselja og vatn sett í skál 
og hitað yfir vatnsbaði. Stöðugt 
pískað þar til orðið létt og 
loftkennt. Smjörinu hellt smátt 
og smátt saman við og pískað 
áfram. Kryddað með salti og 
pipar. Sósan má alls ekki sjóða 
og ekki standa of lengi. Þannig 
að best er að gera hana rétt 
áður en bera á fram. Auðvelt er 
að tvöfalda uppskriftina.

Jóhann Kristjánsson. „Ég stend í argaþrasi í vinnunni en þegar ég er 
kominn upp fyrir fyrstu hæðina á Esjunni er ég kominn í eigin heim.“

Anna Guðný Aradóttir, markaðsstjóri Samskipa, 
er sælkeri mánaðarins.

Hlaup:

HÖFUÐLJÓS OG MANNBRODDAR

Ragnhildur Ágústsdóttir tók 
nýverið við stöðu fram-

kvæmdastjóra hjá Ódýra síma-
félaginu, sem rekur lággjalda-
vörumerkin SKO og BTnet, en 
félagið er í eigu Teymis. 

„SKO hefur allt frá upphafi 
boðið ódýrari GSM þjónustu 
og náð góðri fótfestu á íslenska 
símamarkaðinum. Viðskipta-
vinir SKO eru orðnir um fimm 
þúsund sem verður að teljast 
góður árangur á ekki lengri tíma 
en níu mánuðum. Sem fram-
kvæmdastjóri ber ég ábyrgð á 
rekstrinum og því í nógu að 
snúast. Þar sem fyrirtækið er 
ekki svo ýkja stórt í sniðum og 
hefur aðeins yfir fimm starfs-
mönnum að ráða er starfið mjög 
fjölbreytt og spannar allt frá því 
að samþykkja reikninga og yfir-
fara uppgjör til þess að sjá um 
markaðsmálin. Þetta er krefjandi 
starf en það er að sama skapi 

mjög spennandi og skemmtilegt. 
Ég er nú bara þannig gerð að ég 
hef meira gaman af hlutunum ef 
þeir reyna svolítið á þolrifin.“

Ragnhildur er 25 ára og í 
sambúð með Júlíus Inga Jónssyni 
sem einnig starfar sem fram-
kvæmdastjóri. Þau eiga von á 
sínu fyrsta barni í vor og í nógu 
að snúast í þeim efnum. „Það er 
kannski ákveðið aukaálag sem 
fylgir því að taka við starfi sem 
þessu verandi barnshafandi en 
það er bara verkefni sem takast 
þarf á við með opnum huga eins 
og allt annað. Ég get ekki annað 
en litið svo á að ég sé einstaklega 
heppin. Það eru mjög spennandi 
tímar framundan hjá mér, bæði í 
leik og starfi.“ 

Ragnhildur er viðskiptafræð-
ingur að mennt, útskrifaðist frá 
Háskólanum í Reykjavík vorið 
2005. Þegar ein önn var eftir 
af náminu hóf hún störf sem 

markaðsstjóri Skjás eins og starf-
aði þar meðfram námi í nokkra 
mánuði og svo áfram að útskrift 
lokinni. „Það var mjög spenn-
andi og lærdómsríkt að vinna á 
Skjá einum en þegar mér bauðst 
að taka þátt í að byggja upp nýtt 
fyrirtæki frá grunni gat ég ekki 
annað en slegið til. Þetta er eitt-
hvað sem mig hefur alltaf langað 
til að gera og svona tækifæri 
bjóðast ekki á hverjum degi.“

Ragnhildur segist vera ótta-
legt fiðrildi þegar kemur að 
áhugamálum. „Ef ég á að nefna 
eitthvað sérstakt þá hef ég mjög 
gaman af góðum kvikmyndum 
og vel gerðum þáttaröðum og 
hef sérstakt dálæti á evrópskum 
myndum og er raunar svolítið 
gamaldags hvað varðar kvik-
myndasmekk. Ég hef einnig 
gaman af íþróttum og útivist 
hvers konar, horfi talsvert á fót-
bolta þó að það sé nú kannski 

mest kærastanum að þakka. 
Ég hef einnig mjög gaman af 
golfi sem við höfum verið að 
uppgötva undanfarin tvö ár. 
Svo er það auðvitað þetta klass-
íska, ferðalög. Framandi slóðir 
eru spennandi, en ég hef ekki 
síður gaman af því að ferðast um 
Ísland. Það er til dæmis alveg 
yndisleg tilfinning að vakna í 
tjaldi eldsnemma morguns, fersk 
eins og blóm í haga, skjögra út 
og draga fram útilegustólana. 

Ég tók mér síðbúið sumarfrí 
í nóvember og fór vestur um 
haf til Bandaríkjanna, en þangað 
hafði ég aldrei komið áður. Við 
dvöldumst í sól og sumaryl í 
Flórída í tvær vikur og tvo daga 
í New York í bakaleiðinni. New 
York er stórbrotin og maður 
verður óttalega lítill innan um 
þessar risavöxnu byggingar á 
Manhattan sem ná svo langt sem 
augað eygir.“

Ragnhildur Ágústsdóttir: „Ég get ekki annað en litið svo á að ég sé einstaklega 
heppin. Það eru mjög spennandi tímar framundan hjá mér, bæði í leik og starfi.“

framkvæmdastjóri Ódýra símafélagsins
RAGNHILDUR ÁGÚSTSDÓTTIR

FÓLK

TEXTI: 
HILMAR KARLSSON
MYNDIR: 
GEIR ÓLAFSSON

Nafn: Ragnhildur 
Ágústsdóttir.
Fæðingarstaður:  Reykjavík, 
27. 5. 1981.
Foreldrar: Ágúst Þór 
Gunnarsson og Hólmfríður 
Sigurðardóttir.
Maki: Júlíus Ingi Jónsson.
Börn: Frumburður á leiðinni.
Menntun: B.Sc. gráða í við-
skiptafræði frá Háskólanum í 
Reykjavík.

Jón H. Karlsson er nýráðinn 
framkvæmdastjóri Flügger á 

Íslandi. „Flügger er danskt fyrir-
tæki, mjög öflugt á sviði máln-
ingar, en framleiðir einnig vegg-
fóður. Þeir eru með fjölda versl-
ana í Danmörku, Svíþjóð, Nor-
egi, Póllandi, Kína og á Íslandi. 
Flügger keypti á   sínum tíma 
Hörpu Sjöfn af Helga Magn-
ússyni og fjölskyldu, en Harpa 
hafði flutt inn vörur frá Flügger. 
Mitt starf er síðan að sjá um 
söluna og framleiðsluna hér á 
landi og verslanirnar sjö og að 
koma Flügger-vörunum á mark-
aðinn. Íslendingar þekkja vel 
vörumerkin frá Hörpu  Sjöfn, 
sem vinsæl voru og eru vinsæl 
enn og þau vörumerki eru enn 
allnokkur á markaðinum þó 
að fyrirtækið heiti nú Flügger. 
Vörur undir merki Flüggers hafa 
síðan bæst við. Hér á landi er 

framleidd vatnsmálning en flest 
annað kemur frá Danmörku og 
Svíþjóð. Það tekur alltaf sinn 
tíma að koma nýjum merkjum 
á markaðinn enda margir Íslend-
ingar vanafastir eins og gengur 
og gerist. Starfið er skemmtilegt 
og gefandi og er spennandi að 
vera kominn aftur í eldlínuna. 
Málningarmarkaðurinn hefur 
verið að stækka mikið á síðustu 
árum, en á móti kemur að mun 
meira er farið að nota varanleg 
efni í klæðningar utanhúss.“

Jón H. Karlsson er viðskipta-
fræðingur og er eiginkona hans 
Erla Valsdóttir. Eiga þau fimm 
dætur og eru barnabörnin orðin 
átta og fleiri á leiðinni. Jón átti 
einn son fyrir hjónaband. Á árum 
áður var Jón H. Karlsson þekktur 
handknattleiksmaður með Val og 
var lengi í landsliðinu. Hann er 
einn af liðsmönnum  „mulnings-

vélarinnar“ sem hefur, eftir að 
handknattleiknum lauk, látið til 
sín taka á ýmsum sviðum og þá 
ekki síst í golfinu, en nánast allir 
mulningskapparnir sneru sér að 
golfi eftir handboltann:

„Auk mikils áhuga á golf-
inu og öðrum íþróttum þá er 
tónlistin ofarlega á blaði hjá mér. 
Ég er búinn að vera lengi í Karla-
kór Reykjavíkur og þar er alltaf 
mikið um að vera, t.d. syngjum 
við á þrennum tónleikum fyrir 
jólin. Það var fyrir tilviljun að ég 
lenti í kórnum. Ég var á skíðum 
í Austurríki og var eitthvað að 
góla án þess að vita að kórfélagar 
voru á næsta borði. Þeir hvöttu 
mig til að ganga í kórinn, sem 
ég og gerði. Síðan eru um tutt-
ugu ár og er alltaf jafn gaman 
að syngja. Ég hef einnig verið að 
fikta við kveðskap og vinir mínir 
í mulningsvélinni hjálpuðu mér 

að koma út bók með ljóðum 
mínum fyrir nokkrum árum og 
er aldrei að vita nema framhald 
verði á því. Hvað varðar golfið þá 
er mulningsvélin með mótaröð 
yfir sumartímann þar sem hart 
er barist, en svo er ég einnig með 
Erlu í golfinu og þá er það meira 
fjölskylduskemmtun. Við erum 
fern hjón saman í ferðahóp og er 
sá hópur nánast búinn að þræða 
alla golfvelli landsins.“

Jón segir að ekki verði mikið 
um frí næstu mánuði: „Mark-
aðurinn er harður og sam-
keppnin mikil og við stefnum á 
að auka markaðshlutdeild okkar 
og erum nú að fara í markaðs-
herferð, meðal annars með sjón-
varpsauglýsingum sem munu 
sjást á skjánum á næstunni.“

Nafn: Jón H. Karlsson.
Fæðingarstaður:  
Neskaupstaður, 24. 1. 1949.
Foreldrar: Karl Finnbogason og 
Ragnhildur Jónsdóttir.
Maki: Erla Valsdóttir.
Börn: Úlfur Ingi, Tinna, Sif, Þóra 
Dögg, Ragnhildur Ýr og Erla 
Björk. 
Menntun: Viðskiptafræðingur frá 
Háskóla Íslands 1975.

framkvæmdastjóri Flügger á Íslandi
JÓN H. KARLSSON

Jón H. Karlsson: 
„Mulningsvélin er með 

mótaröð yfir sumartím-
ann þar sem hart er 
barist, en svo er ég 

einnig með Erlu í golf-
inu og þá er það meira 
fjölskylduskemmtun.“

Svandís Edda Halldórs-
dóttir, framkvæmdastjóri 
JKE Design, er stofn-

andi og eigandi fyrirtækisins: 
„Ég stofnaði JKE Design fyrir 
tveimur árum síðan og má segja 
að reksturinn hafi farið fram úr 
björtustu vonum. Verslunin er 
í Mörkinni 1 og þar seljum við 
sérhannaðar eldhúsinnréttingar, 
fataskápa, einnig heimilistæki frá 
Siemens. Við bjóðum sem sagt 
upp á heildarlausnir fyrir heim-
ilið. Fyrr á þessu ári keypti ég 
JKE verslun í Kaupmannahöfn, 
sem þar hefur verið starfrækt í 
tuttugu ár, með kaupunum fylgdi 
samningur sem gerir mér kleift að 
opna fleiri JKE verslanir á Stór-
Kaupmannahafnarsvæðinu.“

Rekstur tveggja verslana 
hvorrar í sínu landi krefst mik-

ils af framkvæmdastjóranum, 
sem þarf að stjórna rekstri beggja 
verslana: „Ég þarf oft að skreppa 
til Kaupmannahafnar en það er 
hluti af starfinu og gerir það 
spennandi og skemmtilegt. Ég 
tók við versluninni 1. júlí síðast-
liðinn, verslunin var þá lokuð 
í tvo mánuði meðan gagngerar 
breytingar fóru fram og var þá 
gott að eiga góða og samheldna 
fjölskyldu þar sem eiginmaður, 
dætur og tengdasynir eyddu 
meira eða minna sumarfríinu 
sínu í vinnu við breytingarnar. 
Reksturinn í Kaupmannahöfn 
hefur gengið vel síðan ég opnaði. 
Þar starfa hjá mér sex manns, þar 
af er ég með tvo íslenska hönnuði 
og nú er stefnan sett á að opna 
fleiri verslanir við fyrsta tækifæri, 
og er ég þá aðallega að horfa til 

Glostrup eða Amager, en þar er 
mikil uppbygging.“ 

Svandís er tækniteiknari og 
vann sem slíkur í mörg ár áður 
en hún stofnaði JKE Design. 
Hún er frá Akranesi og segist 
vera mikill Skagamaður. Faðir 
hennar, Halldór Jón Sigurbjörns-
son, jafnan nefndur Donni, var 

einn af frægustu fótboltaköppum 
landsins og var í gullaldarliði 
Skagamanna. Eiginmaður Svan-
dísar er Þórður Magnússon, sem 
er skipstjóri á einu stærsta og öfl-
ugasta skipi landsins, Engey RE 
1, og eiga þau þrjá dætur og eitt 
barnabarn.

Frá stofnun JKE Design hefur 
lítill tími verið hjá Svandís fyrir 
sumarfrí eða annað tómstunda-
gaman, orkan að mestu farið í að 
vinna að framgangi fyrirtækisins: 
„Athvarf fjölskyldunnar er sumar-
bústaður í Borgarfirðinum þar 
sem við dveljum mikið um helgar 
hvort heldur að sumri eða vetri. 
Þar stundum við skógrækt og 
njótum þess að vera sem mest úti 
í náttúrunni, dætur okkar koma 
í tíðar heimsóknir og þar á fjöl-
skyldan góðar samverustundir.“

vinna að framgangi fyrirtækisins: 

Nafn: Svandís Edda 
Halldórsdóttir.
Fæðingarstaður: Akranes, 24. 
maí 1960.
Foreldrar: Halldór Jón 
Sigurbjörnsson (látinn) og 
Hildur Björk Sigurðardóttir.
Maki: Þórður Magnússon. 
Börn: Eva, 26 ára, Hildur Björk, 
21 árs, og Þórgunnur, 18 ára
Menntun: Tækniteiknari frá 
Iðnskólanum í Reykjavík 1983.

Svandís Edda 
Halldórsdóttir. Rekur 
tvær verslanir, aðra 
í Reykjavík og hina í 
Kaupmannahöfn.

 

framkvæmdastjóri JKE Design

SVANDÍS EDDA HALLDÓRSDÓTTIR






